
Монгол Улсын Их Хурлын 2019 оны намрын ээлжит чуулганы
Эдийн засгийн байнгын хорооны 10 дугаар сарын 23-ны өдөр
/Лхагва гараг/-ийн хуралдааны товч тэмдэглэл
 

Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав. 

 



Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 11 цаг 30 минутад Төрийн ордны “Их Эзэн Чингис хаан” танхимд эхлэв. 
 

Чөлөөтэй: Х.Болорчулуун, Б.Дэлгэрсайхан, Б.Жавхлан, Б.Чойжилсүрэн; 
Эмнэлгийн чөлөөтэй: З.Нарантуяа, Д.Тэрбишдагва.
 

Нэг. “Төрөөс мөнгөний бодлогын талаар 2020 онд баримтлах үндсэн чиглэл батлах тухай” Улсын Их Хурлын тогтоолын төсөл /Монголбанк 2019.09.26-ны өдөр өргөн мэдүүлсэн, хэлэлцэх эсэх/
 
Хэлэлцэж буй асуудалтай холбогдуулан Монголбанкны Ерөнхийлөгч Н.Баяртсайхан, Монголбанкны Тэргүүн дэд ерөнхийлөгч О.Эрдэмбилэг, Монголбанкны дэд ерөнхийлөгч Б.Лхагвасүрэн, Монголбанкны Ерөнхий эдийн засагч Д.Ган-Очир, Мөнгөний бодлогын захирал Б.Баярдаваа, Хяналт, шалгалтын газрын захирал Н.Батсайхан, Нөөцийн удирдлага, санхүүгийн зах зээлийн газрын захирал А.Энхжин, Хууль, эрх зүйн газрын захирал Д.Аюуш, Мөнгөний бодлогын газрын Мөнгөний бодлого, төсөөллийн хэлтсийн захирал Н.Ургамалсувд, Үндэсний статистикийн хорооны дэд дарга М.Ганчимэг, Санхүүгийн зохицуулах хорооны дарга С.Даваасүрэн, мөн хорооны Үнэт цаасны газрын дарга Б.Лхагвасүрэн, Судалгаа, эрсдэлийн шинжилгээний хэлтсийн дарга Н.Хүдэрчулуун, Ажлын албаны дарга Б.Ариунаа, Монголын банкны холбооны Гүйцэтгэх захирал Ж.Үнэнбат, Сангийн яамны Эдийн засгийн бодлогын газрын дарга Г.Батхүрэл нар оролцов.
 
Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, Ж.Уянга, Д.Мягмарцэрэн, С.Энхцэцэг, референт Г.Баярмаа, Б.Ууганцэцэг нар байлцав. 
 
“Төрөөс мөнгөний бодлогын талаар 2020 онд баримтлах үндсэн чиглэл батлах тухай” Улсын Их Хурлын тогтоолын төслийн талаар Монголбанкны Ерөнхийлөгч Н.Баяртсайхан танилцуулав. 
 
Танилцуулгатай холбогдуулан Улсын Их Хурлын гишүүн С.Чинзориг, Л.Энх-Амгалан, Д.Эрдэнэбат, Ж.Бат-Эрдэнэ, Д.Дамба-Очир, Ж.Ганбаатар нарын тавьсан асуултад Монголбанкны Ерөнхийлөгч Н.Баяртсайхан, Монголбанкны Тэргүүн дэд ерөнхийлөгч О.Эрдэмбилэг, Монголбанкны Ерөнхий эдийн засагч Д.Ган-Очир, Санхүүгийн зохицуулах хорооны дарга С.Даваасүрэн нар хариулж, тайлбар хийв. 
 
Төслийн талаар Улсын Их Хурлын гишүүн М.Оюунчимэг, Л.Энх-Амгалан, Ц.Гарамжав, Л.Болд, Б.Баттөмөр нар үг хэлэв. 
 
Ж.Ганбаатар: “Төрөөс мөнгөний бодлогын талаар 2020 онд баримтлах үндсэн чиглэл батлах тухай” Улсын Их Хурлын тогтоолын төслийн үзэл баримтлалыг дэмжиж чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  8
Татгалзсан: 

  3
Бүгд:


11

72.7 хувийн саналаар дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын гишүүн Б.Жавхлан Улсын Их Хурлын чуулганы нэгдсэн хуралдаанд танилцуулахаар тогтов.   
 

Уг асуудлыг 13 цаг 08  минутад хэлэлцэж дуусав. 
 
Хоёр. Чөлөөт бүсийн тухай хуульд өөрчлөлт оруулах тухай хуулийн төсөл /Засгийн газар 2019.10.08-ны өдөр өргөн мэдүүлсэн, хэлэлцэх эсэх/
 
Хэлэлцэж буй асуудалтай холбогдуулан Улсын Их Хурлын гишүүн, Монгол Улсын Шадар сайд Ө.Энхтүвшин, Монгол Улсын Шадар сайдын Ажлын албаны дарга Л.Саянаа, Хил хамгаалах ерөнхий газрын дарга, хошууч генерал Ц.Сэргэлэн, Гадаад харилцааны яамны Олон улсын гэрээ, эрх зүйн газрын дэд захирал Г.Батчимэг, Хууль зүй, дотоод хэргийн яамны Хууль зүйн бодлогын газрын мэргэжилтэн Ж.Амгалан нар оролцов.
 
Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, Ж.Уянга, Д.Мягмарцэрэн, С.Энхцэцэг, референт Г.Баярмаа, Б.Ууганцэцэг нар байлцав. 
 
Чөлөөт бүсийн тухай хуульд өөрчлөлт оруулах тухай хуулийн төслийг Монгол Улсын Шадар сайд Ө.Энхтүвшин танилцуулав. 
 
Танилцуулгатай холбогдуулан Улсын Их Хурлын гишүүн Ц.Гарамжав, Л.Энх-Амгалан, Ж.Бат-Эрдэнэ, Ж.Ганбаатар нарын тавьсан асуултад Монгол Улсын Шадар сайд Ө.Энхтүвшин хариулж, тайлбар хийв. 
 
Төслийн талаар үг хэлэх Улсын Их Хурлын гишүүн гараагүй болно. 
 
Ж.Ганбаатар: Чөлөөт бүсийн тухай хуульд өөрчлөлт оруулах тухай хуулийн төслийн үзэл баримтлалыг дэмжиж чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  7
Татгалзсан: 

  4
Бүгд:


11

63.6 хувийн саналаар дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын гишүүн М.Оюунчимэг Улсын Их Хурлын чуулганы нэгдсэн хуралдаанд танилцуулахаар тогтов.   
 

Уг асуудлыг 13 цаг 37  минутад хэлэлцэж дуусав. 
 
Гурав. Мэргэжлийн нэгдсэн холбооны эрх зүйн байдлын тухай хуулийн төсөл /Улсын Их Хурлын гишүүн Н.Учрал 2019.02.20-ны өдөр өргөн мэдүүлсэн, хэлэлцэх эсэх/
 
Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, Ж.Уянга, Д.Мягмарцэрэн, С.Энхцэцэг, референт Г.Баярмаа, Б.Ууганцэцэг нар байлцав. 
 
Хууль санаачлагчийн илтгэлийг Улсын Их Хурлын гишүүн Н.Учрал танилцуулав. 
 
Хууль санаачлагчийн илтгэлтэй холбогдуулан Улсын Их Хурлын гишүүн Ж.Бат-Эрдэнэ, Ц.Гарамжав, М.Оюунчимэг, Ж.Ганбаатар нарын тавьсан асуултад Улсын Их Хурлын гишүүн Н.Учрал хариулж, тайлбар хийв. 
 
Ж.Ганбаатар: Мэргэжлийн нэгдсэн холбооны эрх зүйн байдлын тухай хуулийн төслийн үзэл баримтлалыг дэмжиж чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  9
Татгалзсан: 

  2
Бүгд:


11

81.8 хувийн саналаар дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын гишүүн Б.Ундармаа Улсын Их Хурлын чуулганы нэгдсэн хуралдаанд танилцуулахаар тогтов.   
 

Уг асуудлыг 14 цаг 05 минутад хэлэлцэж дуусав. 
 
Дөрөв. Ажлын хэсэг шинэчлэн байгуулах тухай /Хөрөнгө оруулалтын банкны тухай хуулийн төсөл болон хамт өргөн мэдүүлсэн хуулийн төслүүд/
 
Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, Ж.Уянга, Д.Мягмарцэрэн, С.Энхцэцэг, референт Г.Баярмаа, Б.Ууганцэцэг нар байлцав. 
 
Улсын Их Хурлын гишүүн Л.Энх-Амгалан Хөрөнгө оруулалтын банкны тухай хуулийн төслийн ажлын хэсгээс чөлөөлөгдөх хүсэлтээ гаргасан тул ажлын хэсгийг ахлуулах саналыг Байнгын хорооны дарга Ж.Ганбаатар танилцуулж, Улсын Их Хурлын гишүүн Я.Содбаатарыг ажлын хэсгийн ахлагчаар томилов.

 
Уг асуудлыг 14 цаг 06 минутад хэлэлцэж дуусав. 
 
Тав. Дэд хорооны даргыг сонгох тухай асуудал /Жижиг, дунд үйлдвэрлэлийн хөгжлийн дэд хороо/
 
Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, Ж.Уянга, Д.Мягмарцэрэн, С.Энхцэцэг, референт Г.Баярмаа, Б.Ууганцэцэг нар байлцав. 
 
Улсын Их Хурал дахь Монгол Ардын намын бүлгээс гаргасан Жижиг, дунд үйлдвэрлэлийн хөгжлийн дэд хорооны даргад нэр дэвшигчийн талаарх танилцуулгыг Улсын Их Хурлын гишүүн Я.Содбаатар танилцуулав. 
 
Танилцуулгатай холбогдуулан асуулт асууж, үг хэлэх Улсын Их Хурлын гишүүн гараагүй болно. 
 
Ж.Ганбаатар: Жижиг, дунд үйлдвэрлэлийн дэд хорооны даргаар Улсын Их Хурлын гишүүн Жадамбын Бат-Эрдэнийг сонгоё гэсэн Байнгын хорооны тогтоолын төслийг баталъя гэсэн санал хураалт явуулъя. 
 
Зөвшөөрсөн: 
  9
Татгалзсан: 

  2
Бүгд:


11

81.8 хувийн саналаар Байнгын хорооны тогтоол батлагдлаа. 
 

Хуралдаан 2 цаг 38 минут үргэлжилж, 19 гишүүнээс 13  гишүүн ирж, 68.4  хувийн ирцтэйгээр 14 цаг 08 минутад өндөрлөв. 
 

   

 
Тэмдэглэлтэй танилцсан: 

ЭДИЙН ЗАСГИЙН БАЙНГЫН 
ХОРООНЫ ДАРГА





Ж.ГАНБААТАР
 

 
Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН
2019 ОНЫ НАМРЫН ЭЭЛЖИТ ЧУУЛГАНЫ 
ЭДИЙН ЗАСГИЙН БАЙНГЫН ХОРООНЫ 10 ДУГААР САРЫН 23-НЫ ӨДӨР
/ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Ж.Ганбаатар: - Эдийн засгийн байнгын хорооны ирц бүрдсэн байна. Гишүүд хуралдаа орж ирэхийг урья. 
 

Байнгын хорооны ирц 52.6 хувийн ирцтэй байна. Өнөөдрийн Байнгын хорооны хуралдаанаа эхэлж байна. Хэлэлцэх асуудлыг танилцуулъя. 
 

Нэгдүгээрт, Монголбанк 2019 оны 09 сарын 26-ны өдөр өргөн мэдүүлсэн “Төрөөс мөнгөний бодлогын талаар 2020 онд баримтлах Үндсэн чиглэл батлах тухай” Улсын Их Хурлын тогтоолын төслийг хэлэлцэнэ. 
 

Хоёрдугаарт, Засгийн газар 2019 оны 10 сарын 08-ны өдөр өргөн мэдүүлсэн Чөлөөт бүсийн тухай хуульд өөрчлөлт оруулах тухай хуулийн төслийг хэлэлцэх эсэхийг нь ярина. 
 

Гуравдугаарт, Улсын Их Хурлын гишүүн Ням-Очирын Учралаас 2019 оны 02 сарын 20-ны өдөр өргөн мэдүүлсэн Мэргэжлийн нэгдсэн холбоодын эрх зүйн байдлын тухай хуулийн төслийг хэлэлцэх эсэхийг ярина. 
 

Дөрөвт, Хөрөнгө оруулалтын банкны тухай хуулийн төсөл болон хамт өргөн мэдүүлсэн хуулийн төслүүдийг хэлэлцүүлэгт бэлтгэх Байнгын хорооны санал, дүгнэлтийн төсөл боловсруулах үүрэг бүхий ажлын хэсгийг шинэчлэн байгуулсан тухай Байнгын хорооны тогтоолын төслийг ярина. 
 

Тавд, Жижиг, дунд үйлдвэрлэлийн хөгжлийн дэд хорооны даргыг сонгох тухай асуудлыг ярилцана. 
 

Хэлэлцэх асуудалтай холбоотой саналтай гишүүд байна уу? Кнопоо дарья. С.Чинзориг сайд. С.Чинзориг сайдаар тасаллаа. 
 

С.Чинзориг: Байнгын хорооны гишүүдийн өнөөдрийн амгаланг айлтгая. Хэлэлцэх асуудал дээр ер нь одоо энэ удаа биш ч гэсэн дараа нь хоёр асуудал ярих ёстой юм болов уу гэж бодоод байгаа юм. 
 

Нэг дэх асуудал сая энэ Мөнгө угаах, терроризмтой тэмцэх байгууллагаас чинь манайхыг саарал жагсаалтад оруулчихлаа гээд ингээд баахан асуудал үүсээд байдаг. Монголбанкныхан бас энэ хуралд оролцоод ирсэн. 
 

Миний ойлгож байгаагаар үндсэндээ энэ банктай холбоотой, банк, санхүүтэй холбоотой ийм асуудлаас энэ гол үүдэлтэй гэж би дотроо тэгж бодож байгаа. Гэтэл одоо өнөөдөр ялангуяа энэ банкуудын холбоо эд нараас чинь банктай холбоотой асуудал хэлэлцээгүй. Банктай холбоотой асуудлаас үүдээд энэ саарал жагсаалтад орсон асуудал байхгүй гээд ингээд яриад нийгэмд бас буруу ойлголт өгөөд байх шиг байх юм. 
 

Тэгэхээр энэ удаа биш ч гэсэн дараагийн Байнгын хорооны хуралдаанаар энэ саарал жагсаалтад орсонтой холбоотойгоор Монголбанкны Ерөнхийлөгчийн мэдээллийг бас сонсох нь зүйтэй байх гэсэн ийм нэг санал байх юм. Нэг дэх асуудал. 
 

Тэгээд бид чинь нийгэмд бас үнэн зөв бодитой мэдээлэл өгөх хэрэгтэй байна шүү дээ. Гол нь одоо энэ олон улсын байгууллага чинь мөнгө угаахтай холбоотой асуудал ярьж байгаа шүү дээ. Мөнгө угаахтай холбоотой асуудал ярихаар чинь энэ чинь банктай холбоогүйгээр энэ асуудал ярина гэж байхгүй шүү дээ. Тэгэхээр одоо ингээд банкны байгууллагууд маань тэр холбоод нь банктай холбоотой асуудал яриагүй. Энэ бол банкнаас асуудал болоогүй гээд ингээд яриад байдаг. Би ойлгохдоо ерөөсөө энэ чинь банктай холбоотой л асуудлууд байгаа гэж тэгж бодож байгаа. 
 

Тийм учраас энэ саарал жагсаалтад орсонтой холбоотой асуудал Монголбанк Ерөнхийлөгчийн мэдээллийг бас Байнгын хороон дээр хэлэлцмээр байна. Нэг дэх асуудал. 
 

Хоёр дахь асуудал нь, Олон Улсын Валютын Сангаас чинь энэ арилжааны банкуудад аудит хийгээд нэлээн их шаардлага тавьсан. Ний нуугүй хэлэхэд энд манай зарим байгууллагууд нэлээн хөшүүн хойрго хандсан. Тэгээд сүүлдээ нэлээн шахалтад орж байгаад аудит хийсэн. Тэгэхээр энэ аудит, арилжааны банкуудад хийгдсэн энэ аудитын дүнг ч гэсэн бас Байнгын хороо сонсох хэрэгтэй байх гэсэн ийм саналтай байгаа юм. 
 

Тэгэхээр энэ саарал жагсаалтад орсонтой холбоотой асуудал, холбогдуулаад Монголбанкны Ерөнхийлөгчийн мэдээллийг сонсмоор байна. Арилжааны банкуудад хийгдсэн тэр аудитын дүнг сонсмоор байна. Шаардлагатай гэвэл зайлшгүй ажлын шаардлагаар одоо нууцад хамаарах ёстой гэвэл Байнгын хорооны нууцад хаалттай хуралдаанаар энэ хоёр асуудлыг зайлшгүй хэлэлцэх ёстой гэсэн ийм байр суурьтай байна. 
 

Өнөөдөр одоо ингээд бэлтгэл хангагдаагүй, өнөөдөр хурлаар амжихгүй гэвэл дарга ирэх долоо хоногийн хуралдаанаар зайлшгүй ийм хоёр асуудлыг хэлэлцэх ёстой гэсэн ийм горимын саналтай байна. 
 

Ж.Ганбаатар: С.Чинзориг сайдад баярлалаа. Шууд хариулахад хэцүү байна. Тэгэхдээ Байнгын хорооны хурлаар хэлэлцэх асуудлыг даргын дэргэдэх зөвлөл чиглэл өгдөг. Та мэдэж байгаа. Тэгээд бид бас энийг ярилцъя. Шууд толгой мэдээд хийчихэж бас болохгүй ч гэсэн зүйл байхгүй. Болно. Яах вэ, таны горимын саналыг би сайн ойлголоо. 
 

Нэг. “Төрөөс мөнгөний бодлогын талаар 2020 онд баримтлах үндсэн чиглэл батлах тухай Улсын Их Хурлын тогтоолын төсөл.
 

Ажлын хэсгийг танилцуулъя. Н.Баяртсайхан Монголбанкны Ерөнхийлөгч, 
О.Эрдэнэбилэг Монголбанкны Тэргүүн Дэд Ерөнхийлөгч, Б.Лхагвасүрэн Монголбанкны Дэд Ерөнхийлөгч. Босоод байгаарай. Дарга нараа. М.Ганчимэг Үндэсний статистикийн хорооны дэд дарга. С.Даваасүрэн байгаа биз дээ. С.Даваасүрэн Санхүүгийн зохицуулах хорооны дарга, Д.Ган-Очир Монголбанкны Ерөнхий эдийн засагч, Б.Баярдаваа Монголбанкны Мөнгөний бодлогын захирал, Н.Батсайхан Монголбанкны Хяналт, шалгалтын газрын захирал, А.Энхжин Монголбанкны Нөөцийн удирдлага, санхүүгийн зах зээлийн газрын захирал. А.Энхжин байна уу? Д.Аюуш Монголбанкны Хууль, эрх зүйн газрын захирал, Б.Ариунаа Санхүүгийн зохицуулах хорооны Ажлын албаны дарга, Б.Лхагвасүрэн Санхүүгийн зохицуулах хорооны Үнэт цаасны газрын дарга, Н.Ургамалсувд Монголбанкны Мөнгөний бодлогын газрын Мөнгөний бодлого, төсөөллийн хэлтсийн захирал, Санхүүгийн зохицуулах хорооны Судалгаа, эрсдэлийн шинжилгээний хэлтсийн дарга Н.Хүдэрчулуун, Монголын банкны холбооны Гүйцэтгэх захирал Ж.Үнэнбат. Ийм хүмүүс оролцож байна. 
 

Сангийн яамны Эдийн засгийн бодлогын газрын дарга Г.Батхүрэл дарга байна уу? 
 

Хэлэлцэх асуудалтай холбогдон. Эхлээд Н.Баяртсайхан Ерөнхийлөгч танилцуулга хийхийг урьж байна. Н.Баяртсайхан Ерөнхийлөгч. 2 дугаар микрофоныг өгье. 
 

Н.Баяртсайхан: Улсын Их Хурлын гишүүдийн өдрийн амар амгаланг айлтгая. 
 

Төрөөс мөнгөний бодлогын талаар 2020 онд баримтлах үндсэн чиглэлийг Монголбанк боловсруулж Улсын Их Хуралд өргөн барьсан. 
 

Энэ үндсэн чиглэлийг хэлэлцэж өгөхийг Эдийн засгийн байнгын хорооны гишүүдээс юуны өмнө хүсье. 
 

Эдийн засагт сэргэлт үргэлжилж байгааг макро эдийн засгийн олон тоон үзүүлэлт илтгэн харуулж байна. Инфляци зорилтот түвшний орчимд тогтвортой хадгалагдаж банкны салбар санхүүгийн зуучлалын үүргээ хэвийн үргэлжлүүлж байна. Энэ нь сүүлийн жилүүдэд эдийн засагт бий болсон сэргэлтэд чухал хувь нэмэр орууллаа. 
 

2019 оны 9 дүгээр сарын байдлаар банкны салбарын зээл жилийн өмнөх үеэс 10 хувиар өсөж эдийн засгийн бодит өсөлт оны эхний хагас жилийн байдлаар 7.3 хувьд хүрлээ. Валютын нөөц 3.7 тэрбум америк доллар буюу импортын 8-аас 9 сарын хэрэгцээг хангах түвшинд хүрээд байна. 
 

Засгийн газрын өрийн хэмжээ буурч дотоодын нийт бүтээгдэхүүний 60 хувиас бага түвшинд очлоо. Эдгээр нь эдийн засаг уналтаас гарч өндөр өсөлтийн төлөвт шилжсэнийг харуулж байгаа тоон үзүүлэлтүүд юм. 3 жилийн өмнөх дотоодын нийт бүтээгдэхүүн агшиж гадаад болон дотоодын хөрөнгө оруулагчдын итгэл суларч дефолтын ирмэгт тулж байсан хүнд үеийг бодлогын сургамж болгон санаж байх учиртай гэж үздэг. Гадаад өрийн эргэн төлөлт, саарал жагсаалт гээд сорилтууд нэлээд тулгарч байна. 
 

Энэ үед эдийн засгийн дархлааг бэхжүүлэх, сорилтуудыг давж гарах чиглэлээр шинээр эхлүүлэх болон хэрэгжүүлж буй бодлого, арга хэмжээгээ тууштай үргэлжлүүлэх шаардлага бидний өмнө тулгарч байгаа юм. 
 

Монголбанк хуулиар ногдсон үндсэн зорилтынхоо хүрээнд үнийн тогтвортой байдал, санхүүгийн тогтвортой байдлыг хангахад чиглэн хийх ажлууд, тэдгээрийн үндэслэл болон холбогдох тооцоо судалгаагаа боловсруулан Улсын Их Хуралд өргөн барилаа. 
 

Юуны өмнө Та бүхэндээ макро эдийн засгийн гүйцэтгэлийн талаарх дүгнэлтээ танилцуулъя. 
 

Эдийн засгийн нөхцөл байдал тогтворжиж, 2018, 2019 онуудад сэргэсэн нь төсөв болон мөнгөний бодлогууд дээр хийгдсэн оновчтой тохиргоо, банкны салбарт хийгдэж байгаа реформ, гадаад эдийн засгийн орчны харьцангуй таатай байдал, олон улсын санхүүгийн байгууллагууд болон хоёр талт хамгийн ажиллагаат улс орнуудын дэмжлэг туслалцааны үр дүн байсан юм. 
 

Энэ оны туршид эдийн засгийн өсөлт 7 хувиас дээш түвшинд хадгалагдаж байгаа нь ажлын тодорхой үр дүн юм. Эдийн засгийн идэвхжлийн үр өгөөж эдийн засгийн салбаруудад тодорхой ажиглагдаж байна. Тухайлбал, өрхийн бодит орлого 2014-2016 оны хүндрэлийн үед 12 улирлын турш үргэлжлэн агшиж байсан бол сүүлийн 10 улирал дараалан өсөлттэй гарлаа. Энэ нь хэрэглээний өсөлтөөр дамжин эдийн засгийн идэвхжлийг дэмжиж иргэдийн амьжиргааг дээшлүүлэхэд нөлөөлж байна. 
 

Хувийн хэвшлийн хөрөнгө оруулалтыг санхүүжүүлэхэд дотоодын хуримтлал дутагдалтай байсан хэдий ч санхүүгийн салбарын бизнесийн зээл болон гадаад шууд хөрөнгө оруулалтын тогтвортой урсгалаар нөхөгдөж байна. Санхүүгийн зуучлал хэвийн үргэлжилж зээлийн хүү тогтвортой буурч сүүлийн 5 жилийн доод түвшинд хүрсэн нь иргэд болон аж ахуйн нэгжүүдийн санхүүжилтийн нөхцөл таатай болоход бодит нөлөө үзүүллээ. 
 

Энэ оны 8 сарын байдлаар банкны салбараас олгосон бизнесийн зээл 10.9 их наяд төгрөгт буюу өнгөрсөн оны мөн үеэс 1.4 их наяд төгрөгөөр нэмэгдэж гадаадын хөрөнгө оруулалтын орох урсгал 1.3 тэрбум америк доллартой тэнцэж байгаа юм. 
 

Гадаад худалдаа нэмэгдэж, экспорт түүхэн дээд түвшинд хүрсний зэрэгцээ эдийн засгийн идэвхжилтэй уялдан импортын хэмжээ тэлж байна. Өнгөрсөн хоёр жил гаруй хугацаанд нэгдсэн хөрөнгө оруулалтын чанартай импорт нь компани, аж ахуйн нэгжүүдийн технологи, тоног төхөөрөмжийн шинэчлэлтэй холбоотой тул үйлдвэрлэлийн потенциалыг тэлж эдийн засагт бүтээмжийг дээшлүүлснээр ирээдүйн өсөлтийн суурь тавигдаж байна. Харин хэрэглээний импортын хувьд өрхийн орлогын өсөлтөөс гадна хэрэглээний зээл хэт их хурдтай өсөж байсантай зарим талаар холбоотой юм. Бизнесийн жижиг, дунд бизнесийн зээлийн хэмжээ нэмэгдсэн нь энэ оны санхүүгийн зуучлалын гол онцлог байлаа. 
 

Монголбанк санхүүгийн салбарт эрсдэл хуримтлуулахгүй байх, өрхийн өрийн дарамтыг хэт нэмэгдүүлэхгүй байх, банкны зээлийн нийлүүлэлтийг үр ашигтай хөрөнгө оруулалт руу чиглүүлэх зорилгоор макро зохистой бодлогын арга хэмжээг 2019 онд авч хэрэгжүүлж эхэлсэн нь үр дүнгээ өгч байна. 
 

Энэ оны 8 дугаар сарын байдлаар хэрэглээний зээлийн жилийн өсөлт 14.7 хувь болж өнгөрсөн оны эцэст 50 гаруй хувьд хүрч байсан түвшнөөсөө доошоо буурав. Түүнчлэн бизнесийн болон жижиг, дунд бизнесийн зориулалттай зээл өмнөх оны түвшнөөс 51 хувиар өсөөд байгаа юм. 
 

Эдийн засаг, үйлдвэрлэл талаас авч үзвэл уул уурхай болон уул уурхайн бус аль аль ч салбарт жигд өсөлт ажиглагдаж 2020 онд өсөлт үргэлжлэх төлөвтэй байна гэж бид харж байгаа. Хэдийгээрээ эдийн засагт нааштай өөрчлөлтүүд гарч байгаа хэдий ч хүрсэн өндөр өсөлт, үр дүнг цаашид тогтвортой хадгалж баталгаажуулах, иргэдийн амьжиргаанд наалдацтай болох явдал чухал байна. Иймд Төв банк макро эдийн засагт болсон эерэг үр дүнг тогтвортой хадгалахад чиглэсэн мөнгөний болон макро зохистой бодлогыг хэрэгжүүлж, санхүүгийн зуучлалыг тогтвортой үргэлжлүүлэхэд чиглэсэн зохицуулалтын реформуудыг 2020 онд авч хэрэгжүүлэх болно. 
 

2020 онд хэрэгжүүлэх бодлогод санхүүгийн хэрэглэгчийн эрх ашгийг хамгаалах, финтех[FinTech]-ийн зохицуулалтыг боловсронгуй болгох зэрэг ажлууд тусгагдсанаараа онцлог юм. Түүнчлэн олон нийтээс татан төвлөрүүлсэн хөрөнгөөр үйл ажиллагаа явуулдаг банкуудыг нээлттэй хувьцаат компанийн хэлбэрт шилжүүлэх арга хэмжээний эхлэл 2020 онд тавигдах болно. Энэ нь банкуудын хувь эзэмшлийн төвлөрлийг бууруулах, зохистой засаглалын зарчим, олон нийтийн оролцоо, хяналтыг бий болгох шинэчлэлийн эхний алхам юм. 
 

Улсын Их Хурлын эрхэм гишүүд ээ, 
 

Илтгэлийнхээ дараагийн хэсэгт Та бүхэнд эдийн засгийн цаашдын төлвийг Монголбанк хэрхэн харж байгааг танилцуулъя. 
 

Дотоод, гадаад орчны тодорхой бус байдал цаашид ч үргэлжлэх төлөвтэй байна. Гагцхүү түүнд бэлтгэлтэй байх, зардал багатай даван туулах бодлогын орон зайг хадгалж эрсдэл хуримтлуулахгүйгээр шаардлагатай бодлогын тохиргоонуудыг цаг алдалгүй хийх явдал чухал байгаа юм. 
 

Дэлхийн эдийн засгийн өсөлтийн төсөөллийг олон улсын байгууллагууд бууруулж түүхий эдийн үнэ буурах хандлага ажиглагдаж байгаа нь гадаад орчны эрсдэл өндөр байгаагийн илэрхийлэл юм. Том гүрнүүдийн хоорондох худалдааны маргаантай холбоотой тодорхой бус байдал, глобал зах зээл дээрх савлагаанууд үргэлжилсээр байна. Үүний зэрэгцээ Монгол Улс 2020-2024 онд хувийн болон улсын секторт нийлээд 14 гаруй тэрбум америк долларын гадаад өрийг эргэн төлөх хуваарьтай. 
 
Иймд эдийн засгийн өсөлтийг тогтвортой хадгалах, инфляцийг зорилтот түвшинд хадгалах, санхүүгийн зуучлалыг гүнзгийрүүлэх, гадаад валютын албан нөөцийн хүрэлцээт байдлыг нэмэгдүүлэх, Засгийн газрын өрийн тогтвортой байдлыг үргэлжлүүлэн баталгаажуулах, төсвийн зарлагын нийгэм, эдийн засгийн үр өгөөжийг нэмэгдүүлэх, засаглалыг сайжруулах зэрэг чиглэлд хэрэгжиж буй бодлого, реформыг тууштай үргэлжлүүлэх нь чухал байгаа юм. 
 
Түүнчлэн банк, санхүүгийн байгууллагууд, аж ахуйн нэгжүүд, өрхүүд гээд эдийн засгийн бүх агентууд санхүүгийн эрсдэл даах чадвараа нэмэгдүүлэх нь тогтвортой байдлын суурь болно. 
 
Төрөөс мөнгөний бодлогын талаар 2020 онд баримтлах үндсэн чиглэлийн төсөлд гадаад өрийн тогтвортой байдлыг бүрдүүлэх, мөнгө угаах, терроризмтой тэмцэх тогтолцоогоо сайжруулах, зээлжих зэрэглэлээ дээшлүүлж валютын нөөцийн хүрэлцээт байдлыг нэмэгдүүлэх, банкны салбарын эрсдэл даах, засаглалыг сайжруулах, санхүүгийн дэд бүтцийг бэхжүүлэх, банк санхүүгийн салбарын хууль эрх зүйн шинэчлэлд чиглэсэн арга хэмжээнүүдийг тодорхой тусгалаа. 
 
Илтгэлийнхээ төгсгөлд олон нийтийн анхаарлын төвд байгаа FATF-ийн хяналтаас аль болох богино хугацаанд гарах асуудлыг онцолж ярья. 
 
2016 оны 5 дугаар сарын харилцан үнэлгээгээр Монгол Улсад мөнгө угаах, терроризмтой тэмцэх тогтолцоонд FATF-аас өгсөн 40 зөвлөмжийн талд нь хангалтгүй, шууд хэрэгжилтийн 11 үзүүлэлтийн бүгдэд нь хангалтгүй биелэлттэй, хар жагсаалтад орох хэмжээний үнэлгээ авах эрсдэлтэй байсан юм. 
 
Өнгөрсөн 3 жилийн хугацаанд санхүүгийн болон хуулийн байгууллагуудын хамтын ажиллагааны үр дүнд FATF-ийн 16 техник үзүүлэлт, үр дүнтэй байдлын 7 үзүүлэлтийг сайжруулж дээш нь татаад байна. Үлдсэн үзүүлэлтүүдийг аль болох богино хугацаанд сайжруулж мөнгө угаах, терроризмыг санхүүжилттэй тэмцэх стратегийн дутагдлаа засаж залруулах, улмаар эдийн засагт үүсэж болзошгүй аливаа эрсдэлийг хамгийн бага байлгахад Монголбанкнаас холбогдох бүх байгууллагуудтай хамтын ажиллагаа, олон улсын байгууллагуудтай хийх хамтын ажиллагаагаа цаашид улам эрчимжүүлж ажиллах болно. Ялангуяа энэ төрлийн хэргийг хуулийн дагуу шийдвэрлэхгүйгээр саарал жагсаалтаас гарах арга хомс билээ. 
 
Улсын Их Хурлын эрхэм гишүүд ээ, 
 
Ирэх онд Монголбанк хуулиар ногдсон зорилтуудаа үр дүнтэй биелүүлж эдийн засгийн тогтвортой өсөлтийн суурийг тавих олон чухал ажлыг багтаасан Төрөөс мөнгөний бодлогын талаар 2020 онд баримтлах үндсэн чиглэлийн төслийг хэлэлцэн баталж өгөхийг Та бүгдээс хүсье. 
 
Анхаарал тавьсанд баярлалаа. 
 
Ж.Ганбаатар: Баярлалаа. Танилцуулгатай холбоотой асуулттай Улсын Их Хурлын гишүүд нэрсээ өгөхийг хүсье. Ж.Бат-Эрдэнэ гишүүнээр тасаллаа. Санал тусдаа байгаа. Үг хэлж болно. С.Чинзориг сайдын микрофоныг өгье. 
 
С.Чинзориг: Тэгэхээр Байнгын хороон даргаас нэг зүйл тодруулъя. Одоо энэ чинь саарал жагсаалтад орсонтой холбоотой асуудлууд, тэр арилжааны банкуудад аудит хийсэнтэй холбоотой асуудлууд чинь бид нар одоо эндээ жаахан дэлгэрэнгүй ярих юм уу? Ярьж болох юм уу? Болохгүй юм уу? Дараагаар нь жичид нь энэ хоёр асуудлыг Байнгын хороогоор оруулаад. Шаардлагатай гэвэл хаалттай хуралдаанаар ярих юм уу? Бас нэг ойлголтыг нэгтгэж авах нэг асуудал байх юм. Нэг дэх асуудал. 
 
Би бол дараагийн хуралдаанаар нэлээн дэлгэрэнгүй яривал хоёр асуудлыг дэлгэрэнгүй яривал яасан юм бэ түрүүн тэгээд санал гаргасан шүү дээ. 
 
Н.Баяртсайхан даргаас хоёр гурван зүйл тодруулмаар байгаа юм. Одоо энэ саарал жагсаалтад орчихоор төсөв, санхүүтэй холбоотойгоор эдийн засгийн хориг тавигдах тийм асуудал байна уу, үгүй юу? 
 
Нөгөө талаасаа энэ саарал жагсаалтаас бид одоо ямар хугацаанд гарах юм бэ? Гарахаар төлөвлөж байна вэ? Ойрын хугацаанд гарах боломж байна уу? Хууль эрх зүйн орчинг боловсронгуй болгохтой холбоотойгоор ямар арга хэмжээг одоо бид Их Хурал, Байнгын хорооны дэмжлэгийг авч шийдэх шаардлага байна вэ гэсэн ийм хоёр дахь асуудал байгаа юм. 
 
Гурав дахь асуудал нь, би ойлгохдоо энэ мөнгө угаахтай холбоотой асуудал энэ саарал жагсаалтад орохтой холбоотой нөлөөлсөн гэж би тэгж ойлгож байгаа. Гэтэл банкны байгууллагуудын. Зүгээр ялангуяа Банкны холбооны тэргүүнээс ч авахуулаад банктай холбоотой асуудал ерөөсөө яригдаагүй. Банктай холбоотой асуудал энэ саарал жагсаалтад ороход нөлөөлөөгүй гэсэн асуудал яриад байгаа юм л даа. Олон нийтийг бас буруу төөрөгдүүлээд байгаа юм уу? Хэрвээ банктай холбоотой асуудал яриагүй гэж, нөлөөлөөгүй юм бол тэр мөнгө угаахтай холбоотой асуудал чинь тэгээд хэнтэй ярих юм. 
 
Тэгээд та энэ саарал жагсаалтад орсон банкны үйл ажиллагаатай холбоотой асуудал нөлөөлсөн юм уу, нөлөөлөөгүй гэж үзэж байгаа юм уу? 
 
Гадаадын хөрөнгө оруулалтын банкны тухай хууль Их Хурал дээр өргөн баригдсан. Хэлэлцэхэд бэлэн байгаа. Тэгээд та Монголбанкны Ерөнхийлөгчийн хувьд энэ гадаадын хөрөнгө оруулалттай банкийг Монголд оруулж ирэх тал дээр Монголбанк ямар байр суурьтай байгаа юм бэ? Дэмжиж байгаа юм уу, дэмжихгүй байгаа юм уу? Хэрвээ Монголбанк дэмжиж байгаа бол энийг Байнгын хороон дээр яриад энэ хуульд асуудлыг яаралтай хэлэлцээд явуулах нь зүйтэй байх гэж. 
 
Дараагийн асуудал. Яах вэ, нэг үеэ бодвол бас Засгийн газартай, холбогдох яамдтай бас Монголбанк хамтарч ажиллаж байгаа юмнуудтай би бас санал солилцдог, бас асуудал шийдэж байгаа юмнууд бий л дээ. Тодорхой хэмжээгээр зээлийн хүү бууруулах, хэрэглээний зээлүүдийг өгснийг одоо бас сайжруулах, хугацааг нь богиносгох гээд асуудлууд байгаа. Яригдаж байгаа, шийдэгдэж байгаа юмнууд бий. Гэхдээ бас тийм дорвитой өөрчлөлтүүд гарахгүй байгаа юм. 
 
Тийм учраас ойрын хугацаанд одоо та энэ зээлийн хүүг бууруулах талаар ямар дорвитой арга хэмжээ авах гэж байна. Ер нь цаашдаа энэ иргэдийн шууд орлогоор нь барьцаалан зээл олгодог энэ банкны үйлчилгээнүүдэд өөрчлөлт оруулах тийм ямар дорвитой бодлого явуулах вэ? Манайхан шиг яг одоо иргэдийн хялбарчлаад, иргэдийнхээ шууд орлогоор нь, цалингаар нь, тэтгэврээр нь зээл барьцаалаад олгодог ийм орон ер нь үндсэндээ байхгүй шүү дээ. 
 
Ер нь тэр тэтгэвэр, цалин чинь банкны барьцаа болох тийм эдийн засгийн агуулга ч байхгүй. Тухайн хүний сарын хэрэглээг л хангах зориулалттай ийм л асуудал шүү дээ. Тэгээд энд одоо цаашдаа Монголбанк ямар бодлого явуулах юм бэ? 
 
Дараагийн асуудал энэ Санхүүгийн зохицуулах хорооны даргаас нэг зүйл тодруулмаар байх юм. Манай энэ банк бус санхүүгийн байгууллагууд чинь яагаад зээлийн хүү ерөөсөө дорвитой буурдаггүй юм бэ? Арилжааны банкуудтай адилхан иргэдийн хадгаламж, банк бус санхүүгийн байгууллага татахгүй байгаа шүү дээ. Тэгээд иргэдийн хадгаламж татахгүй байгаа атлаа ингээд өндөр, сарын 2.5 хувийн хүүтэй, 3.5 хувийн хүүтэй ингээд байгаад байх юм. Энэ дээр дорвитой зээлийн хүүг бууруулах ямар бодлого баримталж байгаа юм бэ? Цаашаа ямар арга хэмжээ авах юм бэ? Яагаад ингээд арилжааны банкууд нь иргэдийн хадгаламж өндөр хүүтэй татаж байгаа атлаа зээл, хүү нь бага ч гэсэн жаахан буугаад байхад банк бус санхүүгийн байгууллагуудын зээлийн хүү чинь яагаад буурахгүй байгаа юм бэ? Энэ тал дээр манай санхүүгийн.../минут дуусав/
 
Ж.Ганбаатар: С.Чинзориг даргад 1 минут нэмж өгье. 
 
С.Чинзориг: Тэгэхээр энэ дээр Санхүүгийн зохицуулах хороо ямар арга бодлого хэрэгжүүлэх вэ? Ямар үр дүнд хүрэх юм бэ? 
 
Н.Баяртсайхан даргаас нэг зүйл тодруулахад Нийгмийн даатгалын тухай хуульдаа Нийгмийн даатгалын сангийн чөлөөт үлдэгдлийг Засгийн газрын бонд авах, Монголбанкны үнэт цаас авах гэсэн ийм хуультай. Монголбанкны үнэт цаасыг авья гэхээр Монголбанкны Ерөнхийлөгчийн гаргасан тушаалаар арилжааны банкууд л зөвхөн энэ үнэт цаасны худалдаанд авдаг, оролцож авдаг ийм журамтай юм байна. Энэ журамдаа өөрчлөлт оруулаад Нийгмийн даатгалын хуульд байгаа энэ Монголбанкны үнэт цаасыг худалдан авах энэ нөхцөл боломжийг нь хангах талаар бас та ямар бодлого явуулах вэ? Би тань руу бас нэлээн санал явуулж байгаа. Энэ асуудлыг судалж үзээд хамтраад шийдэх тийм боломж байна уу, үгүй юу? 
 
Ер нь энэ эрсдэлтэй байгаа нөхцөлд энэ арилжааны банкуудад Нийгмийн даатгалын сангийн хөрөнгийг өсгөнө, арвижуулах, хадгалах бол эрсдэлтэй байна. Капитал банк дээр эрх үүргийг хүлээгч авсан. Нийгмийн даатгалын сангийн хөрөнгийг барагдуулах талаар ямар…/минут дуусав/
 
Ж.Ганбаатар: С.Чинзориг сайд маш ажил хэрэгч асуудлууд асуулаа. Баярлалаа. 
 
Тэр хаалттай хэлэлцээд байх тийм шаардлага бол байхгүй гэж Байнгын хорооны даргын хувьд үзэж байгаа. Тэртээ тэргүй та асуултуудаа бүгдийг нь асуучихлаа. Эхлээд бас тийм бодлогын чанартай асуулт асуух шиг боллоо. 
 
Н.Баяртсайхан. 1 номерын микрофоныг өгье. 
 
О.Эрдэмбилэг: С.Чинзориг сайдын асуултад хариулъя. ICRG-гийн процесс гэж байгаа. Саарал жагсаалт гэдэг нь бол энгийн хэллэг. Ийм процесст орсноор эдийн засгийн ямарваа нэгэн хориг арга хэмжээ байхгүй. 
 
Өнөөдөр Монголын арилжааны 13 банк дээр correspondent банкны харилцаа одоо ойрын хугацаанд хаагдана гэсэн тийм төлөв байхгүй байгаа. Дээрээс нь сүүлийн хоёр гурван жилийн явцыг харах юм бол энэ долларын гүйлгээтэй холбоотой шимтгэл 9 мянгаас 40 мянган төгрөгийн хооронд яг хэвээрээ байгаа. Дүнгээсээ шалтгаалаад. Яах вэ Америкийн банкууд байхгүй байгаа учраас Европын банкуудаар, Солонгосын банкуудаар, Хятад, Оросын банкуудаар дамжиж хийгдэж байгаа учраас дамжиж байгаа тоогоосоо шалтгаалаад ер нь 10-аас 30 долларын шимтгэл байгаа. Тэгэхээр зэрэг энэ дээр ямарваа нэгэн өөрчлөлт байхгүй байгаа. 
 
Хугацааны хувьд бид нар ирэх ондоо багтаагаад энэ FATF-аас ICRG-ээс тавьж байгаа 4 шууд хэрэгжилттэй холбоотой 6 асуудлаар бид арга хэмжээнүүдээ аваад явна гэж үзэж байгаа. 
 
4 асуудал дээр 3, 7, 8, 11 гэсэн шууд хэрэгжилтүүд байгаа. 3 дугаар шууд хэрэгжилтийн хоёр асуудал байгаа. Энэ нь зохицуулах хороотой холбоотой. Санхүүгийн бус мэргэжлийн үйлчилгээ үзүүлэгч этгээдүүдийг эрсдэлд суурилсан үнэлгээ, шалгалт хийх. Дээрээс нь энэ Нотариатчдын холбоо, Хуульчдын холбоо, Өмгөөлөгчдийн холбоо, Мэргэшсэн нягтлан бодогчдын гээд энэ салбарын эрсдэлийн үнэлгээ хийх шаардлагатай байгаа. Тэгээд энэ эрсдэлийн үнэлгээ хийгдээд энэ салбарууд нь өөрсдөө энэ мөнгө угаахтай холбоотой мэдээллүүдийг холбогдох байгууллагуудад өгөх ёстой гэсэн нэг ийм асуудал байгаа. 
 
Хоёр дахь нь энэ хууль сахиулах байгууллагуудтай холбоотой асуудлууд байгаа. Шүүхээр 14 хэрэг одоогийн байдлаар шийдэгдсэн байдаг. Тэгэхдээ систем бүрэн ажиллахын тулд одоо тэр авлигатай холбоотой хэргүүд. Том жижиг гэлтгүй хэмжээнээс үл хамаараад бүх хэргүүд шийдэж байх ёстой. Тэгээд энэ статистик харахаар зэрэг цагдаагаас, тагнуулаас, Авлигатай тэмцэх газраас, прокуророос шилжсэн хэргийн тоо, прокуророос шүүх рүү шилжсэн хэргийн тоонуудыг харахаар энэ олон улсын байгууллага хангалтгүй байна гэж үзэж байгаа юм. 
 
Шууд хэрэгжилт 8 гэдэг дээр нь Гаалийн ерөнхий газрын асуудал байгаа. Энэ дээр Сангийн яам болон гааль, одоо холбогдох дүрэм, зохицуулалтууд.  Магадгүй хуульд нэмэлт, өөрчлөлт оруулах шаардлагатай байгаа байх. Энэ дээр хууль бусаар мэдүүлээгүй болон мэдүүлсэн. Мэдүүлэхдээ хууль бус юмнуудыг мэдүүлсэн тэр хөрөнгө мөнгө, бэлэн төгрөгтэй холбоотой торгууль хэмжээ урьдчилан сэргийлэх зорилготой. Дахиж ийм гэмт хэрэг гарахгүй байх тэр хэмжээний, дүйцэхүйц хэмжээний торгууль ердөөсөө байхгүй байна гэж байгаа юм. Тэр нь эргээд нөгөө Зөрчлийн хуультай холбоотой учраас энэ хууль дээр нь ажиллах шаардлагатай болох байх. 
 
Шууд хэрэгжилт 11 гэдэг нь энэ үй олноор хөнөөх зэвсгийн санхүүжилттэй холбоотой. Монгол Улсад үйл ажиллагаа явуулж байгаа зарим нэг нэр бүхий улс орнуудын ажилчидтай холбоотой байгаа. Тэр нь цалингийнх нь тодорхой хэмжээ ийм үй олноор хөнөөх зэвсгийн санхүүжилт болж явж байна гэж байгаа. Тэгэхээр энийг бууруулах. 
 
Дээрээс нь Засгийн газрын хуралдаанаар Ашгийн бус байгууллагын тухай хууль хэлэлцэгдээд Улсын Их Хуралд өргөн барихаар шийдвэрлэсэн гэж ойлгосон. Тэгээд энэ хууль хэлэлцэгдээд батлагдах юм бол энэ саарал жагсаалтаас гарах, энэ ICRG-гийн процессоос гарах бас нэг дэмжлэг болно гэж үзэж байна. 
 
Тэгээд сая хэллээ. Энэ 3, 7, 8, 11 гэдэг дотор энэ FATF, энэ ICRG-гийн ажлын хэсэгтэй тохирсон төлөвлөгөөн дотор арилжааны банкууд байхгүй байгаа. 
 
Ж.Ганбаатар: Н.Баяртсайхан Ерөнхийлөгч. Зарим үг дээр. Ингээд үг таслалтай, жаахан өргөлттэй ярь л даа. Ингээд үргэлжлүүлээд ярихаар чинь зарим хүн ойлгохгүй байна. Н.Баяртсайхан Ерөнхийлөгч тодорхой хариулт өгөөч. Олон тодорхой асуулт асуусан шүү. 
 
Н.Баяртсайхан: Тэгэхээр FATF бол өөрийнхөө гишүүн орнууддаа 5 жилд нэг удаа үнэлгээ хийдэг юм байна. Монгол Улсад анх удаа 2006 онд үнэлгээ хийсэн. 
 
Тэр үнэлгээний үр дүнгээр явсаар байж Монгол Улс 2013 онд саарал жагсаалтад орсон. Анх удаагаа. Тэгээд Монгол Улсаас маш хурдан шуурхай арга хэмжээ авсан учраас 2014 онд саарал жагсаалтаас гарсан байгаа юм. Гэхдээ 2015, 2016 онд FATF-аас дахиад Монгол Улсад үнэлгээ хийж эхэлсэн. Тэр үнэлгээний үр дүн нь 2017 онд тодорхой болсон. 2017 онд Монгол Улс саарал бүү хэл хар жагсаалтад орох ийм нөхцөл бололцоо бүрджээ гэдгийг Шри Ланкийн Коломбод болсон хурлаас анх удаагаа бид тэнд сонсож байгаа юм. 
 
Тэгээд энэ 2017 оноос хойш энэ хоёр жилийн хугацаанд бид нар чадах ядахаар ажиллаж холбогдох арга хэмжээнүүдийг шуурхай авч эхэллээ. Тэгэхээр саарал жагсаалтад Монгол Улс ингэж орсон явдал бол бид хар жагсаалтад орох нөхцөл байдлаасаа салж цагаан тэр зай, шугам руу явж байгаа энэ замдаа бид өнөөдөр FATF-аас ийм анхааруулгыг сонслоо. 
 
4 тодорхой зүйл байгаа. Сая манай Тэргүүн Дэд Ерөнхийөгч Парист болсон FATF-ийн хуралд яваад ирсэн. Та бүгдэд тодорхой хэлж танилцууллаа. Бид энэ саарал жагсаалтаас гарахын төлөө хурдан шуурхай холбогдох байгууллагуудтай ажиллах болно. 
 
С.Чинзориг сайд аа. Энэ бол одоо та Засгийн газрын гишүүн. Энэ бол ганц банкны, ганц байгууллагын асуудал биш ээ. Энэ чинь бүхэл бүтэн улс орны тогтолцооны асуудал. Ялангуяа манай Засгийн газар энэ асуудалд маш их анхаарал тавьж ажиллах явдал чухал байгаа шүү гэдгийг би энд бас хэлмээр байна. Ялангуяа одоо энэ хуулийн байгууллагууд дээр хэрэг асар их дуулиан тарьж байгаад хэрэг үүсгэдэг. Тэр нь шийдэгдэхгүй олон жил явахаар та нар үр дүн гаргахгүй байна гэсэн зүйлийг сая яг Парисын хурал дээр ярьсан байна лээ. Та нар үр дүн бид нараас нэхэж шаардаад байгаа. 
 
Хууль эрх зүйн орчныг сайжруулах чиглэлээр бид бас нэлээд ажил хийх шаардлагатай болж байгаа. Холбогдох хуулийн төслүүдийг бид боловсруулж Улсын Их Хуралд өргөн барих ажил бид одоо хийгдэж байна. Бараг бэлэн болж байгаа. Эдгээр ажлуудыг чадвал энэ Их Хурлын хугацаанд. Эс чадвал дараагийн шинэ Их Хурлын хугацаанд яаралтай хэлэлцэж баталж өгөх юм бол бидэнд маш их дэмжлэг болно. 
 
Банкуудын асуудал бол энэ саарал жагсаалтад шууд нөлөөлөөгүй гэж бид үзэж байгаа. Нөлөөлөөгүй. Яагаад гэхээр банкуудад хийсэн аудитын үр дүн нь 9 дүгээр сарын 25-ны өдөр эцсийн байдлаар бэлэн болж Монголбанкинд гарсан. 9 дүгээр сарын 25-ны өдөр. Гэтэл Бангкокийн хурал 8 дугаар сарын эхний арав хоногт болсон байгаа. Тайландын Бангкокт. Тэр хурал дээр Монгол Улс саарал жагсаалтад орох нөхцөл байдал үүссэн байна шүү гэдгийг анхааруулсан байсан. Тийм учраас бид энэ банкны салбарт хийсэн forensic audit-ийн үр дүнтэй шууд энийг холбож ойлгох ямар ч үндэсгүй гэж үзэж байгаа юм. 
 
Гадаадын хөрөнгө оруулалтын банкны тухай хуулийг анх Хөрөнгө оруулалтын банкны тухай хууль гэдэг нэрээр Монголбанк дээр боловсрогдож Их Хурлын гишүүн Б.Жавхлан өргөн барьсан. Тэгэхээр энэ бол манай хуулиа. С.Чинзориг сайд аа. Энэ бол бидний боловсруулсан хууль. Энэ хуулийгаа бид гаргахын төлөө байгаа. Одоо нэр нь харин өөрчлөгдөөд Гадаадын хөрөнгө оруулалтын банкны тухай хууль гээд ингээд яригдаад явж байх шиг байна. Энэ асуудлыг Улсын Их Хурал дээр яаралтай хэлэлцэж баталж өгөх юм бол санхүүгийн салбарт өрсөлдөөн бий болох, банкны салбар бэхжих энэ чухал үндэс суурь энд тавигдана гэж үзэж байгаа юм. 
 
Монголбанк бол зээлийн хүүг бууруулах чиглэлээр нэлээд ажиллаж байгаа. Би сая өөрийнхөө мэдэгдэлд хэллээ. Сүүлийн 5 жилийн хугацаанд зээлийн хүү хамгийн доод түвшиндөө орж ирлээ гэж. Өнөөдөр бол…/минут дуусав/
 
Ж.Ганбаатар: Дараа дараагийн асуултад. 1 минут нэмээд өгчихье. 2 номерын микрофон. 1 минут. 
 
Н.Баяртсайхан: Нийгмийн даатгалын сангийн мөнгөөр Төв банкны үнэт цаасыг худалдаж авах хүсэлтэй байгаа тухай таны албан тоот бичиг надад ирсэн. Би танд хариу өгсөн байгаа. С.Чинзориг сайд аа. Төв банкны үнэт цаасыг худалдаж авахын тулд тодорхой хэмжээний техникийн бололцоо, дуудлага худалдаанд орохын тулд техникийн бололцоогоо бүрдүүлэх ёстой. Тэр техникийн бололцоогоо бүрдүүлье. Тэрний дараа энэ бол болохгүй асуудал биш ээ гэсэн хариуг би танд өгсөн. Тийм. 
 
Тэгэхээр одоо та бүгд бол. Би одоо танд хэлж байна. Би бол тантай хамтарч ажиллахын төлөө байна. Яагаад гэхээр одоо сая зарим банкууд дээр гарсан үйл явдал бол Нийгмийн даатгалын сангийн мөнгийг эрсдэлд оруулаад байна. Энэ эрсдэлээс хамгаалахын тулд Нийгмийн даатгалын ерөнхий газар сангийнхаа мөнгөөр шууд Төв банкны үнэт цаасны арилжаанд оролцдог болох явдлыг би зөвшөөрч байгаа. Тийм учраас тэр техникийн шаардлага, болзол, нөхцөлөө хангахад хамтарч ажиллаж, манай холбогдох газруудтай хамтарч ажиллахыг…/минут дуусав/
 
Ж.Ганбаатар: Минутдаа тааруулаад л. Санхүүгийн зохицуулах хороон дарга. Хаана байна? 3 номерын микрофон өгье. 
 
С.Даваасүрэн: Гишүүдийнхээ энэ өглөөний амгаланг айлтгая. С.Чинзориг сайдын асуултад хариулъя. 
 
Банк бус санхүүгийн байгууллагуудын хувьд эх үүсвэрийнхээ хувьд өөрийнхөө эх үүсвэрээр санхүүгийн зах зээл дээр үйл ажиллагаагаа эрхэлж байгаа. Өнгөрсөн гурван жилийн хугацаанд авч үзэх юм бол зээлийн хүүгийн хэмжээ одоо жинлэгдсэн дунджаар авч үзэх юм бол 1 пунктээр буурсан ийм үр дүнтэй байна. 4.2 хувийн хүүтэй байсан бол өнөөдөр дунджаар 3.2 хувийн хүүтэй байна. 
 
Өнгөрсөн 3 жилийн хугацаанд энэ банк бус санхүүгийн байгууллагуудын тоо нэмэгдээгүй. Харин нийт хөрөнгийн хэмжээ үндсэндээ хоёр дахин өссөн байгаа. Энэ 2016 онд Санхүүгийн зохицуулах хорооноос банк бус санхүүгийн байгууллагуудын хэтэрхий их эрэлттэй байгаа энэ тоо хэмжээг нь бууруулах, чадавхжуулах, мэргэжлийн болгох чиглэлээр дүрмийн санг 4 жилийн хугацаатай үе шаттай нэмэгдүүлэх шийдвэрийн үр дүн юм. 
 
Ер нь банк бус санхүүгийн байгууллагууд дээрх зээлийн хүү яагаад харьцангуй өндөр байдаг вэ гэхээр зээлдэгчдийн хувьд харьцангуй эрсдэлтэй гэж банк бус санхүүгийн байгууллагууд үздэг. Учир нь юу вэ гэхээр арилжааны банкаас зээл авч чадахгүй байгаа хүмүүс дийлэнхдээ банк бус санхүүгийн байгууллагуудаас зээл авдаг. 
 
Өнгөрсөн 3 жилийн хугацаанд банк бус санхүүгийн байгууллагын харилцагчдын тоо 420 мянгаас 2.4 сая болж нэмэгдсэн. Өөрөөр хэлбэл үндсэндээ 6 орчим дахин нэмэгдсэн байгаа. Зээлдэгчдийн тоо 2016 оны хоёрдугаар улирлын байдлаар 63 мянган иргэн банк бус санхүүгийн байгууллагаас зээл авч байсан бол өнөөдөр 360 мянгад хүрсэн. Энэ нь юутай холбоотой вэ гэхээр банк бус санхүүгийн байгууллагууд дээрх зээлийн энэ үйл ажиллагаа маань, тэр дундаа хэрэглээний зээлийн үйл ажиллагаа нэлээд их тийм өргөжилттэй хурдан шуурхай. Нөгөө финтех дээр суурилсан үйлчилгээ банк бус санхүүгийн байгууллагууд түлхүү хэрэглэх болсонтой бас их холбоотойгоор ингэж өссөн байгаа. 
 
Хэрвээ энэ үйл явц маань цаашдаа ингээд нэлээн идэвхтэй явж эхлэх юм бол банк бус санхүүгийн байгууллагуудын зээлийн хүү дараа дараагийнхаа үе шаттай буурах ийм боломж байгаа гэж харж байгаа. 
 
Ж.Ганбаатар: Баярлалаа. Л.Энх-Амгалан гишүүн асуултаа асууя. 
 
Л.Энх-Амгалан: Мөнгөний бодлого, 2020 оны мөнгөний бодлого дээр хоёр том эрсдэл, хоёр том сорилтууд байгаа гээд Н.Баяртсайхан Ерөнхийлөгч өөрөө хэлж байна л даа. 
 
Нэгдүгээрт нь, өрийн дарамт, өрийн эргэн төлөлтийн асуудал. 
 
Хоёрдугаарт нь, энэ саарал жагсаалт гадаад дотоод эдийн засагт яаж нөлөө үзүүлэх вэ гээд ийм хоёр том сорилт байна гэж. 
 
Тэгэхдээ их хариуцлагагүй үг хэлж байна. Бид нар одоо хар жагсаалтад оруулах байсан юмыг ажилласаар байгаад арай гэж нэг саарал жагсаалтад оруулж ирлээ гэж. Харыг саарал болгочихлоо л гэж хэлж байна шүү дээ. Ингэж хариуцлагагүй үг хэлж болохгүй байх гэж бодож байна. 
 
2019 онд Улсын Их Хурлаас мөнгөний талаар баримтлах бодлогын баримтлах үндсэн чиглэлийг бид нар баталж өгсөн. Ер нь жил бүхэн энэ чиглэлийг баталж өгдөг. Энэний нэгдүгээрт нь Монгол Улсаас мөнгө угаах, терроризмыг санхүүжүүлэхтэй тэмцэх чиглэлээр арга хэмжээнд олон улсын байгууллагаас хийсэн үнэлгээг дээшлүүлэх шат дараалсан арга хэмжээг авах ёстой үүргийг өгсөн байхгүй юу. Дээшлүүлэх. Энэ үнэлгээг дээшлүүлэх. Гэтэл энэ үнэлгээ чинь өнөөдөр доошилчхоод доошилсон үнэлгээгээ бид нар харин энэ хар жагсаалтад оруулчих байсан юмыг саарал жагсаалтад орууллаа гээд ийм үнэлэлт дүгнэлт хийгээд сууж байх. Харамсаж байна. 
 
Энэ Монгол Улсын 2020 оны төсөв дээр Аудитын ерөнхий газраас хийсэн үнэлгээ байгаа юм. Зөвлөмж. Эрсдэлийн үнэлгээ. Энэ дээр Монгол Улс саарал жагсаалтад орсон тохиолдолд улсын орлого буурах, зээлийн хүүгийн зардал өсөж дунд, урт хугацаанд төсөвт сөрөг нөлөөлөл үзүүлэх ийм эрсдэл бий болно гэж дүгнэсэн байгаа. Аудитын дүгнэлт уншиж байна шүү дээ. Зээлжих зэрэглэл бууна. Гадаадын хөрөнгө оруулалт багасна. Тэгэхээр ийм бодитой аюул нүүрлэчихээд байгаа байхгүй юу. 
 
Тэгэхээр энэ дээр яг үүссэн нөхцөл байдал дээрээ тодорхой үнэлэлт дүгнэлт хийж, авах арга хэмжээгээ бид нар ярихын оронд ингээд ийм байдлаар ийм гэнэн төсөөлөл дүгнэлт хийгээд суугаад их харамсаж байна л даа. Ингэж болохгүй шүү дээ. 
 
Жил бүхэн бид нар Монголбанкинд Улсын Их Хурлаас тодорхой чиглэлүүд болгодог. Энэ чиглэлийнхээ ажлыг дутуу хийсэн байна гэсэн үг шүү дээ. Тэгээд Сангийн сайд нь нэг зүйл ярьдаг. Саарал жагсаалтад орсон шалтгааныг нь. Хууль зүйн сайд нь нэг зүйл ярьдаг. Уг нь Хууль зүйн сайд ахалдаг. Мөнгө угаах, терроризмтой тэмцэх энэ үндэсний зөвлөлийг. Монголбанк, Хууль зүйн яам, Сангийн яам та гурав гурвуулаа сууж байгаад яг энэ дээр энэ Монголын ард түмэнд тодорхой мэдээллүүдийг өгөх ёстой. Яагаад ийм нөхцөл байдал үүссэн юм. Энэ нь ямар эрсдэл дагуулах юм. Энэ эрсдэлээс бид нар яаж гарах юм гэдэг энэ бодитой. Гурвуулаа өөр өөр юм яриад суугаад байж болохгүй шүү дээ. Буруутан хаанаас яах вэ гэдэг шиг. Тэгээд л нэг муу л бол баруун талын овоохой гэдэг шиг нэг айл руу ингээд заачихаад ингээд суугаад байж би болохгүй гэж бодож байгаа. Монгол Улсын л эрсдэл шүү дээ. 
 
Хоёрдугаарт нь, энэ өрийн хэмжээний асуудал. Өрийн хэмжээний асуудал дээр манай өр чинь бараг үндсэндээ 29.5 тэрбум долларт хүрчихээд байгаа. Засгийн газрын өр, хувийн хэвшлийн өр. Ингээд одоо эргэн төлөлт хийхэд энэ манай валютын нөөц хүрэхгүй. Валютын нөөц одоо байгаа нөөцөөс 3.5 дахин их өр бид нар тавьчихаад тэрнийхээ эргэн төлөлтийг 2020-2024 онд хийх гээд сууж байгаа шүү дээ. 
 
Энэ дээр та энэ тайлан дээрээ дурдсан байна. Үндэсний аюулгүй байдлын үзэл баримтлалд заасан хэмжээнээс 27.5 хувь, Олон Улсын Валютын Сангийн аргачлалаар тооцсон гадаад валютын нөөцийн хүрэлцээт байдлын үзүүлэлтээс 1.3-аас 2 дахин бага байна гэж бид нар валютын нөөц. Ийм эрсдэл үүсчихээд байгаа байхгүй юу. Тэгэхээр энэ асуудлаасаа бид нар ер нь яаж гарах гээд байгаа юм бэ? 
 
Одоо ингээд валютын нөөц 3.8 тэрбум доллартой тэмцэх нөөц яриад. Энэ чинь нөгөө Хятадын своптой, бараг 2 гаруй нь Хятадын своп л явж байгаа шүү дээ. Эндээс чинь валютын нөөцийн эх үүсвэр чинь гадаад. Хамгийн гол эх үүсвэр бол гадаадын шууд хөрөнгө оруулалт биз дээ. Экспорт биз дээ. Тэгээд энэ гадаадын шууд хөрөнгө оруулалт, энэ экспортынхоо орлогыг нэмэгдүүлж бид нар валютын нөөцөө өсгөх ёстой байтал өнөөдөр Хятадын Төв банк…/минут дуусав/
 
Ж.Ганбаатар: 2 номерын микрофоныг өгье. 
 
Н.Баяртсайхан: Л.Энх-Амгалан гишүүн ээ. Нөхцөл байдал бол туйлын хүнд байдал ороод байсан. Бид тэрнээс гарахын төлөө ажилласан гэдгээ харуулахын тулд л би хэдэн үг хэлсэн. Бас танд буруу ойлгогдсон байж магадгүй юм шиг байна. 
 
Энэ бол бид үзүүлэлтүүдээ бүгдийг нь өөд нь татлаа шүү дээ. Сая 2019 онд 2 хурал боллоо. Австралийн Канберрад боллоо. Техникийн талын 15 үзүүлэлтээ бид нар сайжруулж суга дээш нь татаж гаргаж ирлээ. Техникийн тал дээрээ асуудал байхгүй байна гэж APG-гээс, Ази, Номхон далайн бүлгээс үзсэн. 
 
Тайландын Бангкокд болсон хурлаар үр дүнгийн үзүүлэлтүүд ярьсан. Урьд нь үр дүнгийн 11 үзүүлэлт бол бүгдээрээ муу дүнтэй байсан. Бид тэрнээс 7 үзүүлэлтийг нь дээш нь татаж сайн болгож чадлаа. Сая манай Тэргүүн Дэд Ерөнхийлөгчийн нэрлэсэн 4 үзүүлэлт дээр үнэхээр асуудал байна гэж анхааруулга өгсөн. 
 
Нэгдүгээрт нь, энэ Хойд Солонгосын ажилчидтай холбоотой асуудал. 
 
Хоёрдугаарт, энэ банк бус санхүүгийн байгууллагууд дээр тавигдаж байгаа хяналтын асуудал. 
 
Гуравдугаарт нь, энэ хууль хяналтын байгууллагад хийгдэж байгаа ажлын үр дүнг бид нар нэхэж байгаа. 
 
Дөрөвдүгээрт нь, зарим тодорхой мэргэжлийн хүмүүс. Аудитор, нотариатчид, үнэт чулууны бизнес эрхлэгчид, үл хөдлөх хөрөнгийн зуучлал зэрэг хүмүүс дээрээ та нар тавих хяналт чинь хангалтгүй байна гээд. Тэгээд одоо бид энэ саарал жагсаалтаас гарахын тулд үйл ажиллагааны төлөвлөгөө бид нараас нэхсэн. Үйл ажиллагааны төлөвлөгөөгөө сая 10 дугаар сард Парист болсон хуралдаа аваачиж хэлэлцүүлээд ерөнхийдөө бид батлуулж авлаа. 
 
Тэгэхээр энэ үйл ажиллагааны төлөвлөгөөг маш богино хугацаанд яаралтай хэрэгжүүлэхийн төлөө одоо бид ажиллахаар төлөвлөж байна. 
 
Нийт улсын өрийн хэмжээ 29.7 тэрбумд хүрээд байгаа. Энийг бууруулах чиглэлээр бид бодлогын баримт бичиг боловсруулах ажлыг эхлүүлээд байгаа. Улсын Их Хурал дээр энэ чиглэлийн баримт бичиг батлагдсан. Тэр нь зөвхөн Засгийн газрын өрийг хэлэлцээд шийдчихсэн байна лээ. Тэгэхээр бид бол зөвхөн Засгийн газрын өрөөр хязгаарлах явдал бол хангалтгүй юм. Монголбанк бол асуудалд өргөн хүрээтэй хандах ёстой. Тийм учраас нийт улсын хэмжээний өр төлбөрийг барагдуулах бодлогын баримт бичгийг боловсруулах ажил бид хийж байна. Энэ 12 дугаар сард бид Санхүүгийн тогтвортой байдлын зөвлөлийн хурлаар хэлэлцүүлж тэнд сайшаагдаж дэмжигдэх юм бол Улсын Их Хуралд асуудлыг оруулж ирж хэлэлцүүлнэ гэсэн ийм байдалтай байгаа. 
 
Тэгэхээр бид энэ гадаад өрийнхөө асуудлыг шийдэхийн тулд сая та хэллээ. Ерөөсөө экспортыгоо одоо бид дэмжих, экспортын чиглэлийн бүх аж ахуйн нэгжүүдийнхээ үйл ажиллагаанд саад тотгор учруулахыг болих энэ ажил бол одоо маш чухал байна. Дээр нь Монголын эдийн засагт хөрөнгө олоод ирж байгаа гаднын хөрөнгө оруулагчдыг дэмжих явдал чухал байгаа. Энэ үүднээс бид өчигдөр Монголбанк санаачилж гаднын хөрөнгө оруулалтыг дэмжих чиглэлээр томоохон хурлыг Шангри Ла зочид буудалд хийлээ. Гадаадын олон Элчин сайд нар ирж үгээ хэлцгээлээ. Монгол Улсад үйл ажиллагаа явуулж байгаа гадаадын томоохон компаниуд хүрч ирж өөрсдийн жаргал зовлонгоо ярилаа. 
 
Тэгэхээр энэ чиглэлийн үйл ажиллагаагаа бид улам эрчимжүүлэх шаардлагатай гэж үзэж байгаа. Монголбанкны тухайд бид алт худалдаж авч түүнийгээ экспортлох замаар жилд 700-гаас 800 сая америк долларын экспортын орлого оруулж ирдэг. Өнгөрсөн жил бид 810 сая долларын экспортын орлого олсон. Энэ жил тэрэндээ арай хүрэхгүй юм шиг байна. Гэхдээ энэ чиглэлийн үйл ажиллагаагаа бид улам эрчимжүүлэхээр төлөвлөж байгаа юм. 
 
Ж.Ганбаатар: 3 дугаар микрофоныг өгье. Товч хариулна шүү. 
 
С.Даваасүрэн: Тэгэхээр FATF-ийн зөвлөмжтэй холбоотойгоор нэг тодруулга хэлье гэж бодлоо. 
 
Энэ FATF-ийн зөвлөмж дээр Санхүүгийн зохицуулах хороонд шинээр алт мөнгөний дархан, алт мөнгөний бизнес эрхлэгчдийн үйл ажиллагааг хянах, мөн үл хөдлөх хөрөнгө зуучлалын үйл ажиллагааг хянах чиглэлийн ийм зохицуулалтыг шинээр хийхээр гарч ирсэн байгаа. 
 
Сая Н.Баяртсайхан Ерөнхийлөгч ярилаа. Банкс бус санхүүгийн байгууллагуудын хяналтын тухай гээд. Энэ бол 2017 оных дээр хангалттай биш байна гэсэн. Сүүлд өгсөн энэ 4 зөвлөмжийн хувьд зөвхөн шинээр санхүүгийн бус бизнесийг зайлшгүй зохицуулах шаардлагатай юм байна гээд энэ асуудлаар хоёр долоо хоногийн өмнө Улсын Их Хурлаас хуульдаа нэмэлт, өөрчлөлт оруулаад Санхүүгийн зохицуулах хороон дээр үнэт цаас, даатгал, банк бус санхүүгийн байгууллага, хадгаламж зээлийн хоршооноос гадна алт мөнгөний дархан, үнэт чулуу эрхлэгчдийн үйл ажиллагааг хянах. Дээр нь үл хөдлөх хөрөнгө зуучлалын үйл ажиллагаа нэмж тусгагдсан юм. Энэ бол шинээр тусгагдаж байгаа ажил юм гэдгийг онцолж хэлмээр байна. 
 
Ж.Ганбаатар: Баярлалаа. Д.Эрдэнэбат гишүүний микрофоныг өгье. Д.Эрдэнэбат гишүүн асуултаа асууя. 
 
Д.Эрдэнэбат: Баярлалаа. 2020 оны мөнгөний бодлогыг хэлэлцэхэд би зүгээр энэ тоон дээрээс чинь анхаарах хэдэн асуудлыг тодруулъя гэж бодож байна. Тэгэхдээ юуны өмнө бас хэлэхэд энэ саарал жагсаалтын талаар дэндүү улс төржиж хөөсрөөд байгаа нь би бас зөв зүйл мөн үү, биш үү гэж бас эргэлзэж байгаа. 
 
2011 онд шүү дээ. Тийм ээ. 2011 онд орж байсан. Монгол Улс саарал жагсаалтад орж байсан. Яагаад гэвэл нөгөө Мөнгө угаах гэмт хэрэгтэй тэмцэх хуулиа батлаагүй байна гээд. 2011 ондоо. Битгий маргаад бай л даа. Тэгээд 2014 онд гарч байсан. Хүний хэлж байгаа юмыг битгий үгүйсгээд байна. Би хэлчихье. Дараа нь нягтлаарай та нар. За юу. Тийм. Гарч байсан. 2014 онд. 
 
Саарал жагсаалтад орж байгаа үедээ бид нар тэр нэг гайтай бонд гэж хараагаад байгаа зүйлийг нь авч байсан. Дэлхийн зах зээлээс. Валютын ханш тэр үед савж байгаагүй. Байгаа түвшиндөө байсан. 
 
Энэ удаагийн саарал жагсаалт буюу анхааруулга нь бөөн дуулиан боллоо л доо. Тэгээд муу л бол нөгөө хойд талын хар овоохой гэдэг шиг Ардчилсан нам руу чихээд л. Би үгээ хэлчихье. За юу. Та жаахан амаа хамхиад тэвчээртэй. Би таны өөдөөс юм ярьдаггүй шүү. Юу ч ярьсан байсан. 
 
Тэгээд Монгол Улсын хувьд өнөөдрийн тэр саарал жагсаалтад оруулсан 4 шаардлага байгаа шүү дээ. Тэр 4 шаардлагаа л яг одоо зохион байгуулалтынхаа хувьд, хяналтынхаа хувьд, эрх зүйн хувьд нь хэрэгжүүлээд л явчихаач дээ. Энэ чинь одоо 3 жилийн өмнөх, 5 жил өнгөрсөн юмыг өнөөдөр тохоод. 3 жил ажил хийгээгүйнхээ хариуцлагыг дахиад нэг гэм буруутан хайгаад ингээд эдийн засгаа бид нар дахиад нураах юм уу? Ийм байж болохгүй шүү дээ. 
 
Одоо бид нар бодит амьдрал дээр, хөрсөн дээрээ л бууя л даа. Тэр хяналтын байгууллагууд нь хяналтаа тавь. Дутуу байгаа юмаа гүйцээ. Хариуцлага тооцдог улсууддаа хариуцлагаа тооц. Энэ дээр ойлгомжтой л бичсэн шүү дээ. Шүүхээр шийдвэрлүүлэх асуудлууд нь гацаад байна л гэж байна. Хяналт тавих юмаа хийхгүй байна л гэж байна. Ийм л юм ярьсан шүү дээ. Тэрийгээ л хий л дээ. 
 
Энэ төрийн байгууллагуудыг өөрийнхөө үндсэн үүргээ хийгээгүй байж хэтэрхий улс төржүүлж хөөсрүүлээд хэн нэгнийг буруутан хайдаг юмаа одоо зогсоо. Одоо болъё. Би тийм учраас энийг бүр та бүхэндээ онцолж хэлмээр байна. 
 
Би асуух зүйл байна. Одоо мөнгөний бодлоготой холбоотой. 2020 онд энэ төсөв чинь маш их том хөөсөрсөн төсөв орж ирж байгаа. Юун тэр Олон Улсын Валютын Сан. Зүгээр л сонгуулийн төсөв гэдгээ хаа хаанаа нээлттэй зарладаг боллоо. Энэ мөнгөний бодлого чинь даах юм уу? 3.4 их наядын хөрөнгө оруулалт нэмэгдэнэ гэдэг чинь энэ хэмжээгээр импортын хэрэгцээ өсөхөд наад валютын ханш чинь тогтоон барьж чадах юм уу? Өнөөдөр дөнгөн данган 8 хувь дээр байгаа инфляци чинь хоёр оронтой тоо руу орох магадлал маш өндөр боллоо шүү дээ. Энэ чинь өөрөө бодит эрсдэл мөн шүү дээ. Энэ эрсдэлийг даван туулах ямар төлөвлөгөө бид нарт байгаа юм бэ? 
 
Монголбанк, Санхүүгийн хяналтын хороо, Засгийн газар энэ дээр ямар уялдсан бодлогыг хэрэгжүүлээд энэ зүйл өнөөдөр орж ирж байгаа юм бэ? Би энэ дээр л их эмзэглэж байна. Сонгууль болдог. Бөөн савлагаа үүсдэг. Хажуугаар нь үнэ ханш унадаг. Валютын ханш унадаг. Тэгээд энэ иргэдийн бухимдал дахиад л нэмэгдэнэ шүү дээ. Энэ дээр ямар эрсдэлийн хамгаалалт юу байгаа юм. Энэ дээр дурдагдсан юм ерөөсөө байхгүй байгаа. Тэгэхээр би энийг л тодруулж асуумаар байна. 
 
Бид нар л өөрсдөө энэ улс орондоо амьдарч байгаа шүү. Тэгээд бие биенийгээ хэмлээд буруутан хайгаад энэ улсыг сөнөөх юм бол бидний үүрэг угаасаа биш шүү. Энэ дээр надад тодорхой хариулт өгөөч ээ. 2.1 их наядын алдагдалтай төсөв өнөөдөр батлах гэж байна. Их Хурал хоорондоо маргаантай байна. Би 1 минутаа нэмээд авчихъя. Шууд. 
 
Ж.Ганбаатар: 1 минут нэмж өгье. 
 
Д.Эрдэнэбат: Их Хурлын гишүүд ч гэсэн энийг ерөнхийдөө ойлгоод энэ чинь буруу тийшээ явлаа шүү гэсэн сигналыг авчихаад өнөөдөр ингээд төсвөө хэлэлцэж чадахгүй, бас ингээд л Байнгын хороо хуралдаж чадахгүй л сууж байна. 
 
Яг мөнгөний бодлогыг одоо Монголбанк яагаад төсөвлөж байгаа хэмжээн дээрээ орж ирсэн боловч энэ чинь төсвийн 2020 оны бодлогоос эрс тэс өөр болчихлоо. Тэгэхээр бид нар цаашдаа яах юм? Энэ та нарын тавьсан инфляцийн хэлбэлзэл худлаа байна. Энэ цаана нь дахиад өшөө олон үзүүлэлтүүд нь, графикаар гаргасан үзүүлэлтүүд чинь бүгд хангахад туйлын хүнд болж байна. Одоо зээлийн өсөлт чинь хар л даа. Хэрэглээний зээл ийм өндөр огцом, сүүлийн 4 жил өсчихөөд байхад дахиад энэ төсвийн өсөлтөөр энэ хэд болж хувирах юм бэ? Энийг энэ улс орны эдийн засаг даах юм уу? 
 
Тийм учраас энэ дээр надад нэг тодорхой хариулт өгөөч ээ. Чанаргүй зээл чинь уул уурхай, барилга хоёр дээр овоорчихож. Энэ уул уурхай, барилга хоёр чинь өнөөдөр эдийн засгийн хүнд нөхцөлд орох юм бол хаашаагаа харж унах юм бэ? Гадаадын хөрөнгө оруулалт чинь татарчихлаа. Энэ бүгд…/минут дуусав/
 
Ж.Ганбаатар: Өнөөдрийн хэлэлцэж байгаа асуудалтай холбоотой асуулт асуусанд баярлалаа. Хариулт хаана өгөх вэ? 2 номерын микрофоныг өгье. 
 
Н.Баяртсайхан: Д.Эрдэнэбат гишүүн саарал жагсаалттай холбоотойгоор маш чухал санааг хэллээ. Би энд баярлаж сууна. Яагаад гэвэл зарим хүмүүс дутуу мэдээлэлтэй, зарим нь зориуд мушгин гуйвуулсан ийм мэдээлэл тарааж. Энэ нь ч одоо бас үр дагавараа өгч эхэллээ. 
 
Ямар ч үндэсгүй байхад хиймэл, зохиомол шалтгаанаар валютын ханш гэнэт өсөөд одоо эргэж дахиад 2600 руугаа бууж байна л даа. Өнөөдрийн байдлаар 2690 байна. Тэгэхээр ийм худлаа мэдээлэл хэнд ч тус болохгүй. Харин монгол хүн болгонд, монгол хүний амьдрал болгонд очиж нөлөөлдөг ийм аюултай үзэгдэл юм байна гэдгийг бүгдээрээ ойлгож мэдрэх явдал чухал байгаа. Энэ талаар Д.Эрдэнэбат гишүүн анхааруулж хэлсэнд би баярлаж байна. 
 
2020 оны төсөв бол үнэхээр сонгуулийн жилийн төсвийн жил. Онцлог бол бидэнд харагдаж байна. Яагаад гэвэл хөрөнгө оруулалтын хэмжээ өмнөх жилүүдийнхээс нэлээд өссөн. Дээр нь инфляцитай уялдуулаад цалин, тэтгэврийг нэмэгдүүлэх зорилтууд бас тусгалаа олсон байгаа. Энэ бол манай мөнгөний бодлогод бид бас анхааралтай хандах, мөнгөний бодлого дээрээ шаардлагатай бол маш богино хугацаанд өөрчлөлтүүд оруулах ийм нөхцөл байдлыг бүрдүүлж байгаа. 
 
Сая би Олон Улсын Валютын Сангийн хуралд оролцоод нэг хоногийн өмнө ирчихээд сууж байна. Валютын сан дээр Монголын эдийн засгийг бүх талаас нь судалдаг Монголын ажлын хэсэг, баг гэж байгаа. Тэр багаас надад 3 зөвлөгөө өгсөн.
 
Нэгдүгээрт, та бүгд гадаад валютын нөөцөө одоо битгий хорогдуулаарай. Энийг нэмэгдүүлэх чиглэлээр маш шуурхай ажиллаарай гэдгийг нэгдүгээрт ийм зөвлөгөө өгч байна. 
 
Хоёрдугаарт, ханшаа та нар хэтэрхий чанга барих гэж байгаад валютын нөөцөө бас битгий үрэн таран болгочихоорой. Аль алиныг нь та нар хослуулж ажиллаарай гэдэг ийм зөвлөгөө өгч байна. 
 
Гуравдугаарт, шаардлагатай бол мөнгөний бодлогынхоо төлвийг чангаруулахад Монголбанк бэлэн байх ёстой шүү гэсэн ийм зөвлөгөөнүүд өгч байна. Эдгээр зөвлөгөөний дагуу бид бас нөхцөл байдлыг үнэлж холбогдох байгууллагууд дээрээ ярилцах, мөнгөний бодлогын хороон дээрээ ярилцах ийм шаардлага гарч ирж байгаа юм. 
 
Зээлийн өсөлт бол харин ч өмнөх 2018 онтой харьцуулахад буурч байгаа. 2018 онд хэрэглээний зээлийн өсөлт 50 орчим хувьд хүрч байсан бол өнөөгийн байдлаар 13 байна уу? Хэд байна? Б.Баярдаваа. 11 хувьтай байж байна. 
 
Тэгэхээр зээлийн өсөлт, хэрэглээний зээлийн өсөлт буурч байгаа. Харин хэрэглээний зээлийн өсөлтийн бууралтыг дагаад бизнесийн зээлийн өсөлт бол харин нэмэгдэж байгаа. Энэ нь Монголын эдийн засагт хэрэгтэй ийм чухал үзүүлэлт юм гэж бид харж байна. Чанаргүй зээлийн хэмжээ өнөөдөр 1.6 их наяд төгрөгт хүрлээ. Бидний санаа маш их зовоож байгаа. 
 
Тэгэхээр энд чанаргүй зээлийг, чанаргүй активыг бууруулах стратеги гэж одоо бид нар Санхүүгийн тогтвортой байдлын зөвлөлөөрөө батлуулсан баримт бичиг байгаа. Энэ баримт бичгийг хэрэгжүүлэх чиглэлээр маш шуурхай ажиллах хэрэгтэй болж байна. Энэ баримт бичгийг хэрэгжүүлэхэд Улсын Их Хурлаас нэг дэмжлэг хэрэгтэй байгаа юм. Хэд хэдэн хуульд нэмэлт, өөрчлөлт оруулах шаардлагатай байгаа. Хуулийн төслүүд бэлэн болсон байгаа. Тийм ээ. Эдгээр хуулийн төслүүдийг одоо та бүгд энэ Улсын Их Хурлын хугацаанд хэлэлцэн баталж өгөх юм бол бид энэ чанаргүй зээлийн хэмжээг бууруулах чиглэлээр эрчтэй ажиллахад бэлэн байна. 
 
Дээр нь бид Азийн хөгжлийн банкны дэмжлэг туслалцаатайгаар Активын удирдлагын компанийн тухай хууль гэж боловсрогдсон. Улсын Их Хурлын гишүүн Б.Баттөмөр өргөн барьсан байгаа. Энэ хуулийг хэлэлцэн батлах явдал бол Активын удирдлагын компанийг байгуулах явдал банкуудын чанаргүй зээлийг хямдруулан худалдаж авч менежмент хийх маш чухал ач холбогдолтой ийм санхүүгийн шинэ механизм Монголын эдийн засагт орж ирэх гээд байгаа юм. Тэгэхээр энэ чиглэлээр та бүгдийг бас дэмжиж тусалж ажиллахыг хүсье. 
 
Ж.Ганбаатар: Ж.Бат-Эрдэнэ гишүүн асуултаа асууя. Ж.Бат-Эрдэнэ гишүүнд микрофон өгье. 
 
Ж.Бат-Эрдэнэ: Энэ 2020 оны мөнгөний бодлого орж ирж байх шиг байна. Төсөвтэйгөө уралдаад орж ирж байгаа. 
 
Ер нь мөнгөний бодлого гэдэг бол эдийн засгийн зохицуулалтын нэлээн том түлхүүр байх ёстой. 
 
Нэгдүгээрт, 2020 оны төсөв сая орж ирлээ. Энэ төсөвтэй бас хэр уялдаж орж ирж байгаа юм бэ гэдэг дээр та бүхэн бас нэг хариулт хэлээч ээ. 2020 онд бид нар мөнгөний бодлогыг яаж харж байгаа юм. Тэгээд орж ирж байгаа төсөвтэй чинь яаж байгаа юм, эдийн засагтайгаа яаж уялдаж байгаа гэдэг дээр нэг хариулт хэлмээр байна. 
 
Ер нь эдийн засгийн өсөлт нэлээн гарч байгаа. Валютын нөөц маань 3.9 тэрбум доллар боллоо гэж байгаа. Засгийн газрын өр жишээ нь одоо энэ дотоодын нийт бүтээгдэхүүний 60-аас доошгүй хувь руу ороод ирж байна гээд. Нэлээн том үзүүлэлтүүд та бас хэллээ. Орж ирж байгаа. Энэ үзүүлэлтүүд тодорхой хэмжээнд мэдрэгдэж байгаа. 
 
Гэхдээ энэ үзүүлэлтүүд иргэдийн амьжиргаанд хэр наалдаж байна вэ гэдэг талаасаа бас нэлээн тодруулж өгөөч ээ гэж. Эцсийн эцэст бид нар иргэдийн амьжиргаанд хэр байж байгаа юм. Энэ эдийн засгийн өөрчлөлт, энэ эдийн засгийн ололтууд буцаад иргэдийн амьжиргаанд хэр нөлөөлж эерэгээр хандаж чадаж байна вэ гэдэг бол хамгийн том үзүүлэлт байх ёстой. 
 
Түүнээс биш одоо эдийн засаг өсөөд байна гэж байна. Тэнд барилга байшин баригдаад байна гэж байна. Эдийн засаг эргэлдэж байна. Хөрөнгө оруулалт оруулж байна гээд байдаг. Тэгээд ард иргэд дээр очиж байгаа юм байхгүй. Аж ахуйн нэгж дээр очиж байгаа юм байхгүй. Тэдэнд наалдаж байгаа зүйл байхгүй бол энэ бол эдийн засгийн өсөлт үндсэндээ биш шүү дээ. Хиймэл өсөлт. Тэгэхээр энэ дээр тодорхой зүйлүүдийг бодлогодоо яаж уялдуулах ёстой юм бэ гэдэг асуудал, гол асуудал. 
 
Дээрээс нь өнгөрсөн хоёр гурав хоногийн хугацаанд валют маань сая 2800 хавьцаа хүрээд буулаа. Тийм ээ. Одоо сүүлийн үед бас энэ саарал жагсаалтад орлоо гээд нэлээн анхаарал татаад явчих шиг боллоо. Урд өмнө нь ч орж байсан л гэж байгаа. Тэгэхдээ энэ эдийн засагт хэр нөлөөлөх юм гэдэг тал дээр энэ мөнгөний бодлогодоо одоо бас нэг жаахан өөрчлөлтөө оруулаад. Магадгүй энэ хурлаас ч байдаг юм уу, тодорхой бодлогын хэмжээнд өөрчлөлт орох зүйлүүд юу байж болох юм? 
 
Энэ валютын өөрчлөлт чинь ингээд цаашаагаа ингээд бас хэлбэлзээд явах юм уу, үгүй юу? Зөвхөн улс төрдөө нөлөөлөөд энэ валютын хэлбэлзэл байна уу, энэ валютын хэлбэлзэл дээр тодорхой барих асуудлууд байна уу? Цаашаа хэрвээ ингээд өсөөд явах юм бол 3.9 тэрбум долларын валютын нөөц чинь тэгээд л гялс ороод алга болно шүү дээ. Тэгэхээр эдийн засгийнхаа энэ уялдаатай холбоотойгоор, валюттай холбоотойгоор хэр өөрчлөлт орж ирэх вэ? 
 
Нөгөө талаар банк зээлийн асуудал. Түрүүн би дахиад л хэллээ. Аж ахуйн нэгжүүд болоод ард иргэд дээр очиж байгаа асуудал чинь банкны зээлтэй холбоотой, банкны энэ хүүтэй холбоотой асуудал. Энийг бид нар олон жил ярьж байгаа. Тодорхой бодлого гаргах ийм бололцоо одоо ер нь алга уу? Энэ эдийн засгийнхаа өсөлттэй холбоотойгоор бид нар энэ банкны зээлээ бууруулах асуудлууд. Тэгээд яг энэ нь цаад утгаараа аж ахуйн нэгж дээр очиж байгаа зээлийн хүртээмжийг нэмэгдүүлэх, иргэд дээр очиж байгаа зээлийн хүртээмжийг нэмэгдүүлэх, хэрэглээний зээлийг нэмэгдүүлэх. Энэ нь өөрөө цаанаа бүтээн байгуулалт болох, баялаг болох энэ боломж, бололцоог л бид нар нээж өгөх нь хамгийн чухал шүү дээ. 
 
Тэгэхээр энэ нээлт, энэ хаалга чинь хэр их нээгдэж байгаа юм бэ гэдэг талаас нэг тодорхой хариулт өгөөч ээ гэж. Баярлалаа. 
 
Ж.Ганбаатар: 2 номерын микрофон өгье. 
 
Н.Баяртсайхан: Ж.Бат-Эрдэнэ гишүүнд баярлалаа. Чухал асуудлуудыг хөндөж тавьж байна. Бид Санхүүгийн тогтвортой байдлын зөвлөл гэж Сангийн сайд, Монголбанкны Ерөнхийлөгч, Санхүүгийн зохицуулах хорооны дарга, Хадгаламжийн даатгалын корпорацийн гүйцэтгэх захирал орсон ийм байгууллага байдаг. Энэ байгууллага 9 дүгээр сарын 24-ний өдөр хуралдаж манай мөнгөний бодлогын баримт бичгийн талаар хэлэлцэж сайшааж дэмжсэн байгаа. 
 
Тэгэхээр энэ явцдаа бид нар мөнгөний бодлого, төсвийн бодлогоо хооронд нь уялдуулах чиглэлээр байр сууриа илэрхийлж бид нарын тэр байр суурь та бүгдэд өргөн бариад байгаа баримт бичигт тусгалаа олчихоод байгаа юм. Тэгэхээр бид бол төсөвтэй уялдуулсан мөнгөний бодлогын баримт бичгийг өргөн барилаа гэж ингэж үзэж байгаа. 
 
Эдийн засгийн өсөлт иргэдийн амьдралд хэр нөлөөлөв гэж байна. Энэ одоо үнэхээр бид цаашдаа энэ 2020 оноос эхлээд явуулах бүх бодлогодоо анхаарах ёстой ийм асуудал болж байна. 
 
Ерөнхийдөө иргэдийн бодит орлого, өрхийн орлого нэмэгдэж байгаа. Яг өнөөдрийн байдлаар, өмнөх оны нэг жилийн өмнөх үетэй харьцуулах юм бол иргэдийн өрхийн орлого 13 хувиар өсчихөөд байна. 13 байх аа. Хэд билээ? 17 хувиар өсчихөөд байж байгаа. 
 
Тэгэхээр энэ бол ингээд бодит өсөлт гараад явж байна. Бидний санаа зовоож байгаа зүйл бол тэр өрхийн бодит өсөлтийн цаана ямар эх үүсвэр байна вэ гэдгийг одоо ингэж бид маш нарийн анализ хийж үзэх хэрэгтэй болж байгаа. Яагаад гэвэл зарлага нь өрхийн орлогоосоо давж яваад байгаа байхгүй юу. Тэгэхээр энэ хоёрын хоорондын зөрүүг иргэд хэрэглээний зээлээр нөхөж байна гэсэн дүгнэлтийг бид нар хийж байгаа. Тийм учраас энэ 2020 оноос эхлээд тэтгэврийг нэмэгдүүлэх, цалин хөлсийг нэмэгдүүлэх арга хэмжээ авах гэж байгаа нь цаанаа иргэдийн өрхийн орлогыг нэмэгдүүлэх, тэр хэрэглээний зээлээр бүх зардлыг хааж нөхөж явдаг энэ нөхцөл байдлыг бууруулахад чиглэсэн бас чухал нийгмийн шинжтэй арга хэмжээ болно гэж бид ингэж үзэж байгаа. 
 
Банкны зээлийн хүүг бууруулах чиглэлээр бид томоохон стратегийн баримт бичиг боловсруулсан. Энэ ажлын хэсгийг манай ерөнхий эдийн засагч Д.Ган-Очир ахалж байгаа. Д.Ган-Очир товч танилцуулга хийхийг хүсье. 
 
Ж.Ганбаатар: 1 минутаас хэтрэхгүй ярьчихаж чадах уу? 1 минут ярина шүү дээ. 4 номерын микрофон. 
 
Д.Ган-Очир: Зээлийн хүүний стратегийн хэрэгжилтийг бид бүхэн жил жилээр нь ажлын төлөвлөгөө гаргаад ажиллаж байгаа. Энэ оны ажлын төлөвлөгөөний биелэлт 70-аас 75 хувьтай, одоогоор 10 сарын байдалтай явж байгаа. Тэгээд түүний бодит илрэлүүд нь ч гэсэн зээлийн хүүний статистиктэй бодит тусгалаа олоод зээлийн хүүгийн үлдэгдлээр нь тооцвол зээлийн хүү 16.9 хувь болж буурсан буюу сүүлийн 16 жил тасралтгүй буусан хамгийн доод түвшиндөө хүрээд байгаа. 
 
Тэгээд бид бүхэн энэ оныхоо төлөвлөгөөгөө үргэлжлүүлэн хэрэгжүүлэх юм бол зээлийн хүү одоогийн түвшнөөсөө нэг өсөхгүй энэ ондоо гарна. Стратегийн хугацаандаа бид бүхэн 15-аас 16 хувьд бууруулна гэж байгаа. Энэ зорилтдоо яг энэ тухайн жилүүдэд тавьсан зорилтоо бүрэн хангаад явж байгаа гэж ойлгож болно. Баярлалаа. 
 
Ж.Ганбаатар: Д.Дамба-Очир гишүүн асуултаа асууя. Д.Дамба-Очир гишүүний микрофоныг өгье. 
 
Д.Дамба-Очир: Гишүүдийнхээ энэ өглөөний амар амгаланг айлтгая. Би хоёр гурван зүйл асуух гэсэн юм. 
 
Би Д.Эрдэнэбат гишүүнтэй санал нэг байгаа юм. Нэг л оронд амьдарч байгаа хүмүүс. Эдийн засгаар бол улс төр хийж болохгүй гэж. Энэ дээр би санал нэг байгаад байгаа юм. 
 
Би хоёр гурван зүйл асуух гэж байгаа юм. Нэгдүгээрт, хөрөнгө оруулалтын асуудал. Гадаадын хөрөнгө хөнгөлөлттэй зээлүүд энэ тэр бол хангалттай авч байна бид нар. Донор банкуудын зээлүүдийг авч байна. Донор улсуудын зээлүүдийг авч байна. Засгийн газар хоорондын хөнгөлөлттэй зээлүүдийг ч авч байна. Гэхдээ хөрөнгө оруулалтын асуудал дээр анхаарахгүй бол эдийн засгаа тэлэх, эдийн засгаас сайжруулах, эдийн засгаа өргөжүүлэхэд дийлэхгүй, явахгүй. Тийм учраас энэ дээр одоо орж ирэх орлогууд, эдийн засагт орж ирж байгаа орлогын бараг 20, 30 хувь нь хөрөнгө оруулалт байдаг. Тийм учраас энэ дээр ямар арга хэмжээнүүдийг цаашдаа аваад явах юм бэ? 
 
Банкны өөрийн хөрөнгө дээр аудит хийлээ гэж ярьж байна. Олон Улсын Валютын Сангаас тавьсны дагуу. 9 сард хийсэн юм бол тэрийг хаалттай маягаар ч байдаг юм уу Эдийн засгийн байнгын хороон дээрээ энийгээ танилцуулах боломж байна уу? 
 
Ер нь зээлжих зэрэглэл ингээд саарал жагсаалтад орохоор буурах тийм хүндрэлүүд гарах уу? Банкны гүйлгээ, ялангуяа correspondent дансуудын хаагдаж байгаа барьж байгаа зүйлүүд байна уу, байхгүй байна уу? Энэ дээр тодорхой асуултууд дээр хариулт өгөөдөх. 
 
Хоёрдугаарт, Монголбанк бол ханш дээр онцгой анхаарна шүү. Бүгдээрээ хүндэрнэ шүү. Айл өрх, иргэд бүгдээрээ хүндэрнэ. Ханшаа алдвал. Тийм учраас ерөөсөө иргэдийн хармаатай холбоотой асуудлууд яригдах учраас нөөцтэй байгаа учраас энэ улс төржүүлэх, ханшаа дээш доош нь болгож байгаа асуудал байхгүй шүү. Байж болохгүй. 
 
Эдийн засгийн өсөлт бол 6.7 хувьтай явж байгаа. Экспорт нэмэгдэж байгаа. Худалдааны тэнцэл ашигтай гарч байгаа. Төсөв жилийн жилд ашигтай гарч байна. Энэ жилийн орлого давж биелнэ. Иймэрхүү байхад, ийм байхад одоо тэгээд янз бүрийн юм яриад суугаад байж ерөөсөө бүгдээрээ болохгүй гэж би хэлэх гэж байгаа юм. Тийм учраас хурдан саарал жагсаалтаас гараад явах ёстой гэж би бодож байгаа юм. 
 
Би олон удаа банк бус санхүүгийн байгууллагын асуудлаар, хоршооны асуудлаар Санхүүгийн зохицуулах хороотой ярьж байсан. Санхүүгийн зохицуулах хороон дээр хөрөнгө мөнгийг нь гаргаж өгч байсан. 500-гаад банк бус санхүүгийн байгууллага, хоршоодод биш. Хянах, шалгах. Бүгдийг нь цэгцэл гэдэг асуудлуудыг хэлж ярьж өгч байсан. 
 
Санхүүгийн зохицуулах хороо ажил нь ч тэр, дотроо ч их замбараагүй байгаа шүү. Арчаагүй байгаа. С.Даваасүрэн даргад анхааруулж хэлье. Чи ерөөсөө сайн, магадгүй сайн багш байж болно. Гэхдээ аж ахуй удирдаж авч явах амаргүй шүү. Энийгээ сайн хараарай. Цаашдаа Санхүүгийн зохицуулах хорооны цөөхөн хэдэн ажилчид банк бус санхүүгийн байгууллага, тэр 500 гаруй аж ахуйн нэгжүүдийг хянаж явахад амаргүй байгаа шүү гэдгийг би дахиж хэлэх гэж байгаа юм. Тийм учраас энэ дээрээ та нар ямархуу арга хэмжээнүүд авч байна вэ? Энийгээ надад, энэ Байнгын хороон дээр хэлж ярьж өгөөрэй. 
 
Байнгын хорооны даргад хэлэхэд Гадаадын хөрөнгө оруулалттай банкны хуулийг одоо оруулж ирж баталъя хэдүүлээ. Энэ чинь жинхэнэ хүү бууруулах асуудал юм. Энэ чинь яг амьдрал дээрээ арьсан дээр бол яг хүү буурч ирнэ. Банкуудын, арилжааны банкуудын хүү буурч ирнэ. Тийм учраас ирэх долоо хоногийн хурал дээр ерөөсөө энийгээ ажлын хэсэг нь одоо өнөөдөр жаахан өөрчлөх гэж байгаа өөрчлөөд, одоо ингээд эхний хэлэлцүүлгийг хийе. Ингээд Гадаадын хөрөнгө оруулалтын банкны хуулийг хэдүүлээ ямар ч байсан баталж гаргая. Ингэх юм бол аж ахуйн нэгжүүдэд хэрэгтэй юм болно. 
 
Урт хугацааны бага хүүтэй зээлүүдийг, хөрөнгө оруулалтын зээлүүдийг гадаадын банкуудаас авах…/минут дуусав/
 
Ж.Ганбаатар: Хэн хариулах вэ? Д.Дамба-Очир даргын асуултад. 2 номер. Тэр Гадаадын хөрөнгө оруулалтын банкны тухай хууль дөрөв дэх асуудал болоод орсон байгаа. Өнөөдрийн Байнгын хорооны хэлэлцэх асуудлын. Та тэр үеэр бас саналаа хэлээрэй. 2 номерын микрофон өгье. 
 
Н.Баяртсайхан: Өчигдөр бид энэ гадаадын хөрөнгө оруулалтыг хэрхэн Монгол Улсад урин даллах вэ гэдэг асуудлаар томоохон хурал болсон. Тэр хурал дээр нь Д.Дамба-Очир гишүүн өдөржин сууж маш идэвхтэй оролцсонд бид талархаж байгаа. 
 
Тэгэхээр гадаадын хөрөнгө оруулалтын асуудал бол шууд Монголбанкны хариуцах асуудал биш. Бид эдийн засгийн ерөнхий макро орчныг тогтвортой сайхан байлгах замаар гаднын хөрөнгө оруулалт Монгол Улсад орж ирэх нөхцөл боломжийг бүрдүүлэх ёстой. Энэний тулд инфляцийг бид боломжтой түвшинд барина. Эдийн засгийн өндөр өсөлтийг хадгална. Гадаад валютын албан нөөцөө байнга нэмэгдүүлж явах ёстой. 
 
Гадаад валютын албан нөөц нь багасчихсан, бүр өрөнд орчихсон улс оронд гаднын шууд хөрөнгө оруулагч орж ирэхээс эмээдэг, болгоомжилдог явдал байдаг юм. Тийм учраас энэ гадаад валютын албан нөөцөө одоо байнга тууштай нэмэгдүүлэх явдал Монголбанкны бас нэг үндсэн үүрэг, зорилт гэж ингэж бид үзэж байгаа. 
 
Энэ үүднээсээ бид гаднын хөрөнгө оруулалттай банкны асуудлыг Улсын Их Хурлаар ярилцаж шийдвэр гаргаасай гэсэн ийм байр суурьтай байна. Банкин дээр банкуудын өөрийн хөрөнгийг нэмэгдүүлсэн эх үүсвэр аудит хийсэн тэр аудитын тайланг бид 9 дүгээр сарын 25-ны өдөр бэлэн болгож хүлээж авлаа. Тэгэхээр энэ тайланг бид Эдийн засгийн байнгын хорооны хуралдаан дээр танилцуулахад болно гэж үзэж байгаа. Болно. Бид энийг танилцуулахад бэлэн байгаа. 
 
Саарал жагсаалтад орсон явдал бол ямар нэгэн Монгол Улсад хориг арга хэмжээ авагдахгүй. Хориг арга хэмжээ авагдахгүй. Хар жагсаалтад орох юм бол одоо хар жагсаалтад орсон 2 улс байгаа. Хойд Солонгос, Иран хоёр. Тэгээд энэ тохиолдолд санхүүгийн хориг арга хэмжээ авагдана. Саарал жагсаалтад тийм зүйл одоохондоо гарахгүй байна. 
 
Зүгээр харин нэг л болгоомжлох зүйл байгаа. Тэр юу вэ гэхээр Монгол Улсаас одоо гадагшаа гарч байгаа хөрөнгөд тавих хяналт бол улам чангарна гэж бид нар харж байгаа. Яагаад гэхээр энэ саарал жагсаалтад улс орноос гарч байгаа мөнгө учраас тэрний эх үүсвэр хаанаас ямар зориулалттай яаж гарч байгаа вэ гэдэгт тавих хяналт улам чангарах байх. 
 
Ханш дээр Монголбанк анхаарна. Анхаарсаар ч ирсэн. Цаашдаа ч анхаарч ажиллах болно. 
 
Ж.Ганбаатар: С.Даваасүрэн даргын микрофон өгье. Товчхон хариулна шүү. 3 номер. 
 
С.Даваасүрэн: Д.Дамба-Очир гишүүний асуултад хариулъя. Банк бус санхүүгийн байгууллагуудын тухай, банк бус санхүүгийн байгууллагуудын хяналт 2007 оноос эхлээд Санхүүгийн зохицуулах хороо зохицуулалт хийж явж байгаа. 
 
Өнгөрсөн арваад жилийн хугацаанд банк бус санхүүгийн байгууллагуудыг тойрсон их олон асуудлууд, хяналт шалгалттай холбоотой асуудлууд ч гэсэн яригддаг. 
 
Тэгэхээр 2016 оны байдлаар банк бус санхүүгийн байгууллагууд 500 гаруй. Хадгаламж зээлийн хоршоод бол 200 гаруй байсан. Өнөөдөр үндсэндээ энэ тоондоо яг хэвэндээ байгаа. Зүгээр хамгийн өндөр өсөлтийн хувьд банк бус санхүүгийн байгууллагын хувьд 2014, 2015 онд 200 хувиар өссөн. Мөн хадгаламж зээлийн хоршоодын хувьд Улаанбаатар хотын хороо болгон дээр байгуулсан хадгаламж зээлийн хоршоодтой холбоотойгоор 100 гаруй байсан хадгаламж зээлийн хоршоо 200 гаруй болж ингэж өссөн байдаг. 
 
Тэгэхээр өнөөдөр бол яг энэ тоо хэвэндээ байгаа. Санхүүгийн зохицуулах хорооны хувьд өнгөрсөн 3 жилийн хугацаанд банк бус санхүүгийн байгууллагууд дээр эрсдэлийн үнэлгээ хийх, эрсдэлд суурилсан хяналт шалгалт хийх, мөн зайны болон газар дээрх хяналт шалгалт дээр нэлээн хүчин чармайлт гаргаж ажилласан. 
 
Энэ тоогоо би юу гэж хэлэх вэ гэхээр өнгөрсөн 2 жилийн хугацаанд өмнөх онтой харьцуулах юм бол хяналт шалгалтын тоо 3 дахин, мөн үзлэгийн хэмжээ бол үндсэндээ 5 дахин өргөжиж ийм их өндөр хамрагдалттайгаар явагдсан. Цаашдаа ч гэсэн банк бус санхүүгийн байгууллагууд дээр хэрэгжүүлж байгаа энэ бодлогоо илүү түлхүү, мөн үйл ажиллагааг нь нарийвчилж хянан шалгах үйл ажиллагаагаа чамбайруулж явуулна. 
 
Дүрмийн сан өссөнтэй холбоотой банк бус санхүүгийн байгууллагуудын тайлагнал, чадавхи, тэгээд мэргэжлийн байдал нь энэ өнгөрсөн жилүүдэд бас өссөн. FATF-аас өгсөн зөвлөмжийн хувьд ч гэсэн 2017 онд гаргасан зөвлөмжөөрөө банк бус санхүүгийн байгууллагуудад чиглэсэн хяналт шалгалт хангалтгүй байна гэж үзсэн бол 2019 оны 7, 8 сард өгсөн энэ үзүүлэлтээр энэ хяналт шалгалттай холбоотой асуудал нь үнэлгээний хувьд дийлэнх нь хангагдсан сайн байна гэдэг ийм үнэлгээг гаргасан учраас тэр өгсөн 4 зөвлөмжид банк бус санхүүгийн байгууллагууд Санхүүгийн зохицуулах хорооны одоо хүртэл хийж байгаа зохицуулалттай байгууллагуудын хувьд ямарваа нэгэн үүрэг даалгавар өгөгдөөгүй юм. 
 
Ж.Ганбаатар: Асуулт асуугаад дууссан. Би хоёр асуулт асууя. Энэ улс төржиж болдоггүй сэдэв гэж байдаг гээд. Ялангуяа олон сонгогдсон гишүүд ярьдаг л даа. Залуу гишүүдэд хандаад хэлдэг. Улс төржиж болдоггүй сэдвүүдийн. 
 
Тэгэхээр улс төржиж болдоггүй гол асуудал дээр би энэ өнөөдрийн яригдаж байгаа энэ саарал жагсаалт болоод долларын ханш. Энэ зүйлүүд маань. Түрүүн бас Д.Дамба-Очир гишүүн хэллээ, Д.Эрдэнэбат гишүүн, Л.Энх-Амгалан гишүүн ч хэллээ. 
 
Энэ нь өөрөө айл өрхийн амьдрал, бүх аж ахуйн нэгжүүдийн амьдралд нөлөөлж байгаа учраас хэн нэгэн рүү чихээд энэ нь миний буруу, тэр нь буруу. Энэнээс болсон, тэрнээс болсон гэсэн энэ асуудлуудаа хаалганыхаа цаана ярих ёстой. Микрофоны өмнө биш гэж би бодож байгаа. Сангийн яам, Монголбанк хоёр нэг шугам дээр байх ёстой. Тэгэхгүй бол тэгээд бие биенийхээ буруу гэж чихээд бие бие рүүгээ ярьсан асуудлыг ингээд ард түмэнд нялзаагаад. Тэгээд энэ чинь одоо сүүлийн гурав хоногт хиймэл өсөлт боллоо гэдгийг харлаа шүү дээ. Хиймэл өсөлт. Хэнээс ч шалтгаалаагүй. Гадаад дотоод нөхцөл байдал хэнээс ч шалтгаалаагүй. Улс төрчдийн хиймэл ярианы өсөлт Яах вэ улс төрийн бус байгууллагуудын хэдэн хүн бас нэг ярьсан. Улс төрчдийг дагаад. 
 
Би энэ 2019 оноос болоод 2020 оны энэ үндсэн чиглэлийг, мөнгөний бодлогын үндсэн чиглэлийг харж байхад нэг том өөрчлөлт харагдаж байгаа юм. Энийг би асууя. Хамгийн том өөрчлөлт нь энэ зорилтын 2. 2-т байгаа банкны салбарын чадварыг нэмэгдүүлэх, хувь эзэмшлийн төлвийг бууруулах, зохистой засаглалын зарчим, олон нийтийн оролцоо, хяналтыг бий болгох, эрх зүйн орчныг бүрдүүлэх арга хэмжээг үе шаттай авч хэрэгжүүлнэ гэсэн. Энэ бол одоо 2019 он. Өмнө нь бол огт байгаагүй зорилтууд байгаа юм л даа. Зорилт. Нэг л зорилт. Энийгээ тайлбарлаж өгөөч. Хойд талын тайлбаруудыг нь би уншиж л байна л даа. 
 
Энэ тэгэхээр энийг хэрэгжүүлснээр цаашдаа ямар эерэг үр дүн гарах вэ гэдэг талаараа тайлбар хүсье. Баярлалаа. 2 номерын микрофон өгье. 
 
Н.Баяртсайхан: Ж.Ганбаатар даргад баярлалаа. Эдийн засгаараа, санхүүгээрээ улс төржиж болохгүй гэж та ярьж байгаатай би бүрэн санал нийлж байна. 
 
Сая долларын ханш өссөн. Энэний цаана ямар нэгэн бодит эдийн засаг, санхүүгийн шалтгаан байгаагүй. Бид 2016, 2017 онтой харьцуулах юм бол валютын нөөцөө 4 дахин нэмэгдүүлчихсэн. Тодорхой хэмжээний хамгаалалт хийх чадвартай болчихоод сууж байна. Гэтэл одоо ингэж гэнэт өссөн явдал бол цаанаа бас хиймэл шалтгаан байсан гэж ингэж үзэж байгаа юм. 
 
Та бол манай 2020 оны мөнгөний бодлогын баримт бичгийн амин чухал томоохон өөрчлөлтийг дурдаж ярилаа. Энэ бол бид нарын гарцаа байхгүй хийх ёстой зүйлс юм байна. Өнөөдөр манай Монголд 13 арилжааны банк байна. 13 арилжааны банкийн хувь эзэмшлийн төвлөрөл асар өндөр байгаа. Зарим банк бол нэг хүний мэдэлд. Зарим нь хоёрхон хүний мэдэлд гэх мэтчилэн одоо ийм байж байна.
 
Тэгэхээр энэ бол банкны салбарын эмзэг байдлыг нэмэгдүүлээд байгаа юм. Тийм учраас цаашдаа бид банкуудыг паблик компани болгох, олон хувьцаа эзэмшигч нартай болгох, харилцан бие биедээ хяналт тавьдаг болгох. Ингэснээрээ хадгаламж эзэмшигчдийн, харилцагчдын төрийн байгууллагуудын мөнгөнд тавих, зарцуулалтад тавих хяналтыг сайжруулах, хувийн зорилгоор ашиглахгүй байх ийм нөхцөл бололцоог бид бүрдүүлнэ гэж үзэж байгаа. 
 
Тэгэхээ энэ бол том ажил. Ганц жилийн дотор хийчих ажил биш. Бид юутай ч гэсэн 2000 онд үндэс суурийг нь тавья. 2020 онд үндэс суурийг нь тавья. Тэгээд цаашдаа энэ ажлыг үргэлжлүүлэх замаар Монголын энэ банкны системийг олон улсын жишиг, стандартад хүрсэн өрсөлдөх чадвар сайтай, засаглал сайтай, компанийн засаглал сайтай ийм банкууд болгох зорилтыг бид хэрэгжүүлж эхлэхээр төлөвлөж байгаа. 
 
Ж.Ганбаатар: Баярлалаа. Санал хэлж, үг хэлэх Их Хурлын гишүүд нэрсээ өгөхийг хүсье. 
 
Ц.Гарамжав гишүүнээр тасаллаа. М.Оюунчимэг гишүүн үгээ хэлж, саналаа хэлье. М.Оюунчимэг гишүүний микрофоныг өгье. 
 
М.Оюунчимэг: Өргөдлийн байнгын хороо 10.00 цагаас давхцаад сая ипотекийн нөгөө төсөвтэй холбоотой юм хэлэлцээд ингээд оройтоод ороод ирлээ. Энэ дээр Ж.Ганбаатар гишүүн ойлгож байгаа байх. Асуулт уг нь байсан юм. Чухал асуулт байсан юм. 
 
Сая тэр 2017 онд FATF-ийн өгсөн зөвлөмж дээр банк бус санхүүгийн байгууллага энэ хадгаламж зээлийн хоршоод, ломбард тойрсон асуудал чинь өөрөө мөнгө угаах нэг хувилбар болоод байна. Ер нь энэ дээр анхаарахгүй бол болохгүй байна гэдгийг олон улсын байгууллагууд, манайтай хамтарч ажилладаг байгууллагууд ч хэлсэн. Өргөдлийн байнгын хороонд хадгаламж зээлийн хоршоо, энэ банк бус санхүүгийн байгууллагыг дамжиж хохирсон иргэдийн өргөдөл бүр тасрахгүй, харин ч сүүлийн жилүүдэд бүр нэмэгдээд байна л даа. 
 
Тэгээд С.Даваасүрэн даргад бид нар зөндөө хэлээд зөвлөмж өгөөд байдаг. Одоо энэ FATF дээр бид нарт асуудал байгаагүй, манайхыг сайн гэсэн гээд. Танайхыг сайн ажиллаж байна гэж дүгнэлт өгсөн юм уу? Тэр дээр хариулт өг дөө. Би энэ хариултыг бүр авъя гэж бодож байна. 
 
Бид нар энэ дээр С.Даваасүрэн гэдэг хүндээ биш. Энэ хохирсон иргэд чинь тэр хадгаламж зээлийн хоршоо, банк бус санхүүгийн байгууллага, ломбардаар дамжиж мөнгө угаах, бусдыг хохироох. Энүүгээр дамжсан хулгай дээрэм гаараад байхад та энэтэй холбоотой ямар ч хууль эрх зүйн актууд оруулж ирэхгүй. Тэгээд энд манайхыг сайн гэсэн гэж юм яриад сууж байхдаа ичих хэрэгтэй л дээ. 
 
Ер нь яагаад Санхүүгийн зохицуулах хороон дээр Эдийн засгийн байнгын хороо одоо арга хэмжээгээ авмаар байна. Өргөдлийн байнгын хороо хамтраад. Бид нар өгсөн юмнууд байна. Үүрэг чиглэлүүд өгөөд. Энд нэг юм яриад үүрэг өгдөг. Тэр нь хэрэгждэггүй. Өөрөөнүүдээр ороод уйлж дуулаад асуудлаа цэгцэлж улс төрийн ажил явахгүй ээ. Ийм байдлаар цаашаа явахгүй. Энийг цэгцэлмээр байна гэж нэгд хэлмээр байна. Энэ дээр би энэ С.Даваасүрэн даргаас болохгүй бол хариултыг авдаг юм уу. Энэ иргэд гомдоод байдаг. Бид нар хариулт өгч чадахгүй ингэж яваад байж болохгүй л дээ. Их Хурал юм бол Их Хурал шиг байх ёстой гэж хэлмээр байна. 
 
Хоёр дахь нь, Монголбанкныхнаас асууя. Сая бид нар ярьж байна. Зээлийн хүү буурч байгаа. Ер нь сүүлдээ 16-гаас 17 хувь дээр тогтооно гэж яриад байгаа. Өнгөрсөн 7 сард энэ нөгөө банкны харилцагч, Төв банкны тухай хуулийн 5.7 дээр банкны харилцагч, хадгаламж эзэмшигчдийн эрх, хууль ёсны ашиг сонирхлыг хамгаалах тухай шинэ заалт орсонтой холбоотойгоор өнгөрсөн 7 дугаар сард та нар нөгөө банкны хүү бодох аргачлал, шимтгэл, хураамжийн мэдээллийг ил тод байлгах асуудлаар журам гаргасан санагдаад байгаа юм. 
 
Өнөөдөр арилжааны банкууд энэ журмыг ер нь хэрэгжүүлэхгүй байна. Энэ дээр арилжааны банк, томоохон аж ахуйн нэгжийн зээлдэгч, хэрэглээний зээлтэй хүмүүс ч гэсэн банкуудын бодох, хүү бодох аргачлал дээр алдаа байгаад байна. Энэ журам гарсан хэрнээ энэ журам амьдрал дээр хэрэгжихгүй байна гээд журмынхаа талаарч иргэд өөрсдөө ойлголт, мэдээлэл муу байгаад байгаа нь өөрсдөө арилжааны банкуудад энэ боломжийг бас өгөөд байх шиг байна л даа. Тэгэхээр энэ дээр энэ журмаа бодит амьдрал дээр хэрэгжүүлэх тал дээр Монголбанк хэвлэл мэдээллийн хэрэгсэлтэй нийлээд илүү их анхаарч ажиллах шаардлага байна шүү гэдгийг хэлмээр байна. Мэдээж зээлийн хүү дээр тодорхой бас бид нар үүрэг даалгавар өгсөн. Өнөөдөр 16.7 хувь гээд, 17 хувьтай байгаа гэж байна. Энэ бол яах вэ сүүлийн 2 жил бас буусан үзүүлэлт. Үнэн. Харин энийг бас цаашдаа илүү анхаарч ажиллах. Ялангуяа хэрэглээний зээл дээр энэ тэтгэврийн зээлийн хүү тал дээр бид нар бас анхаарч Нийгмийн хамгаалал, хөдөлмөрийн яамтай хамтраад арилжааны банкууд дээр аргачлал анхаарч ажиллах зайлшгүй шаардлага байна гэдгийг би хэлэхийг хүсэж байна. 
 
Гурав дахь зүйл нь, миний байнга яриад байгаа энэ ипотекийн зээлийн асуудал байгаа юм. Сангийн яам төсөв дээр 60 тэрбум гээд оруулаад ирсэн байгаа. Ноднин 147 тэрбум байгаад энэ өөрөө хүрэлцэхгүй байсан. Гэтэл одоо 60 тэрбум гэж оруулж ирээд байдаг. Өнгөрсөн жилийн энэ 500 гаруй тэрбум төгрөг Эдийн засгийн байнгын хорооноос бүр Монголбанктай хамтраад, арилжааны банктай хамтраад энэ санхүүжилтийг 500 гаруй тэрбум төгрөг болгож нэмэгдүүлсэн. Энэ бол бас бидний хамтын ажиллагааны үр дүн гарсан. Энэний үр дүнд хүртсэн иргэдийн тоо бас нэмэгдсэн байгаа. Харин арилжааны банк дээр очихоороо энэ нь нөгөө нэг ипотекийн зээлийн санхүүжилт маань тэр арилжааны банкууд өөрсдийнхөө нөгөө 16, 15 хувийн хүүтэй гаргасан орон сууцныхаа зээлийн нөхөөсөнд явуулсан зүйл нэлээд их гарсан байгаа юм. Энийг яг иргэд бүр ингээд баримттай юутай яриад байдаг. 
 
Тэгэхээр энэ алдааг цаашид давтуулахгүй байх. Ялангуяа энэ…/минут дуусав/
 
Ж.Ганбаатар: 1 минут нэмж өгье. М.Оюунчимэг гишүүн. 
 
М.Оюунчимэг: Бид нар энэ мөнгөний бодлого, төсөв хоёр зайлшгүй уялдаж явж байж л энэ бидний өмнөө тавьсан зорилт, бодлого өөрөө хэрэгжинэ. Тийм учраас би өөрөө төсвийн ажлын хэсэгт байгаа. Энэ ипотекийн зээл дээр бид нар нэгдсэн бодлогоор орох зайлшгүй шаардлага байна. Энэ дээр та нар бас арилжааны банкуудтай яриад ипотекийн зээлийн санхүүжилтийг яг тэр зорилтот бүлэгт нь. Тэр гэр хорооллыг орон сууцжуулах, газраа чөлөөлсөн иргэдийг ипотекийн зээлд хамруулж түрээсийн орон сууцанд оруулах гээд зорилтоо бид нар тодорхойлсон хэрнээ арилжааны банкин дээр очихоор яг энэ зорилтот бүлэг дээр манай зээл маань очихгүй. Очоод л тэр өндөр хувийн хүүтэй байгаад байдаг. 
 
Тэгэхээр энэ бодлогуудыг бид төсөв, мөнгөний бодлоготойгоо уялдуулж оруулах зайлшгүй шаардлага байгаа учраас энэ дээр бас хамтарч ажиллаарай гэдгийг хэлэхийг хүсэж байна. 
 
Ж.Ганбаатар: Л.Энх-Амгалан гишүүний микрофоныг өгье. Л.Энх-Амгалан гишүүн санал хэлье. 
 
Л.Энх-Амгалан: Нөгөө жоомоо шатаах гэж байгаад байшингаа шатаана гэдэг шиг ингээд ийм саарал жагсаалтаас болоод эдийн засагт савалгаа үүсэж болохгүй л дээ. Энэ дээр хүн бүхэн санал нэг байгаа. 
 
Гэхдээ анхаарах, сэрэмжлэх, эрсдэлээ зөв төлөвлөх ийм зайлшгүй шаардлага бол байгаа шүү дээ. Байгаа. Тэр тусмаа өнөөдөр энэ төрийн байгууллага, Хууль зүйн яам мөнгө угаахтай тэмцэх, терроризмтой тэмцэх, Сангийн яам, Монголбанк. Энэ гурван байгууллагуудын тайлбар нь нэг баймаар байна. Бие биенийгээ үгүйсгэсэн тайлбар хэлээд байхаар чинь энэ ард иргэд чинь үнэхээр ойлгохоо больчихоод байгаа байхгүй юу. Тэгээд ингээд хүлээлт үүсээд. Саяын тэр валютын ханшийн эрсдэл чинь тэгж үүслээ шүү дээ. 
 
Гэтэл нөгөө талдаа та хэлж байна. Одоо макро орчин бол харьцангуй бас тогтвортой байгаа. Эдийн засгийн өсөлт байна. 7 хувьтай өсөлт байна. Гадаад худалдааны тэнцэл нэмэх байна. Тодорхой валютын нөөц байна гээд. Энэ бүх зүйлүүдээ энэ ард иргэдэд хэлэхгүй бол энэний горыг дандаа энэ баялаг бүтээгч нар л амсдаг байхгүй юу. Валютын ханш 10 төгрөгөөр, 20 төгрөгөөр, 50 төгрөгөөр ингээд хөдлөхөд баялаг бүтээгч нар л хөөрхий энэ валютын зээлтэй байгаа шүү дээ. Долларын зээлтэй байж байгаа шүү дээ. 
 
Өнгөрсөн хугацаанд энэ долларын ханшийн хөдлөлтөөс хамгийн их хохирсон улсууд чинь энэ баялаг бүтээгч нар л байгаа шүү дээ, хөөрхий. Ингээд л эд нарын нуруун дээр ингэж асар их том ачаа үүрүүлж ингэж ерөөсөө өнгөрч болохгүй. Ийм гашуун туршлага байгаа. Тийм учраас одоо энэ хугацаанд. Нэгэнт одоо та сая Олон Улсын Валютын Сангийн хуралд суугаад ирсэн юм байна. Парист тэр хуралдаа ороод тэр зөвлөмжүүдээ аваад ирсэн юм байна. 
 
Тэгэхээр бүх бодитой үүссэн нөхцөл байдал, үүнээс богино хугацаанд бид нар яаж гарах вэ гэдэг энэ асуудлуудыг бодитойгоор хэлж байж энэ 2020 оныхоо мөнгөний бодлого дээр тусгаж оруулж Улсын Их Хурлаараа батлуулж аваад. 
 
Улсын Их Хурлын ч гэсэн би хийх ажил байгаа гэж ойлгож байгаа. Тийм ээ. Тэгэхээр энэ богино хугацаанд энэ асуудлуудаа шийдвэрлэх ийм зайлшгүй шаардлага байгаа гэж. 
 
Сая одоо Монгол Улсын Ерөнхий сайд Японд айлчлаад Японы Ерөнхий сайдтай өчигдөр уулзсан биз дээ. Өчигдөр уулзахад тэр Японы Ерөнхий сайд урдаас нь тэгж хэлсэн байна шүү дээ. Мөнгөнийхөө бодлогод өөрчлөлт оруулаа. Банк, санхүүгийнхээ асуудлуудыг шийдвэрлэ. Тэгж байж бид нар та нартай хамтарч ажиллана гэж байна шүү дээ. Японы Ерөнхий сайд хүртэл санаа зовж байгаа байхгүй юу. Ийм зүйл хэлсэн байна лээ. 
 
Олон Улсын Валютын Сангийн зөвлөмжүүдийг та өөрөө хэлэх шиг боллоо. Энэ валютын нөөц дээр онцгойлон анхаараа. Валютынхаа ханш дээр уян хатан бодлогууд явуулаа. Мөнгөний бодлого тэр төсвийн бодлоготойгоо уялдуулж ажилла гэсэн ийм зөвлөмжүүдийг өгсөн байна. Энэ зүйлийг л тойрч энэ 2020 оныхоо мөнгөний бодлого дээр бид нар онцгойлон анхаарах ёстой гэж ойлгоод байгаа. Нэгд. 
 
Хоёрт, тэр зээлийн хүү бууруулна гээд нийгэмд маш их хүлээлт үүссэн байгаа байхгүй юу. Маш их хүлээлт үүссэн. Яах вэ буурч байна. Нэг нэг хувиар буурч байгаа юм байна. Түүхэндээ байгаагүй бага хувиар, бага хувьдаа оччихсон. 16.9, 17 хувьтай болсон гэж хэлж байна. Өшөө жаахан бүтээлч маягаар. Улсын Их Хуралтайгаа хамтраад одоогийн байгаа энэ эрх зүйн орчнуудаа сайжруулах чиглэл рүү бас хийгдэх ажлууд бас юу байна. 
 
Мэдээж механик маягаар буулгана гэвэл эрсдэлтэй. Тэрийг ойлгож байна. Ойлгож байна. Гэхдээ энэ иргэдийн хүлээлтүүд их байгаа учраас энэ тохирсон. Мэдээж инфляцитайгаа уялдуулсан, макро эдийн засгийнхаа бодлоготой уялдуулсан ийм бүтээлч арга хэмжээнүүдийг бид нар жаахан авч хэрэгжүүлэх зайлшгүй шаардлага өнөөдөр байгаа байхгүй юу. Байгаа. Энийг та бүхэн бас энэ хорооныхоо мөнгөний бодлого дээр оруулах ийм шаардлага байгаа шүү гэж. 
 
Гуравдугаарт нь, энэ өрийн эрсдэл. Өрийн эрсдэл. Энэ дээр та Засгийн газар өөрийнхөө өрийн эрсдэлийг энэ талаар стратегийн бодлого бичиг баримтаа батлуулсан гэж ярьж байна. Одоо хувийн хэвшил дээр байгаа 15 тэрбум доллартой тэнцэх хэмжээний өр байгаа шүү дээ. Тийм ээ. Энэний чинь эргэн төлөлтийн асуудал байж байгаа. Тэгээд өнөөдрийн гадаадын хөрөнгө оруулалтын орчин байтугай дотоодын хөрөнгө оруулалтын орчин ч бас тийм сайнгүй нөхцөл байдал үүсчихээд байна шүү дээ. 
 
Экспорт чинь 2020, 2021 оны манай гол зэсийн үнэ, нүүрсний үнэ чинь эрсдэлтэй байна гэдгийг олон улсын байгууллагууд бас энд прогнозууд, төсөөллүүд хийгээд байна. Энэ зүйл дээр бид нар энэ байгаа эрсдэлүүдээ харж энэ 2020 оныхоо бодлого дээр зайлшгүй энэ үүсэж болох эрсдэлүүдийг оруулж. Түүнээс бид нар яавал өртөг зардал багатайгаар давах вэ гэдэг энэ бодлогыг тусгах ёстой гэж би ойлгож байгаа. 
 
Ж.Ганбаатар: Ц.Гарамжав гишүүн санал хэлье. 
 
Ц.Гарамжав: Баярлалаа. Төрөөс мөнгөний бодлогын талаар баримтлах 2020 оны үндсэн чиглэлийг хэлэлцэж байна. Тэгэхээр энэ дээр санхүүгийн салбарын тогтвортой байдлын хүрээнд банк санхүүгийн салбарын хууль эрх зүйн орчны шинэтгэлийг хөгжүүлнэ гэж гуравдугаар том зорилготой байгаа. Тийм ээ. 
 
Тэгэхээр энэ Монголбанк дээр хэд хэдэн үйл ажиллагаанууд одоо валютын нөөцийг нэмэгдүүлэх, улсын эрдэнэсийн санг арвижуулах гэсэн бас нэг чиглэлүүд байдаг л даа. Тэгэхээр энэ бодлоготойгоо холбоотойгоор бас ямар үйл ажиллагаанууд хийгдэх вэ. Эрх зүйн орчныг сайжруулах шаардлагатай юм шиг надад санагддаг юм. Жишээлбэл, өмнөх 4 жилийн валютын арилжааны шалгалтыг явцыг харахад ихээхэн хэмжээний, их наядаар тоологдох алдагдлууд Монголбанк дээр байсан. Тэгэхээр энэ валютын арилжаа болон үнэт металлын арилжааны бодлогын талаар Монголбанк дээр одоо хүртэл нэг тодорхойгүй байх шиг санагдаад байдаг юм. 
 
Тэгэхээр энэ дээр хууль эрх зүйн орчноо аягүй тодорхой болгомоор байна. Тэрний тодорхой байгаагүйн хар гайгаар аж ахуйн нэгжүүд өнөөдрийг болтол хохироод иймэрхүү байдалтай чиглэл нь тодорхойгүй, бодлого нь тодорхойгүй. Тэгээд бас тэрнээс айх ч юм уу ингээд хийх ёстой үйл ажиллагаагаа ч явуулж чадахгүй, валютын нөөцдөө ч нэмэр болгож чадахгүй иймэрхүү чиглэл бас ажиглагдаж байгаа. 
 
Мөн одоо валютыг нэмэгдүүлэх нэг чиглэл бол одоо энэ экспортыг нэмэгдүүлэх, импортыг орлох, бүтээгдэхүүнийг дэмжих, аж үйлдвэрийн салбарын өсөлт. Мэдээж хэрэг тэр солонгоруулалт их чухал байдаг. Тэгэхээр энэ тал дээр манай хөрөнгө оруулалтын хууль дээр дутагдалтай зүйлүүд их байгаа. Өнөөдөр Хөрөнгө оруулалтын хууль хэрэгжихгүй. Гарсан хууль маань одоо уялдаа холбоогүй. Бусад хуулиудтай. Ийм байдлыг одоо бас Монголбанк ажигласан уу, үгүй юу. 
 
Тэгэхээр өнгөрсөн жилүүдийн энэ хувийн секторын хөрөнгө оруулалт, бизнесийн чиглэлийн хөрөнгө оруулалт яах вэ нэмэгдсэн байж болох хандлага байна. Тэгэхдээ энэ маань ямархуу эрх зүйн орчны зохицуулалттайгаар орж ирж байгаа юм. Ихэнх нь одоо Оюу Толгойн хөрөнгө оруулалт нэмэгдсэн юм шиг харагдаад байгаа. Бусад бизнесийн салбар хөрөнгө оруулалтаа нэмэгдүүлж чадсан юм уу, үгүй юм уу? 
 
Тэгэхээр та нарын гол валютын нөөцийг нэмэгдүүлэх бодлого чинь ерөөсөө л энэ экспорт, импортын үйл ажиллагаатай их чухал холбоотой шүү дээ. Тэгэхээр энэтэй холбогдсон бодлогын үйл ажиллагаанууд, хууль эрх зүйн орчин дутагдалтай байгаа нь харагдаад байгаа. Энэ дээр бас одоо түрүүн М.Оюунчимэг гишүүний хэлсэнтэй адилхан хамтарч ажиллах ийм санаачилгыг гаргах хэрэгтэй байна. Бид нар ч гэсэн тодорхой хэмжээний судалгаанууд байна. Энийг бас анхаарна уу. 
 
Дараагийн, саяын саарал жагсаалттай холбоотойгоор манай Ерөнхийлөгч өөрсдийнхөө ажлын багийн хамтаар Парист уулзалтад явж байсан. Бид нар чинь гурав дөрөв хоног ёстой маш их хүлээлээ. Тэр хооронд янз янзын мэдээ мэдээллээс гарч валютын ханш савлалаа шүү дээ. Тэгэхээр та энэ үед яаралтай мэдээлэл хийчих шаардлагатай байсан. 
 
Дэд Ерөнхийлөгч бол тодорхой хэмжээний мэдээлэл хийж байсан боловч тэр нь одоо бас тодорхой хэмжээгээр шаардлага хангаагүйгээс болж бид нар бараг долоо хоног алдлаа. Тэр хооронд саарал жагсаалтад орж гэнэ, ороогүй гэнэ гээд л нийгэм даяараа савласан. Тэрийг чинь зарим нөхөд ашиглаж байна шүү дээ. Одоо зарим банкууд ч ашиглаж байна. Зарим нийгмийн сөрөг нөлөөлөл, урсгал ч ашиглаж байна. Ингээд валютын ханшийг тодорхой хэмжээгээр өсгөсөн. 
 
Тийм учраас Монголбанк хамгийн түрүүнд энэ дээр төр засгийнхаа бодлогыг хатуу баримталж тухайн үеийн байдлыг шударга үнэнээр мэдээлээд ийм байна шүү, тийм байна шүү гэдгийг хэлчихсэн бол. Ялангуяа тэр Монгол Улсад тодорхой нөхцөл тавигдаагүй. Хязгаарлалтууд хийгдээгүй гэдгийг нь хэлсэн бол энэ саарал жагсаалтын савлагаа тийм их байхааргүй. Бас нийгэмд тодорхой хэмжээгээр бид нарт алдаа байгаа, дутагдал байгаа. Хянах, шалгах зүйлүүд байгаа гэдэг дээрээ бол хүлээн зөвшөөрсөн өнөөдрийн нөхцөлдөө эргэж очих байлаа. 
 
Тийм учраас энэ савлалтыг Монголбанк цаашдаа мэдээллийн орчны үнэн зөв, шударга байдлыг хангах, түр шуурхай өгөх дээр анхаарч ажилламаар юм шиг надад санагдлаа. 
 
Дээр нь нэмэх нь энэ банк бус санхүүгийн байгууллагууд, хадгаламж зээлийн хоршоонуудын тоон дээр нэг асуудал яваад байгаа юм. Түрүүн би бас Эдийн засгийн байнгын хороон дээр асуусан. Надад бол одоо Монголбанкны зүгээс хариулахдаа 2000 гаруй байна гэж хариулж байсан. Хадгаламж зээлийн хоршоо, банк санхүүгийн байгууллагууд 300-гаад. 
 
Тэгэхээр С.Даваасүрэн даргын яриан дээр 500-гаад гэж хараад байгаа. 
 
Ж.Ганбаатар: 1 минут нэмж өгье. 
 
Ц.Гарамжав: Энэ мэдээллүүдийг нэгтгэх шаардлагатай байна. Үнэхээр Монгол Улсад бараг хүнээсээ олон ийм олон банк бус байгууллагууд, хадгаламж зээлийн хоршоонууд байгаа бол эдгээр маань яг чухам ямар ямар чиглэлээр одоо энэ ломбардуудтайгаа нийлээд яг энэ мөнгө арилжааны, мөнгө эргэлтийн үйл ажиллагаа явуулдаг хичнээн байгууллага байна вэ гэдгийг албан ёсоор мэдээллээ гаргамаар байна. Ялангуяа одоо энэ хэвлэл мэдээлэл бид нарт бол одоо яг үнэн тоо баримтыг өгөх шаардлагатай байна. Тэгэхгүй энэ мэдээлэл зөрүүтэйгээс болж янз янзын мэдээллүүд яваад байна. 
 
Дараа нь энэ банкуудын эх үүсвэрийг бүрдүүлсэн байдал. Энэ дээр шалгалт ороод Валютын сангаас, мөн хариуцлагатай байгууллагуудаас шалгалт ороод дуусаж байгаа байх. Энэний мэдээллийг бас ил тод болгоод ямар журмаар банкууд маань эх үүсвэрээ бүрдүүлсэн юм. Цаашдаа ер нь ямар шаардлага дээр манай улсын банкууд ажиллах юм. 
 
Эх үүсвэр бүрдүүлсэн нөхцөлөөсөө хамаараад мэдээж банкны зээлийн хүү яригдах байх. Зээлийн хүүг бид нар яаж хэрхэн бууруулж болох талаар түрүүчийн хуулиудад ч явж байгаа. Тэгэхдээ Монголбанкны зүгээс тодорхой хэмжээний бодлого, алхам шаардлагатай байна. Зээлийн хүү бууруулах. 
 
Ж.Ганбаатар: Л.Болд гишүүн санал хэлье. 
 
Л.Болд: Баярлалаа. Тэгэхээр энэ цаг үед нийтийн анхаарал бол энэ саарал жагсаалт гэдэг асуудалд төвлөрч байна. Энэ бол тохиолдол биш гэж харж байгаа. Яг одоо жилийн өмнө одоо энэ Монгол Улсад шударга ёсны хувьсгал эхэлж байсан. Үнэхээр талбай дүүрэн өвлийн хүйтэнд хүмүүс цуглана гэдэг бол тоглоом биш л дээ. Энэ бол энэ олон арван мянган хүн ирнэ гэдэг бол үнэхээр нийгэмд асуудал хуримтлагдсаныг харуулж байгаа юм. 
 
Тэр үед яг асуудал хоёр тийшээгээ л шийдэх ийм цагтаа орсон. Нэг талдаа үнэхээр цаашдаа одоо нийгэм, төр засаг нь асуудлаа зөв шийдээд явах уу, эсвэл эргээд тэр МАНАН мафийнхаа тоглоом болоод явах уу гэдэг. Энэний цаана тухайн үедээ МАНАН мафи ялагдсан. Үнэхээр олон түмний шахалт доор. Тэрнээс хойш маш том төлөвлөгөө хийсэн. Маш том төлөвлөгөө хийхдээ эргээд энэ шударга ёсны хувьсгалын төлөө ард түмнийг шийтгэх, энэ төр засгийг тогтворгүй болгох, эргээд Монголын эдийн засгийг сүйрүүлж байгаад Монголын ард түмнээс хариугаа авах, эргээд тэр замбараагүй байдал дотор МАНАН мафи дахиж эрх мэдлээ тогтоох. Дараагийн сонгуулийг булааж авах гэсэн ийм том төлөвлөгөө хэрэгжиж явж байгаа юм. Энийг сүүлийн үеийн энэ үйл явдал маш сайн харуулж байгаа. 
 
Та бүхэн сайн мэдэж байгаа. Энэ зун нь л яригдаад байсан. Одоо ингээд энэ Засгийн газрыг огцруулах асуудал. Гарын үсэг цуглуулъя гээд л. Тэрний цаана дандаа юу гэж байсан бэ гэхээр үгүй ээ, одоо цаг нь болоогүй. Өвөл болно. Тэгэхээр хоёр асуудал дээр энэ Засгийн газрыг унагаана. Нэг нь болохоор утаа. Яагаад гэвэл утааг шийдэж чадахгүй. Хоёр дахь нь, энэ саарал жагсаалт. Саарал жагсаалтад манай энэ төр засагт шургалсан манай МАНАН мафийн гар хөлүүд Монгол Улсыг саарал жагсаалтад оруулж чадна. Энэний цаана Монгол Улс сүйрнэ гэсэн ойлголтыг ард түмэнд өгч байгаад ингээд Засгийн газрыг огцруулж Монголыг тогтворгүй байдалд оруулна. Энэний цаана сонгуулийнхаа бэлтгэлийг хийх юм гэдэг ийм юмыг ярьж байсан. Энэ сценарь яг нүдэн дээр өнөөдөр хэрэгжиж байна. 
 

Утаан дээр юу болов. Ямар том машин ажиллав. Ингээд харахад үнэхээр утаа нь багасаж байна шүү дээ. Энэ бол үнэхээр зоримог шийдвэр байсан. Гэхдээ мэдээжийн хэрэг бүх шатанд хариуцлагатай, хүн ард иргэдэд үнэхээр ямар нэгэн эрсдэл учруулахгүй байхын төлөө тэмцэх л ёстой. Гэхдээ бүх нийтээрээ ойлгож байгаад хамтраад тэмцэх л асуудал байхгүй юу. Тэгтэл яаж энийг харлуулж, яаж тэр янз бүрийн хүмүүс очиж элдвээр ард түмнийг үймүүлж. Ер нь яах гээд байгаа юм. Буцаад утаа руугаа ор гэх гээд байгаа юм уу. Иймэрхүү алхам хийж байгааг харж байгаа. 
 

Энэ саарал жагсаалт дээр мөн яг адил. Ямар их бэлтгэл хийгээд. Тэгээд маргааш нь одоо нөгөө мафи чинь тэгдэг гэж байгаа шүү дээ. Хүнээс мөнгө зээлээд тэр мөнгийг нь алуурчинд нь өгөөд алуулчихдаг гэж байгаа байхгүй юу. Тэрэнтэй адилхан өнөөдөр энэ шударга ёсны төлөө тэмцсэн 5 гишүүн, 40 гишүүн. Ер нь энд оролцсон бүх хүмүүсийг одоо ямар байдалтай өнөөдөр маш том кампанит ажил өрнөж, одоо бүх араа хэрэгсэл нь хөдөлж байна шүү дээ. Ийм л нөхцөл байдал өнөөдөр энэ саарал жагсаалтыг ашиглаж Монголын эдийн засгийг тогтворгүй болгох, Монголыг үнэхээр эргэж тэр хүй нэгдэл рүү нь оруулах ийм л нөхцөл байдлыг бүрдүүлж байгаа байхгүй юу. 
 

Тэгэхээр одоо энэ саарал жагсаалт дээр үнэхээр одоо энэ мөнгөний бодлогыг ярьж байна. Маш том ойлголцоотой одоо Их Хурал хариуцлагатай энэ мөнгөний бодлого дээр ажлын хэсэг гаргаад. Энэ ажлын хэсгийн гол үр дүн бол үнэхээр энэ саарал жагсаалтаас гаргах. Ойрын хоёр гуравхан сарын дотор. Уг нь аль хэдийн хийчих байсан асуудал байхгүй юу. 
 

Ерөөсөө өнөөдөр бид ийм асуудал дээр тулж байна гэдэг чинь бид нар муу дүн авсан. Тэгэхээр одоо бол энэ дүнгээ засах тал дээр Улсын Их Хурлын Эдийн засгийн байнгын хороо маш дорвитой ажил хиймээр байна шүү. Тэгж байж өнөөдөр бид нар маш яаралтай. Өнөөдөр бүх юм бэлэн байгаа. Ганцхан МАНАН мафийнхан үүнийг зориуд бусниулаад байгаа юм. 
 

Өнөөдөр шүүхийн шатан дээр өчнөөн хэргүүд. Өнөөдөр одоо тэр бүх явж байгаа асуудал дээр, тавьж байгаа асуултыг бүгд харж байгаа шүү дээ. Тэгээд энэ бүгд чинь маш ойлгомжтой юмнууд байгаа байхгүй юу. Энэ бүгдийг шийдвэрлэхийн төлөө өнөөдөр маш тодорхой. Хэдхэн гарын үсэг л хэрэгтэй. Хэдхэн бид нарын кнопны санал хураалт л хэрэгтэй. Ингэж байж өнөөдөр энэ аймшигтай асуудлаас гарна шүү. 
 

Ерөнхийдөө та бүхэнд энэ дайралт хийж байгаа тэр юунуудыг бол ерөнхийд нь хараад уншаад байгаарай. 
 

Ж.Ганбаатар: 1 минут нэмж өгье. 
 

Л.Болд: Тэр дайралтууд бол үнэн инээдтэй. Одоо сүүлийн өчнөөн жил. 15 жилийн өмнө газрын тосны хайгуулын гэрээ хийсэн асуудлыг өнөөдөр одоо жишээ нь энэ бол одоо Монгол Улсыг буруу замаар авч явсан ийм шийдвэр гаргасан юм гээд иймэрхүү гүтгэлэг хийж байгаа. Аль хэзээний бүх юм гүтгэлэг гээд бүр Дээд шүүхийн шийдвэр гарчихсан. Тэр Хойд Солонгостой холбоотой оролдлого хийсэн, ямар нэгэн наймааны оролдлого хийсэн гээд. Хийгдээгүй байхад зориуд хийсэн юм шиг дэлхий дахиныг ойлгуулах гэж энэ МАНАН мафийн төлөөллүүд өнөөдөр яаж улайрч дайрч байгааг та бүхэн харж байгаа. Зүгээр л улс төрийн намын төлөөллүүд улс төрийн сонгуульд ялагдсаныхаа өшөөг авч өнөөдөр бүхэл бүтэн кампанит ажлууд хийсэн. Хийж ч байна. 
 

Тэгэхээр энэ бүгдэд бид дор бүр нь хариуг нь өгнө. Асуудлуудыг хууль шүүхийн байгууллагаар явж үнэн мөнийг нь дахин дахин тогтоолгох болно. Энэ дээр ухралт байхгүй шүү гэдгийг харин тэр гүтгээд байгаа тэр бүх хүмүүст бүгдэд нь албан ёсоор хэлчихье гэж бодож байна. 
 

Ж.Ганбаатар: Б.Баттөмөр гишүүн санал хэлье. 
 

Б.Баттөмөр: Энэ саарал жагсаалт бол сүүлийн гурван жилд бий болоогүй. 30 жилд бидний хийсэн ажлын үр дүн. Энийг одоо улс төржүүлж хэрэггүй гэж санал гаргаж байгаатай санал нэг байна. 
 

Монгол Улсын эдийн засаг 2019 оны эхний хагас жилд 7.3 хувь хүртэл өссөн. Төсөв алдагдалгүй. Төлбөрийн болон худалдааны тэнцэл ашигтай гарч байгаа. Гадаад валютын цэвэр нөөц 4 тэрбум доллар болж, эдийн засгийн эрсдэл даах чадвар сүүлийн 3 жилд сайжирч байгаа. Эдийн засаг сайжирч байгаа энэ цаг үетэй давхцаж Монгол Улс саарал жагсаалтад орж байна л даа. 
 

Саарал жагсаалтад орж байгаа нь бол зөвхөн 4 асуудал биш гэж ингэж ойлгож байгаа. Саарал жагсаалтад орж байгаа шалтгаанаа өргөн хүрээнд хайх хэрэгтэй. Өргөн хүрээнд шүү. Энийг одоо би хэлье гэж бодож байгаа. Энийг одоо Үндэсний аюулгүй байдлын зөвлөл дээр ч ярих асуудлууд байгаа. 
 

Монголын төрийн бүтцийн бодлого гэж байдаг. Төсвийн бодлого гэж байдаг. Мөнгөний бодлого гэж байна. Энэ гурван бодлого нэгдмэл байх ёстой. Өнгөрсөн 30 жилийн хугацаанд нэгдмэл байж чадаагүй. 
 

Энэ эдийн засаг сэргээд өөрчлөлт гарч байгаа ч гэсэн бид нарын энэ өнгөрсөн хугацаанд явж ирсэн зам, үйл ажиллагаа, үзүүлэлтүүд саарал жагсаалт руу оруулж байгаа юм л даа. Орох нэг хэсэг нь одоо ийм болчихож байгаа юм. Монголбанкны үйл ажиллагааг дэмжиж энэ банкны системийн эрх зүйн өөрчлөлтүүдийг хийж өгөх хэрэгтэй. Энэ Санхүүгийн хэрэглэгчийн эрх ашгийг хамгаалах хууль гэж байгаа. Аудитын нэг хууль байж байгаа. Төлбөр, тооцоотой холбоотой нэг хууль байгаа байх. Ийм гурван хууль байгаа байх гэж ингэж бодож байна. 
 

Манай гишүүдийн хувьд өнөөдөр санал нийлж байгаа асуудал энд Монгол Улсын төсөв, мөнгөний бодлого дээр, хөгжлийн асуудал дээр улс төржиж хэрэггүй гэдэгтэй санал нэг байна. 
 

2020 оны төсөв хөөсөрсөн. Одоо сонгуулийн төсөв болсон гэж ингэж яриад байгаа л даа. Би бол энэтэй санал нэг биш байгаа. Монгол Улс чинь өөрөө асар өндөр том хөгжлийн потенциалтай шүү дээ. Харамсалтай нь одоо 30 жилийн хугацаанд энэ потенциалийг дутуу үнэлж ирсэн. 
 

2020 оны төсөв бол биелшгүй төсөв биш. Бас одоо өөдрөг биш дутуу үнэлсэн төсөв гэж үзэж байгаа. Яагаад гэхээр баялгийн менежментээ бид нар сайн хийж чадаагүй. Нүүрсээ 75 доллароор, төмрийн хүдрээ 82 доллароор худалдах л юм байна л даа. 20, 30 жил ингэж зөөлөө шүү дээ. Яагаад нэмүү өртөг шингээхгүй байгаа юм бэ. Хажууд нь 125 доллароор угаагаад Ухаа Худаг гаргаж болж байна шүү дээ. 
 
Ийм ийм зүйл ярих юм бол өнөөдөр 12 их наяд төгрөгийн төсвийн орлого биш 25 их наяд төгрөгийн төсвийн орлого өнөөдөр энэ 30 жилийн хугацаанд бид хийчих боломж байсан. Тийм учраас энэ өөдрөг төсөөллийг бүгдээрээ дэмжицгээе. Энэ дээр нэг их олон юмнуудаа улс төржүүлээд хэрэггүй гэж. 
 
Манай улсын хувьд бол жижиг эдийн засагтай улс учраас нэг их үй олноор хөнөөх зэвсгийг дэлгэрүүлээд л, терроризмыг санхүүжүүлээд байгаа юм бол байхгүй л дээ. Энийгээ ойлгуулах хэрэгтэй байх. 
 
Монгол Улсад далд эдийн засаг байгаа юу гэвэл байгаа. Уул уурхай, барилга гээд ингээд хэсэг салбарыг тойрсон далд эдийн засаг байгаа. Далд эдийн засгийг одоо бууруулах чиглэлээр энэ татварын хуулийн шинэчлэлүүд үр дүнгээ өгнө гэж бодож байгаа. НӨАТ-ын урамшуулал, буцаан олголт гээд энэ бол далд эдийн засгийн хэмжээнд бууруулж байгаа. 
 
Энэ дүрмийн сангаа нэм гэдэг бол энэ тавигдсан шаардлага бол банкуудаа олон нийтийн болго л гэсэн шаардлага л байсан гэж бодож байгаа. Олон нийтийн болгохоор дүрмийн сан нь одоо мэдээж өөрийн хөрөнгийн хэмжээ нэмэгдэнэ. Ил тод болно. Банкны өөрийнх нь үнэлгээ одоо ингээд нэмэгдэх олон талын ийм ач холбогдолтой. Тэгээд энэ бол хийгдэхгүй л яваад байгаа юм л даа. 1 минутаа авчихъя. 
 
Ж.Ганбаатар: 1 минут сунгаж өгье. 
 
Б.Баттөмөр: Энэ хувийн банкуудыг олон нийтийн болгоход Монголбанкны чадах, оролцож болох, оролцож болохгүй олон асуудал байгаа. Энэ асуудлаа манай Монголбанк олон нийтийн болгох чиглэл дээр сайн шахалт үзүүлэх ёстой гэж. Гадаадын тэр банкуудаа оруулах хэрэгтэй. Тэнд ямар ч асуудал байхгүй шүү дээ. 
 
Тэгээд яах вэ олон асуудлууд байна. Энэ саарал жагсаалт тойрсон асуудлаа ярих ёстой. Өр тойрсон асуудлаа ярих ёстой. 29.7 тэрбум долларын өртэй. Манай зарим хүмүүс зөвхөн Засгийн газрын өр гээд байгаа юм. Энэ чинь Монголоос гарна шүү дээ. 29 тэрбум доллар. Энэ чинь одоо өрөө төлөхийн тулд чинь валют худалдаж авна. Тэр хэмжээгээр валютын эрэлтийг нэмэгдүүлнэ шүү дээ. Тэгээд монгол төгрөгийн ханш унана. Энэ их эрсдэлтэй шүү дээ. Тийм учраас энийг сайн үзэх шаардлагатай гэж ингэж. Сая түрүүн ярьсан. Эрх зүйн орчныг бүрдүүлж өгөх ёстой. 
 
Ингээд Төрөөс мөнгөний бодлогын талаар баримтлах 2020 оны үндсэн чиглэлийг…/минут дуусав/
 
Ж.Ганбаатар: Гишүүд санал хэлж, үг хэлж дууслаа. Санал хураалт явуулъя. 
 
“Төрөөс мөнгөний бодлогын талаар 2020 онд баримтлах үндсэн чиглэл батлах тухай Улсын Их Хурлын тогтоолын төслийн үзэл баримтлалыг дэмжиж нэгдсэн хуралдаанд оруулан хэлэлцүүлэх нь зүйтэй гэсэн томьёоллоор санал хураалт явуулъя. Санал хураалт. 
 
72.7 хувиар санал дэмжигдлээ. 
 
Асуудал дэмжигдсэн тул ажлын хэсгийг Улсын Их Хурлын гишүүн Болдын Жавхлангаар ахлуулъя гэсэн саналтай байна. Өөр саналтай гишүүн байна уу? Алга бол баталлаа. 
 
Улсын Их Хурлын хуралдаанд Байнгын хорооны санал, дүгнэлтийг танилцуулах гишүүн байна уу? Я.Содбаатар гишүүн танилцуулна. 
 
Дараагийн асуудалдаа оръё. Хоёр. Чөлөөт бүсийн тухай хуульд өөрчлөлт оруулах тухай. Танилцуулгыг Шадар сайд Ө.Энхтүвшин дарга хийнэ. Ө.Энхтүвшин даргын микрофоныг өгье. 
 
Ө.Энхтүвшин: Байнгын хорооны эрхэм дарга, гишүүд ээ, 
 
Чөлөөт бүсүүдийн эрх зүйн байдлыг зохицуулсан бие даасан 4 хуулийг Монгол Улсын Их Хурал 2002-2003 онд тус тус батлан мөрдүүлж байсан бөгөөд 2015 онд Алтанбулаг, Замын-Үүд, Цагааннуурын чөлөөт бүсийн хуулиудыг хүчингүй болгож Чөлөөт бүсийн тухай 2002 оны хуулийг шинэчлэн найруулж, чөлөөт бүсийн тухай нэг хуулийг өнөөдрийг хүртэл мөрдөж байна. 
 
Энэхүү шинэчилсэн хуулийн 3 дугаар зүйлийн 3.1.1 дэх хэсэгт хил дамнасан чөлөөт бүс гэж хил залгаа улсын хилийн боомтын газар нутаг Засгийн газар хоорондын хэлэлцээрт үндэслэн байгуулсан чөлөөт бүсийг хэлнэ. Мөн хуулийн 6 дугаар зүйлийн 6.3 дахь хэсэгт Засгийн газар хооронд гэрээ хэлэлцээрийн дагуу хил дамнасан чөлөөт бүс байгуулж болох бөгөөд уг чөлөөт бүсэд баримтлах бодлого, чиглэлийг холбогдох улстай байгуулсан гэрээгээр зохицуулна гэж тус тус заасан. 
 
Монгол, Хятадын Замын-Үүд, Эрээний эдийн засгийн хамтын ажиллагааны бүс байгуулах тухай, Монгол Улсын Засгийн газар, Бүгд Найрамдах Хятад Ард Улсын Засгийн газар хоорондын хэлэлцээрт Монгол Улсын Ерөнхий сайдын 2019 оны 5 дугаар сарын 29-ний өдрийн 61 дүгээр захирамжийг үндэслэн Хүнс, хөдөө аж ахуй, хөнгөн үйлдвэрийн сайд Ч.Улаан 2019 оны 6 сарын 04-ний өдөр гарын үсэг зурж байгуулсан. 
 
Энэхүү хэлэлцээрийн төслийг боловсруулах, Хятадын талтай хэлэлцээ хийх явцад Үндэсний аюулгүй байдлын зөвлөлөөс хил дамнасан чөлөөт бүс гэсэн томьёоллыг өөрчлөх чиглэл өгсний дагуу Чөлөөт бүсийн тухай хуульд өөрчлөлт оруулах хуулийн төслийг боловсруулж Засгийн газрын хуралдаанаар хэлэлцүүлэн Улсын Их Хуралд өргөн мэдүүлэхээр шийдвэрлэсэн. 
 
Чөлөөт бүсийн тухай хуульд өөрчлөлт оруулах тухай хуулийн төсөл нь Монгол Улсын Үндсэн хууль болон холбогдох хууль тогтоомж, Монгол Улс, Бүгд Найрамдах Хятад Ард Улсын хоорондын найрсаг харилцаа, хамтын ажиллагааны тухай гэрээ, Монгол Улс, Бүгд Найрамдах Хятад Ард Улсын хооронд иж бүрэн стратегийн түншлэлийн харилцаа хөгжүүлэх тухай хамтарсан тунхаглал, Монгол Улсын гадаад бодлогын үзэл баримтлал тус тус бүрэн дүүрэн нийцэж байгаа болно. 
 
Энэхүү асуудлыг хэлэлцэн шийдвэрлэж өгөхийг хүсэж байна. Баярлалаа. 
 
Ж.Ганбаатар: Ө.Энхтүвшин сайдад баярлалаа. Ажлын хэсгийг танилцуулъя. 
 
Монгол Улсын Шадар сайд Ө.Энхтүвшин. Монгол Улсын Шадар сайдын Ажлын албаны дарга Л.Саянаа, Хил хамгаалах ерөнхий газрын дарга, хошууч генерал Ц.Сэргэлэн, Гадаад харилцааны яамны Олон улсын гэрээ, эрх зүйн газрын дэд захирал Г.Батчимэг, Хууль зүй, дотоод хэргийн яамны Хууль зүйн бодлогын газрын мэргэжилтэн Ж.Амгалан гэсэн ийм бүрэлдэхүүнтэй ажлын хэсэг ажиллаж байна. 
 
Танилцуулгатай холбоотой асуулттай Их Хурлын гишүүд байна уу? Л.Энх-Амгалан гишүүнээр тасаллаа. Ц.Гарамжав гишүүний микрофоныг өгье. Ц.Гарамжав гишүүн асуултаа асууя. 
 
Ц.Гарамжав: Энэ чөлөөт бүсийн асуудал эдийн засагт маш чухал хэрэгтэй ийм обьект байдаг. Тэгээд чөлөөт бүсийг бид нар их олон жил ярьж байгаа. Чөлөөт бүс байгуулах тухай. 
 
Тэгэхээр энэ дээр анхны чөлөөт бүс бол Цагааннуурт байгуулагдаад 17 жил болж байх шиг байна. Тэгэхээр энэ дээр одоо ямархуу туршлага хуримтлагдав. Одоогоор хэд хэдэн газар чөлөөт бүс байгуулагдахаар төлөвлөгдөж байна вэ? Чөлөөт бүсийн дотор явагдах үйл ажиллагааны чиглэлүүдийг нэг тодорхой яримаар байна. Мөн энд ямар хэмжээний хууль эрх зүйн орчин үйлчлэх вэ? Энэ чинь одоо хил зааг дээр байгуулагдаж байгаа гэж ойлгогдож байгаа. Чөлөөт бүсэд Монгол, Хятадын, Замын-Үүд, Эрээний эдийн засгийн бүсэд байгуулагдах чөлөөт бүс юм байна. 
 
Тэгэхээр Оросын Холбооны Улстай бид нар бас чөлөөт бүс байгуулъя гээд их олон жил ярьсан. Энэ маань одоо ямар байдалтай байна вэ? Тэнд одоо бас нэлээн томоохон хэмжээний газрыг чөлөөт бүс байгуулъя гээд төлөвлөөд бид нар одоо бараг 20-иод жил болж байна. Тэгээд энэний үр дүн одоо ямар болов? Бид нар ингээд л төлөвлөөд байдаг, төлөвлөөд байдаг. Тодорхой хэмжээний хөрөнгө мөнгө гаргаад байдаг. Тэгээд энийг одоо яаж зарцуулаад үр дүн, үйл ажиллагаа нь явагдахгүй байсан юм бол. 
 
Одоо энэ чөлөөт бүсийг бид нар ямархуу хэмжээний санхүүжилттэй байгууллага гэж байна вэ? Энэ талаар хариултууд авъя. 
 
Ж.Ганбаатар: Хэн хариулах вэ? Ө.Энхтүвшин даргын микрофоныг өгье. 
 
Ө.Энхтүвшин: Ц.Гарамжав гишүүний асуултад хариулъя. Үнэхээр Монгол Улсад чөлөөт бүс байгуулна гэдэг ийм шийдвэр гарснаас хойш одоо бараг 30 шахам жил болж байгаа. 30 шахам жил болж байгаа хэрнээ одоо энэ олигтой хөдлөөгүй ажил. 3 бүс байгаа. Цагааннуурынх Баян-Өлгий аймгийн нутаг дэвсгэр дээр байгаа, Алтанбулагийнх Сэлэнгэ аймгийн нутаг дэвсгэр дээр байгаа, Замын-Үүд Дорноговь аймгийн нутаг дэвсгэр дээр байгаа. 
 
Эдгээр нь тус тусын хуультай байсан. Энийг нэгтгээд чөлөөт бүсийн тухай нэг хууль болгосон юм. Тус тусдаа хуультай байсан. Одоо энэ хуулиар зохицуулагдаж явж байна. 
 
Цагааннуурт одоо яг ямар ажил явж байна вэ гэхээр яг үнэндээ Цагааннуурт ч, Алтанбулагт ч энд бол нэг их тийм тодорхой ажлууд тэнд хийгдээгүй. Яах вэ тэр хашаа байгаа. Тэгээд л хэлчихье. Хууль нь байж байгаа. Энэ тал дээр манай талаас ч гэсэн тийм тодорхой хөрөнгө мөнгийг нэг их дорвитойгоор төсөвлөдөггүй. Ингээд л одоо 30 шахам жил болоод ирсэн. Тийм учраас ядахдаа энэ Замын-Үүдийн чөлөөт бүсийг нь одоо ямар ч байсан хөдөлгөе гэдэг ийм бодлогыг энэ Засгийн газар барьж байгаа. Ингээд ахиад л ярьдаг. Тэгээд ингээд хойш нь шиддэг. Ийм байдлаар 30 шахам жил болоод иржээ. Энэ дээр Хятадын тал бас өөрөө их ач холбогдол өгч байгаа юм. Азийн хөгжлийн банк одоо бас их ач холбогдол өгч байна. 
 
Тийм учраас энийг даруйхан шиг энэ хэлэлцээрийг байгуулъя. Хэлэлцээр байгуулахын тулд өнөөдрийн оруулж байгаа Чөлөөт бүсийн хуульд өөрчлөлт оруулъя гэж байгаа. Энэ бол ерөөсөө нэг л өгүүлбэрийг өөрчлөх ийм л хуулийн төслийг Та бүхэнд оруулж ирж байна. 
 
Энэ бол хил дамнасан чөлөөт бүс байна гэсэн юмыг л тэрийг Эдийн засгийн хамтын ажиллагааны бүс гэж ерөнхий нэрээр нь нэрлэе л гэсэн. Тийм санал байгаа. 
 
Хил дамнасан гэдэг дээр бол Үндэсний аюулгүй байдлын зөвлөлийн хурал дээр ч гэсэн, иргэдээс ч гэсэн, манай Гадаад харилцааны яам ч гэсэн энэ бол нэлээн одоо тийм эргэлзээтэй ийм томьёолол орсон байна. Одоогийн хуульд. Тийм учраас энийг ерөнхий нэрээрээ болгох нь зүйтэй гээд ингээд ерөнхий нэрээр нь Эдийн засгийн хамтын ажиллагааны бүс гэдэг ийм байдлаар оруулж ирж байна. 
 
Оросын Холбооны Улс Алтанбулаг, Цагааннуурынх бол яг энэ хил дамнасан гэж тийм нэр, юугаараа биш. Хилээсээ нэлээн наахан. Жишээлэх юм бол Баян-Өлгийн Цагааннуурынх бол хилээс нэлээн наана байгаа. Та бүхэн одоо очиж үзсэн үү, үгүй юу. Энэ харин Замын-Үүдийн Эрээний чөлөөт бүс бол хилээс наашаа 800 орчим метрийн наана байгаа. 900 га бол 800 орчим метр байгаа. Хятадын тал бол цаад талдаа хил тулгасан байж байгаа. Бид бол эхний ээлжинд шууд хил тулгаж байгуулах бол бас цаг нь болоогүй юм гэж үзэж байгаа. Тийм учраас хоолойгоор холбоод ингээд явъя гэдгийг тохирсон. Энэ дагуу хэлэлцээр гарын үсэг зурсан ингээд байж байгаа. 
 
Ямар төсөв байгаа юм бэ гэвэл одоогоор дохиолол хамгааллын систем байгуулж байгаа. Энэ 2019 оны төсөвт Улсын Их Хурлаас 1 тэрбум баталж өгсөн. Одоо 2020 оны төсөв дотор 2 тэрбум байгаа. Энэ нь бол ингээд цаашаа үргэлжлээд 2022 он гэхэд дуусах ёстой юм. Энэ байна. 
 
Хоёрдугаарт нь, тэнд чөлөөт бүсэд одоо хэд хэдэн ийм зээлээр обьектууд босгосон юм. Одоо Хятадын зээлийн хөрөнгөөр. Жишээлэх юм бол одоо тэр дулааны цахилгаан станц босгосон. 90 мегаваттын. Одоо тэрийгээ босгоод өгчихсөн, барьчихсан. Ашиглаагүй одоо хүртэл байж байгаа. Одоо ингээд тоногдох дээрээ тулчихаад байгаа. Ус цэвэршүүлэх төхөөрөмж баригдчихсан. Бохир ус цэвэрлэх, саарал ус гаргах байгууламж бас баригдчихсан. Цахилгаан хийгдчихсэн. Зам хийгдчихсэн. Гэрэлтүүлэг хийгдчихсэн. 
 
Ингээд байгаа хэрнээ өнөөдөр энэ нөгөө хэлэлцээрээ байгуулж чадахгүй…/минут дуусав/
 
Ж.Ганбаатар: Баярлалаа танд. Л.Энх-Амгалан гишүүн асуултаа асууя. Та дараа нь хариулахдаа яачих. Л.Энх-Амгалан гишүүн. 
 
Л.Энх-Амгалан: Энэ чөлөөт байгуулах асуудал 30 жил боллоо гээд Ө.Энхтүвшин дарга ярьж байна л даа. Хашаа байна гэж байна. Хууль байна гэж байна. Хашаа нь хоосон. Амилдаггүй. Нөгөө сүнстэй хашаа гэдэг шиг. Тэгээд хууль нь байна хэрэгждэггүй хуультай. 
 
Тэгээд шалтгаан нь яг юу байсан юм бэ? Ө.Энхтүвшин дарга аа. Одоо 30 жил болчихлоо шүү дээ. Энэ чинь амилдаггүй. Тэгээд өнөөдөр бол энэ Азийн хөгжлийн банкны хөнгөлөлттэй зээлээр маш их том дэд бүтэц хийгдсэн. Хятадын хөнгөлөлттэй зээлээр бас томоохон обьектуудыг зээлээр барьсан гээд сая ярилаа. Дахиад дээрээс нь төсвөөс ингээд. Яг өнөөдрийн дүнгээр одоо зөвхөн энэ обьект дээр одоо яг энэ гурван эх үүсвэрээс хэдий хэмжээний хөрөнгө оруулалтууд хийгдсэн юм? Нэгдүгээрт. 
 
Хоёрдугаарт нь, бид нар энэ чөлөөт бүсийн сэтгэлгээгээ нэг жаахан өөрчлөх ёстой юм биш үү. Одоо ингээд л нэг хашаа бариад л. Хил рүү дагасан хашаа барихаараа л нэг чөлөөт бүс болчихно гэдэг нэг ийм сэтгэлгээ байгаа. Бусад улс орнууд чинь энэ чөлөөт бүсийг чинь хийж байгаа хэлбэрүүд, концепциуд нь өөрчлөгдлөө шүү дээ. Хаана худалдааны эргэлт байна тэнд хийж байгаа шүү дээ. Тэгээд одоо энэ хашаа чинь, энэ дэд бүтэц орсон энэ хашаа чинь одоо юу хийх юм бэ? Худалдаа хийх юм уу? Үйлдвэрлэл эрхлэх юм уу? энэ бодлогууд нь гарсан юм уу? Тэгээд одоо эдийн засгийн ямархуу эргэлтүүд явах юм? Худалдааг хөнгөвчлөх чиглэлээр одоогийн байгаагаасаа яг ямар шатанд гарах юм? Тийшээ ямар хэмжээний хөрөнгө оруулалтууд хийх юм? Ямар үйлдвэрлэлийнхээ бодлогыг дэмжих юм? Энэ нөгөө Үйлдвэр, технологийн паркийнхаа хуультай, Үйлдвэр, технологийн паркийн бодлоготойгоо хоорондоо уялдаж байгаа юмнууд байна уу? 
 
Эдийн засгийн хамгийн их эргэлт явж байгаа энэ боомтууд дээрээ л ийм юм хийдэг юм билээ шүү дээ. Өнөөдөр манай эдийн засгийн эргэлт явж байгаа нь Замын-Үүд мөн. Гэхдээ энэ Гашуунсухайтын боомтууд, тэр Нарийнсухайтын боомтууд гээд эдийн засгийн шинэ боомтууд бий болоод байна шүү дээ. Эдийн засгаа өөрөө дагаад. 
 
Тэгэхээр энэ чиглэл рүү бид нар энэ эдийн засгийн чөлөөт бүс байгуулах энэ бодлогоо уялдуулдаггүй юм уу? Нэг л ийм хэвшсэн, тогтсон нэг хашааг л өөд нь татах гээд яриад байдаг. Амилдаггүй хашаа, хэрэгждэггүй хуулийг л яриад байдаг. Энэ дээр бид таны хариуцлагатай юу яах юм. Яг хэрэгжээгүй, энэ 30 жилд хэрэгжээгүй шалтгаанууд нь нэг хоёр гурав дөрөв гээд та нэг хэлээд өгөөч. 
 
Ж.Ганбаатар: Ө.Энхтүвшин даргын микрофоныг өгье. 
 
Ө.Энхтүвшин: Энийг хэрэгжүүлэх гэж, бодит ажил хэрэг гэж одоо үе үеийн Засгийн газар оролдсон юм билээ. Оролдоод тэгэхдээ нэг юмыг хийж чадаагүй өдий хүртэл явсан. Тэр юу юм бэ гэхээр энэ Хятадын Засгийн газартай манай Засгийн газар энэ хэлэлцээрийг баталж байж, байгуулж байж цаашаа явах байсан юм билээ. Тэгэхгүйгээр ёстой хашаа барьчихаад л ингээд байгаад байгаа л даа. 
 
Тэгээд энэ хэлэлцээрийг маш түргэхэн байгуулъя гэж 4 удаа санамж бичиг зурсан юм билээ. Тэгээд энийг зуръя гэхээр л янз янзын тээг, янз янзын хардлага ийм юм ярьсаар байгаад л тэгээд өдий хүрсэн юм. Одоо харин энэ хэлэлцээрт гарын үсэг зурчихаад байна. Энийг соёрхон батлах одоо ганцхан шат үлдчихээд байна. Соёрхон батлахын тулд өнөөдрийн энэ хуулийг энийг зөрчилгүй болгоё гэдэг үүднээс энийг оруулж ирж байгаа. Хэлэлцээрээ байгуулаагүй учраас бусад ямар ч ажил явахгүй байгаа. 
 
Энэ эдийн засгийн ямар уршигтай, цаад тал яаж үзэж байгаа юм бол. Энийг хамгийн идэвхтэй байгаа бүс бол энэ байгаа. Цаад Хятадын талаас бол хөрөнгө оруулалтуудаа, одоо асар их хэмжээний хөрөнгө оруулалт хийсэн. Та бүхэн очоод үзвэл тэр ерөөсөө газрын доор ч, дээр ч хийсэн байж байгаа. 
 
Бид 58 сая, за 60 сая долларын зээл аваад тэнд миний саяын хэлдэг байгууламжуудыг барьсан. Хятадын талаас. Одоо энийг ашиглалтад оруулъя гэхээр энэ хэлэлцээр байгуулагдаагүй. Ахиад энэ чөлөөт бүс явах юм уу, явахгүй юм уу гэдэг дээр чинь бас эргэлзээтэй болчихоод байгаа юм. Бас эргэлзээтэй болсон. 
 
Энэ дээр Азийн хөгжлийн банк харин одоо орж ирж байгаа. Энэ бол үнэхээр хэрэгтэй төсөл байна гэдэг дээр Азийн хөгжлийн банк энэ жилээс орж ирж байна. 30 сая долларыг эхний ээлжинд оруулъя гэдгийг тохирсон. Одоо тэр дохиолол хамгааллын систем хийсний дараагаар тэнд тэр зайлшгүй шаардлагатай барилга байгууламжийг барих энэ чиглэл рүү орно. 900 га-гаа эхний ээлжинд 3 хуваагаад ажлыг явуулъя. Тэнд худалдаа явна, үйлдвэрлэл явна. Өндөр технологийн гэж хууль дээр байж байгаа. Аялал жуулчлалын юм явна. Интертаймент явна. Энэ бусад орнуудад байж байгаа тэр л чөлөөт бүстэй адил. Бид нар тэр Хоргосын чөлөөт бүсийг үзсэн. Бид нарын бодоод байгаа тэр Хятад, Казахстаны хооронд байгуулсан чөлөөт бүс юу нь бол яг таарч байна лээ. 
 
Тийм учраас энэ хэлэлцээрээ түргэхэн байгуулах юм бол цаашаа ажил шуурхай явахаар байна. Одоо ахиад гацах юм бол байхгүй гэж үзэж байгаа. Ийм учраас энийг яаравчилъя гэж байгаа нь энэ. 
 
Хашаа хашаа. Тэр бол одоо 2008 онд билүү, 2005, 2006 оны үед баригдсан хашаа байгаа байх. Одоо тэр хашаа чинь байна шүү дээ бүгдээрээ өмхрөөд уначихсан. Бүгдээрээ өмхрөөд уначихсан. Нөгөө С.Баяр даргын хэлээд байдаг нөгөө нэг хашаа шүү дээ. 
 
Одоо харин энийгээ яг ямар хашаа тэр дохиолол хамгааллын систем яг ямар байх ёстой юм бэ гэдэг тэр стандартаар нь бариад эхэлсэн байгаа. Бариад эхэлсэн. 
 
За ийм зүйлийг хэлье. Тэгээд энэ дээр Азийн хөгжлийн банк орж ирж байгаа, манай Засгийн газар бодлогоо аль хэдийн тодорхой болгосон. Хятадын тал бодлогоо болгосон. Тэнд ямар үйл ажиллагаа яаж явуулах вэ гэдэг дээр хэлэлцээр дээрээ бүгдийг тодорхой тусгасан байгаа. 
 
Ж.Ганбаатар: Л.Энх-Амгалан гишүүн 1 минут тодруулъя. 
 
Л.Энх-Амгалан: Нэлээн том мөнгөний асуудал яригдаж байна л даа. Одоо авчихсан байгаа энэ 60 сая доллар, дахиад дээрээс нь ADB 30 доллар Азийн хөгжлийн банк. Ингээд бараг үндсэндээ 100-гаад сая доллар гэхээр чинь бараг 240, 250 тэрбум төгрөг зарах гэж байгаа байхгүй юу. 
 
Тэгээд энийг чинь эргээд хөрөнгө оруулалтын өгөөж нь одоо юу байх вэ? Манайхан чинь одоо ингээд үйлдвэр барихаасаа өмнө нэг хашаа барьдаг ийм өвчтэй болчихоод байгаа байхгүй юу. Үйлдвэр нь баригддаггүй дандаа хашаа, дэд бүтэц хийчихдэг. 
 
Эдийн засгийн нэг ийм хөшүүрэг байгаа шүү дээ. Одоо энэ чинь татварын ямар бодлогууд явагдах юм. Татварын ямар хөнгөлөлтүүд байх юм. Ямар ямар үйлдвэрүүд баригдах юм. Ийм тооцоо байна уу? Одоо хэдэн үйлдвэр баригдах вэ? Тэр нь одоо яг ямар чиглэлээр үйлдвэрүүд баригдах вэ? Хөрөнгө оруулагчид нь өнөөдөр байна уу? Худалдааны одоо ямар эргэлтүүд явагдах вэ? Хэдэн тэрбум долларын эргэлтүүд явагдах вэ? Тэрний тооцоо судалгаанууд нь, техник, эдийн засгийн үндэслэлүүд нь байна уу? Энийг би бодитой сонсмоор байна. 240, 250 тэрбум төгрөг зарах гэж байна шүү нөхдүүд. 
 
Ж.Ганбаатар: Ө.Энхтүвшин даргын микрофоныг өгье. 1 минут шүү. Тодруулга 1 минут. 
 
Ө.Энхтүвшин: Энэ 60 сая долларын хашаа бариагүй. Би яриад байна шүү дээ. Та бүхэн битгий бас мушгиад бай л даа. 60 сая доллароор дулааны цахилгаан станц, 90 мегаваттын. Цэвэрлэх байгууламж, ус цэвэршүүлэх байгууламж, зам, цахилгаан байгууламж. Тийм. Энийг барьсан юм. 
 
Одоо энийг харин ашиглахгүй бол энэ чинь тоногдоод дууслаа. Энийг тонож эхэлнэ. Энэ бол эдийн засгийн үр өгөөж юу байгаа юм бэ гэхээр энэ бол чөлөөт бүсэд ч ашиглах юм, энийг Замын-Үүд суманд бас ашиглах юм. Замын-Үүдийн 30 шахам мянган хүн байна шүү дээ. Тэр Замын-Үүдийг бас иргэд, хэрэглэгчдийг холбох байгаа юм. 
 
Тийм учраас одоо энэ 3 жил болчихлоо. Яаралтай энийг эдийн засгийн эргэлтэд оруулъя. Тэр дулааны станцаа ашиглуулъя гээд. Харин сая Засгийн газраас мөнгө тавиад өгсөн юм. Ямар ч байсан одоо энийг нь ажиллуулъя. Уурын зуухуудыг нь авч хаяяа. Ингээд оруулсан байж байгаа. 
 
Юунаас ямар үйлдвэрүүд байгуулах юм гэж жагсаалтууд…/минут дуусав/
 
Ж.Ганбаатар: Ж.Бат-Эрдэнэ гишүүн асуутлаа асууя. Ж.Бат-Эрдэнэ гишүүн. 
 
Ж.Бат-Эрдэнэ: Ерөнхийдөө миний асуулт бараг адилхан байна. Тийм болохоор. Асуулт адилхан байна. 
 
Энэ нэн тэргүүнд хийх асуудал бол, хийх буюу ажил оруулах нь энэ Замын-Үүдийн чөлөөт бүс мөн. Энэ дээр та нэлээн тийм ач холбогдол өгөөд яваад байгааг хараад байгаа. Бид энийг маш хурдан бүр хурдлуулмаар байна. 
 
Одоо тэр Засгийн газар хоорондын хэлэлцээр ч гэнэ үү нэг зүйл байсан. Ерөнхийлөгчийн үед очоод нэг зурах гэж байсан. Хойшлох шиг болсон. Одоо тэр яг ямар шатанд явж байна. Яг зурсан уу? Зураагүй юу? Одоо энэ хууль орсноор яг хүчин төгөлдөр болох уу? Нэг. 
 
Хоёрдугаарт, яг хэзээ энэ маань ашиглалтад орох вэ? Өнөө маргаашгүй аль болох хурдан энийг оруулмаар байна. 
 
Гуравдугаарт, сая Л.Энх-Амгалан гишүүний яриад байдаг ямар хүмүүс орох юм, ямар аж ахуйн нэгж очих юм, ямар хүн хөрөнгө оруулалт оруулаад ингээд тэр дотор нь ажиллах юм гэсэн энэ техник, эдийн засгийн үндэслэл, тэр аж ахуйн нэгжүүд нь байна уу? Эсвэл одоо бид нар дараа нь гэв гэнэт сонгон шалгаруулалт болоод явчих юм уу? Тэнд өсөлт өгсөн аж ахуйн нэгжүүд нь нөгөө би чадна гэдэг аж ахуйн нэгжүүд маань байна уу, үгүй юу? 
 
Нөгөө талаар зах зээлээ бид маш сайн судалсан байх ёстой. Нөгөө талд маань жишээ нь өөрсдийн сонирхол нь өндөр байна гэж байна. Хэрвээ тийм байгаа бол тэдний зах зээлд тохирсон худалдаа, үйлдвэрлэл, энэ нь яг тооцооллоор гарсан уу, үгүй юу? 
 
Бид үндсэндээ нэг хашаа бариад ч юм уу, нэг ийм юм бариад л эсрэг талдаа тулгах гээд байдаг шүү дээ. Хоёр талын хоорондын яг ашиг сонирхол хэр мөргөлдөж байгаа юм бэ? 
 
Нөгөөтэйгүүр энэ орсноор хэдэн аж ахуйн нэгж байх юм? Ашиг олох юм? Нөгөө иргэдэд, аж ахуйн нэгжид, Монгол Улсад үйлдвэрлэл, худалдааны, экспортын, импортын ямар үр өгөөж орох вэ? Энэ бол хамгийн сонирхолтой байна. Ямар эргэлт явагдах юм? Хэдэн тэрбум долларын эргэлт энэ Монгол Улсад орж ирэх юм? Эргэлдэх юм гэсэн энэ гол чухал. Хэдэн ажлын байр бий болох вэ? Энэ их чухал шүү. Энэ дээр хариулт хэлж өгөөч. 
 
Ж.Ганбаатар: Ө.Энхтүвшин даргын микрофон өгье. 
 
Ө.Энхтүвшин: Яг хэзээ орох юм бэ гэдэг дээр бид нар чинь энэ Засгийн газар нэлээн тодорхой хугацаа амласан л даа. 2019 онд гээд би хэлсэн байгаа юм. Дорноговийнхон дээр очоод 2019 онд гээд хэлсэн юм. 2018 он гээд хэлсэн юм. Ерөнхий сайд 2019 он гээд хэлсэн. Одоо 2019 оны 10 дугаар сар явж байгаа. 
 
Ямар татварын орчин байна. Энэ дээр татваргүй шүү дээ. Бид нарын нөгөө баталсан хуулиар бол татваргүйгээр. Татваргүй бараа. 
 
Ямар үйлдвэрүүд байх юм, хэн орж гарах юм, ямар аж ахуйн нэгж байх юм гэж. 900 га байгаа. 900 га дотроо одоо энэ Азийн хөгжлийн банктай тохирч байгаагаар бол энийгээ 3 үе шаттайгаар явъя гээд ингээд тохирсон байгаа. Эхний 300 га дээр үйл ажиллагаагаа эхлээд явуулъя. Тэр бол худалдаагаар эхлээд явъя. Энэ Дорноговь, манай иргэдийн хамгийн их хүсэж байгаа зүйл бол энэ худалдаан дээр байгаа. Одоо Замын-Үүдийн боомтоор өдөрт 7 мянгаас 10 мянган хүн гарч байна шүү дээ. Хөөгдөөд л, туугдаад л. Машин чинь муухай байна гээд л. Тэр улсууд чинь ядахдаа энд ирээд энэ чөлөөт бүс дээр чинь ороод худалдаагаа хийчихээд л ингээд гараад явчихна шүү дээ. 
 
Орсон газраараа иргэд нь буцаад гарна. Манай иргэд өөрийнхөө хаалгаараа орлоо. Цаашаа Хятадын хаалгаар цаашаа гарахгүй. Буцаад орой нь өөрийнхөө хаалгаар гараад явчихна. Хятадууд цаад талаасаа орж ирлээ. Орой нь өөрийнхөө хаалгаар гараад явчихна. Ийм байдлаар явна. 
 
Тэгээд дараа нь хоёр дахь, гурав дахь үе шат дээрээ дараагийн 300 мянга. Дараагийн 300 мянга дээрээ ингээд үйл ажиллагаагаа явуулъя гэж байгаа. Хэд хэдэн мастер төлөвлөгөө, ерөнхий төлөвлөгөөнүүд хийгдсэн. Өмнө нь. Тэгэхдээ тэр хангалттай биш. Тэр бас. Тэрийг бол зарим дээр нь бүр шинэ суурьшлын бүс хүртэл байгуулна гэсэн төлөвлөгөө хийсэн явж байгаа. Тэрүүгээрээ явж болохгүй. Хэсэг хүн очоод тэнд бүр байшин бариад ингээд амьдрах нь л дээ. Тэр бол болохгүй. Тийм учраас энд төлөлтийн ахиад Азийн хөгжлийн банктай ярьж байж шинээр энийг хийж байна. 
 
Ийм юм зурсан юм уу, зураагүй юм уу гэж байна. Ерөнхийлөгчийн айлчлалын үед уг нь зурах байсан. Ерөнхийлөгчийн айлчлалын үед амжаагүй. Техникийн бас нэг шалтгаан байсан. Тийм учраас дараагаар нь. Би сая илтгэл дээрээ уншлаа. 6 сарын эхээр Ч.Улаан сайд очоод зурчихсан. Ч.Улаан сайд очоод зурсан. Одоо энэ бол ерөөсөө энэ хэлэлцээрт гарын үсэг зурчихсан. Энийг хуулийн дагуу соёрхон батлах хамгийн сүүлчийн шат үлдчихээд байгаа. Тэр соёрхон батлах сүүлчийн шатыг хийе гэтэл өнөө миний карт сугаллаа барилаа гэдэг асуудал үүссэн шүү дээ. Тэр чинь бол тэрийг шууд хийхээсээ өмнө энийгээ тэр нэр томьёоны хувьд цэгцэл гэдэг ийм зүйлийг ярьж байгаа юм. Их Хурлын дарга ч тэгсэн. Тийм учраас нэр томьёоны хувьд энийг цэгцэлчихье. Тэр хил дамнасан гэдгээрээ биш Эдийн засгийн хамтын ажиллагааны бүс гэдгээрээ, ерөнхий нэрээрээ явчихъя. Энэ ерөнхий нэр бол Монгол, Хятадын хоорондын нөгөө найрсаг харилцаа, хамтын ажиллагааны гэрээ гэдэг тэр юутайгаа нэр томьёонууд бүрэн дүүрэн нийцэж байгаа юм. 
 
Ж.Ганбаатар: Би нэг асуулт ч гэх юм уу, асуулт. Ер нь Ө.Энхтүвшин даргад баярлаж байгаа. 
 
Энэ хэлэлцээрийг байгуулахын төлөө үнэхээр хүчин чармайлт гаргаж, одоо үе үеийн Засгийн газар байгуулж чадаагүй хэлэлцээрийг байгуулаад энэ Замын-Үүдийн чөлөөт бүсийг үнэхээр бас одоо олон улсын сонирхол төрүүлсэн ийм байдлаар ашиглуулах эхлэл тавьж байгаад баярлаж байгаа. Эхлэл. Мэдээж одоо цаашдаа Л.Энх-Амгалан гишүүний, Ж.Бат-Эрдэнэ гишүүний ярьж байгаа бэрхшээлүүд байгаа. 
 
Миний хувьд бол нэг санал байна. Энэ чаддаг хүмүүсээр нь менежментийг нь хийлгэвэл яадаг юм бэ гэж. Жишээлбэл, одоо тэр Эмиратад байдаг гэсэн шүү дээ. Тэр чөлөөт бүсийн хаан гээд. Одоо тэр сахарын хаан, шоколадны хаан гэдэг шиг тэр чөлөөт бүсийн хаан гээд. Бүх улсад чөлөөт бүсүүдэд нь хөрөнгө оруулдаг. Тэрний менежментийг нь хийдэг. Мундаг мундаг компаниудыг урьж ирж үйлдвэрийг нь байгуулдаг, агуулахын байгуулдаг, худалдааг нь хийлгэдэг. Одоо бид бол заримдаа чадахгүй шүү дээ. Тийм байгууллагуудад очиж гуйж одоо тэр үүдэнд нь сууж. Би өчигдөр бас та бүхэнтэй Байнгын хорооны ажлын бэлтгэл ажил дээр бас би энийг ярьсан л даа. Энэ ажил дутуу байгаа юм. Наад Гадаад харилцааны яамаа ажиллуулъя. Одоо тэгээд л нэг геополитик ярьсан тэр нэг Элчин сайдын яамнуудаа одоо ийм ажил хийлгэмээр байна шүү дээ. Яг энийг л хиймээр байна. Энэ чөлөөт бүсэд хөрөнгө оруулаачээ. Энэ чөлөөт бүс та нарт. 
 
Одоо энэ маш том боломж байгаа шүү дээ. Миний ойлгосноор бол одоо бооцоот тоглоомоос бусад бүх зүйл чөлөөтэй гэж ойлгож байгаа. Бүх зүйл. Тэгээд би нэг асуулт асууя. 
 
Яг одоо хэлэлцээрээр Монголын тал ч ялгаагүй, одоо Хятадын тал ч ялгаагүй. Дотор нь байгаа бүх зүйлүүдээс хүн үйлчилгээ аваад гарахад ямар нэгэн саад тотгор байна уу? Хятадын хүмүүс одоо Хятад руугаа гарна. Монголын хүмүүс Монгол руугаа гарна гэж Ц.Сэргэлэн дарга надад тайлбарласан. Орсон хаалгаараа гарна. Түүнээс биш орчихоод цаашаа нэвт гарна гэсэн ойлголт байхгүй. Орсон л бол тэр орсон хаалгаараа гарна. Хятад хүмүүс Хятад руугаа гарна. Монгол хүмүүс Монгол руугаа гарна. 
 
Тэгэхээр энэ бол одоо маш зөв санаачилга, маш зөв зүйл байна гэж харж байгаа. Энийг ажил хэрэг болгох талаас нь явж байгаад би Ө.Энхтүвшин даргад маш их баярлаж байна. Гэхдээ одоо яг тэр дотор нь ороод хүн юм худалдан аваад гараад ирдэг. Нөгөө гаалийн байцаагч хорио цээрийнх нь баахан хүмүүс нь тэгээд л энэ болохгүй, тэр болохгүй, тэр нь тийм юм уу, энд ийм юм гээд. Хятадын тал ч ялгаа байхгүй ийм байдал үүсгээд байх вий гэж. 
 
Энэ хэрвээ чөлөөтэй бол тэр хөрөнгө оруулах компаниуд сонирхол төрнө. Орон нутгийнх ч бай, Монголынх ч бай, гаднынх ч бай. Зарим чөлөөт бүс өөр өөр байдаг гэдгийг та бүхэн мэдэж байгаа байх. Тийм ээ. Олон газар очиж үзсэн юм байна. Энэ талаар хариулт авъя гэж бодлоо. Баярлалаа. 
 
Хэн хариулах вэ? Ө.Энхтүвшин даргын микрофоныг өгье. 
 
Ө.Энхтүвшин: Тэр менежментийг хэн хийх вэ гэж байгаа юм. Энэ их чухал. Ямар ч байсан бидэнд бол тийм туршлага байхгүй л дээ. Яагаад гэвэл ийм хил дамнасан чөлөөт бүс байгуулж байсан байтугай ер нь чөлөөт бүсийн туршлага бол ерөөсөө байхгүй. 
 
Тийм учраас энийг одоо яаж авч явах вэ гэдгийг их чухал. Харин одоо бидний бүр их олзуурхаж байгаа миний яараад байгаа зүйл бол энэ Азийн хөгжлийн банк энэ рүү орж ирж байгаа. Хөрөнгөө оруулаад энэ менежментийнх нь юмнууд дээр ингэж хий, тэгж хий, гурван үе шаттайгаар энийг чинь зохион байгуулъя гээд. Ингээд өөрсдөө энэ багаа оруулаад ингээд тэр дээрээ бичиг дээрээ ингээд сууж байгаа юм. Энэ ойрын хугацаанд тэр хөрөнгийн асуудал нь ингээд шийдэгдэх байх. Нэгдүгээрт нь тэр байна. 
 
Хоёрдугаарт нь, тэр бооцоот тоглоомыг бол зөвшөөрөхгүй. Тэрнээс бусад бүх үйл ажиллагаа энэ дээр зөвшөөрөгдөж байгаа. Манай талаас уг нь энэ хэлэлцээрийн төслийг бид боловсруулаад Хятадын талдаа хүргүүлсэн шүү дээ. Эхлээд Хятадын талаас ирүүлсэн байсан. Тэгээд тэрийг бид нар ер нь өөрсдөө төслөө боловсруулъя гээд. Тэгээд бид нар өөрсдийнхөө төслийг ажлын хэсэг гаргаад төслөө боловсруулсан. Тэр дээрээс Хятадын тал нэг зүйлийг зөвшөөрөхгүй гэсэн. Тэр бол бооцоот тоглоомын газар тэнд байхгүй. Бусад тэр худалдаа, арилжаа, үйлдвэрлэл, аялал жуулчлал энэ бусад үйл ажиллагааг явуулахыг зөвшөөрнө гээд энийгээ шийдсэн. 
 
Тэнд чөлөөт бүсийн үйл ажиллагаа яаж явах вэ гэдэг юмаа одоо энэ хэлэлцээр дээрээ их тодорхой ингээд тусгаад өгсөн байгаа. Одоо энэ гарын үсэг зурчихаад байгаа хэлэлцээр дээрээ тодорхой тусгаад өгчихсөн байж байгаа. Сүүлд Ерөнхийлөгч дээр ахиад ярьсан. Ерөнхийлөгч дээр Ерөнхий сайд, Их Хурлын дарга, Үндэсний аюулгүй байдлын зөвлөлийн нарийн бичгийн дарга, бид хэд ярьсан. Энэ дээр хэлэлцээр дотор байгаа хэд хэдэн нэр томьёог Монголын тал ингэж ойлгож байна шүү гэдэг юмаа тодорхой болгож Хятадын талдаа хүргүүл. 
 
Хоёрдугаарт нь, энэ хуулиа нэр томьёогоо цэгцэлнэ гэдгийг Хятадын талдаа мэдэгд гэсэн. Тэрийгээ Хятадын талдаа мэдэгдчихсэн. Бид жишээлэх юм бол энэ нэр томьёог ингэж ойлгож байгаа шүү гээд. Энэний дагуу Ч.Улаан сайд 6 сарын эхээр очоод гарын үсэг зурчихсан ийм байгаа. Ямар нэгэн тэнд асуудал, хориг юу бол байхгүй. Хэлэлцээрээрээ энэ бол зохицуулагдаад ингээд явах учраас. 
 
Ер нь эдийн засгийн үр ашиг яг хэд вэ гэдгийг өнөөдөр нэг тоо хэлэхэд тэр бол хариуцлагагүй болно л доо. Өнөөдөр яг ямар үйлдвэрүүд байх вэ гэдэг бол тодорхойгүй шүү дээ. Хууль дээр байгаагаар бол өндөр технологийн үйлдвэрүүд байна гээд ингээд заачихсан байж байгаа. Одоогоор маш олон үйлдвэрүүд тэнд орж ажиллая гэдэг энэ саналаа ирүүлсэн байгаа. Тэгэхдээ хэлэлцээр батлагдаагүй байгаа үед тэр үйлдвэр, энэ үйлдвэр гээд ингээд сонгон шалгаруулалт хийгээд явах бололцоо бол байхгүй. 
 
Хамгийн гол эдийн засгийн үр өгөөжөөс гадна одоо тэр Монголоос гарч наймаа арилжаа хийж байгаа өдөрт 7-гоос 10 мянган хүн заавал хөөгдөн туугдан тэр хил нэвтэрч байж ингэж наймаа хийх тийм л юм байхгүй болно шүү дээ. Өөрийнхөө хаалгаар ороод л тэр чөлөөт бүс дээрээ ороод л худалдаа наймаагаа хийгээд л ингээд л гараад явчихна. Татваргүй тэр чинь. 
 
Сая ЭКСПО боллоо. Улаанцав дээр Хятад, Монголын ЭКСПО, гурав дахь удаагийн ЭКСПО боллоо. Тэр дээр харж байлаа. Манай компаниудын бараа ерөөсөө зарим нь бол эхний өдрөө ингээд дуусаж байна шүү дээ. Манай бүтээгдэхүүн бол шууд борлуулагдаж байна. Ямар их боломж тэнд байгаад байгаа. Тэр боломжийг бид нар дүүрэн ашиглаж чадахгүй байгаа гэдэг бол одоо би сая өөрөө харсан. Тийм учраас түргэхэн энийг нь ашиглалтад оруулаад. Алдаа байх юм бол доор доор нь засаад явчих тэр заалт бас хэлэлцээрт байгаа. 
 
Ц.Сэргэлэн генерал энэ дээр нэмж хариулбал болно. 
 
Ж.Ганбаатар: Баярлалаа. Нэг их айхтар шаардлагагүй байх. Ц.Сэргэлэн генерал ойлгож байгаа. 
 
Үг хэлэх гишүүд байхгүй учраас шууд санал хураалт явуулна. Санал хураалт явуулъя. Чөлөөт бүсийн тухай хуульд өөрчлөлт оруулах тухай хуулийн төслийн үзэл баримтлалыг дэмжиж нэгдсэн хуралдаанд оруулан хэлэлцүүлэх нь зүйтэй гэсэн томьёоллоор санал хураалт явуулъя. Санал хураалт. 
 
63.6 хувийн саналаар санал дэмжигдлээ. Ажлын хэсэгт баярлалаа. 
 
Байнгын хорооны дүгнэлтийг Улсын Их Хурлын гишүүн М.Оюунчимэг уншина. Танилцуулна. 
 
Дараагийн асуудалдаа оръё. Гурав. Мэргэжлийн нэгдсэн холбооны эрх зүйн байдлын тухай хуулийн төслийг хэлэлцэнэ. 
 
Танилцуулгыг Улсын Их хурлын гишүүн Ням-Осорын Учрал гишүүн хийнэ. Н.Учрал гишүүний микрофоныг өгье. Н.Учрал гишүүн. 
 
Н.Учрал: Эдийн засгийн байнгын хорооны дарга, эрхэм гишүүд ээ, 
 
Монгол Улсын Их Хурлын 19 дүгээр тогтоолоор баталсан Монгол Улсын тогтвортой хөгжлийн үзэл баримтлал 2030-ын 2.4-т тогтвортой хөгжлийн засаглал, төвлөрлийг сааруулах, шийдвэр гаргахад бүх талын оролцоог хангах гэж, 2.4-ийн зорилго 2-т төрийн бүх шатны байгууллагын удирдлагын манлайллыг дээшлүүлэх, бүх нийтийн оролцоо, төр хувийн хэвшлийн түншлэлийг хангасан ил тод, хариуцлагатай засаглалыг үндэсний болон орон нутгийн түвшинд бүрдүүлнэ гэж. Засгийн газрын 2016 оны 350 дугаар тогтоолоор батлагдсан төвлөрлийг сааруулах талаар төрөөс баримтлах бодлогын 3.1.1-д нутгийн удирдлагын байгууллагын бодлого боловсруулах, шийдвэр гаргах үйл явцад иргэд болон иргэний нийгмийн байгууллагын оролцоог нэмэгдүүлэх замаар төвлөрлийг сааруулах, 3.1.4-т төр, хувийн хэвшлийн түншлэлийг хөгжүүлэх, төрийн болон орон нутгийн байгууллагын зарим чиг үүргийг гэрээний үндсэн дээр төрийн бус байгууллагаар гүйцэтгүүлэх, нийгмийн салбарын хувьчлалыг үргэлжлүүлэх замаар эдийн засгийн төвлөрлийг сааруулах гэж заасны дагуу шаардлагатай бусад чиг үүргийг төр нь хувийн хэвшил, мэргэжлийн холбоо, төрийн бус байгууллагаар гэрээний үндсэн дээр гүйцэтгүүлж нийтийн албаны чиг үүргийг оновчтой болгохоор тус тус заасан байдаг. 
 
Иймд мэргэжлийн нэгдсэн холбооны эрх зүйн байдлын тухай хуулийн төслөөр Мэргэжлийн нэгдсэн холбооны үйл ажиллагааны зохион байгуулалт, чиг үүрэг, эрх зүйн байдлыг тодорхойлох, төрийн болон бусад төрийн бус байгууллагатай хамтран ажиллах, харилцахтай холбогдон үүсэх харилцааг зохицуулахаар боловсруулсан. 
 
Энэхүү хуулийн төсөл нь 4 бүлэгтэй бөгөөд хуулийн зохицуулах харилцаа, хамрах хүрээг дараах байдлаар тодорхойлж байна. Мэргэжлийн нэгдсэн холбооны тогтолцоо, зохион байгуулалт, чиг үүрэг, түүний үйл ажиллагаа болон гишүүдэд тавигдах шаардлагыг тодорхойлж гишүүнчлэлийн дийлэнх олонх нь мэргэшсэн төрийн бус байгууллага болон хувь хүн, хувийн хэвшил байхаар зохицуулсан. 
 
Мөн тодорхой салбарын хэмжээнд нэг мэргэжлийн холбоо үйл ажиллагаа явуулна. Оноосон нэрний ард МНХ гэсэн тодотголыг авахаар заасан. Салбарын мэргэжлийн нэгдсэн холбооны салбартаа хүлээн зөвшөөрөгдсөн байдлыг баталгаажуулахын тулд тухайн холбоо нь улсын бүртгэлд бүртгүүлэхээсээ өмнө салбарын яамандаа холбогдох материалаа хүргүүлж, яам хүлээж авсан материалыг хүлээн авч сайдын зөвлөлийн хуралдаанаар хэлэлцүүлж зөвшөөрөл олгох эсэхийг шийдвэрлэнэ. Сайдын зөвлөлийн хурлаар дэмжигдсэн тохиолдолд холбогдох зөвшөөрлөө хуулийн дагуу шаардсан бичиг баримтын хамт бүртгэлийн байгууллагууд гаргаж өгч улсын бүртгэлд бүртгүүлэхээр тусгасан болно. 
 
Түүнчлэн мэргэжлийн холбооны үйл ажиллагааны тогтвортой байдлыг хангах, сахилга хариуцлагыг нэмэгдүүлэх үүднээс дотоод зохион байгуулалт болох Их Хурал, Ерөнхийлөгчийн бүрэн эрхийг нарийвчлан зохицуулсан болно. Мэргэжлийн нэгдсэн холбоо төр хоорондын хамтын ажиллагааны чиглэлийг тусгасан бөгөөд энэ хүрээнд төрийн зүгээс мэргэжлийн нэгдсэн холбооны үйл ажиллагааг дэмжин хамтран ажиллах нөхцөлийг мөн энэ хуульд тусгасан юм. 
 
Хуулийн төсөл батлагдсанаар доор дурдсан үр дагаврууд гарна гэж тооцож байна. Мэргэжлийн нэгдсэн холбооны үйл ажиллагаа тогтвортой, мэргэшсэн байх нөхцөл бүрдэнэ. Мэргэжлийн нэгдсэн холбооны үйл ажиллагаа бэхэжсэнээр төрийн зарим чиг үүргийг энэхүү хуулийн дагуу байгуулагдах гэрээний, эсхүл хуулийн дагуу гүйцэтгэх нөхцөл бүрдэнэ. Төр, хувийн хэвшлийн түншлэл бэхжинэ. Олон жижиг төрийн бус байгууллагууд нэгдэж цар хүрээ нь тэлэх, олон улсад үйл ажиллагаа нь хүлээн зөвшөөрөгдөх, үйл ажиллагааныхаа цар хүрээг өргөтгөх боломж нь өснө. 
 
Төрийн байгууллагын хэт төвлөрсөн чиг үүргийг задалж зарим чиг үүргийг илүү мэргэшсэн түвшинд гүйцэтгэх боломжийг бүрдүүлснээр төр шинжлэх ухаанч шийдлүүдийг гаргахад мэргэжлийн экспертүүдийн санал, дүгнэлтүүдийг тусгах нөхцөл бүрдэнэ. 
 
Төрийн байгууллагын шийдвэр гаргалтад иргэний нийгмийн, ялангуяа мэргэжлийн байгууллагын үзүүлэх нөлөө нэмэгдэнэ. Мөн мэргэжлийн холбооны үйл ажиллагааны сахилга хариуцлага нэмэгдэнэ. Хуулийн төсөл нь тухайн салбарын мэргэжлийн холбоо, иргэний нийгмийн байгууллагын оролцоог нэмэгдүүлснээр төрийн чиг үүргийг илүү мэргэжлийн түвшинд хүргэхэд түлхэц болох боломжийг нэмэгдүүлэх бөгөөд төсөвт ачаалал үүсгэхгүй. Цаашилбал зарим нэг үр ашиггүй зардал, орон тоог бууруулах боломж бололцоо бүрдэх юм. 
 
Өнгөрсөн нэг жилийн хугацаанд төрийн бус байгууллагууд мэргэжлийн холбоодтой хамтарсан олон талт хэлэлцүүлгүүдийг зохион байгуулж, мөн хууль тогтоомжийн ерөнхий сонсголыг Эдийн засгийн байнгын хороон дээр хийсэн болно. 
 
Анхаарал тавьсанд баярлалаа. 
 
Ж.Ганбаатар: Хэлэлцэх асуудалтай холбогдон. Н.Учрал гишүүнд баярлалаа. Хууль санаачлагчаас асуух асуулттай гишүүд нэрсээ өгье. 
 
М.Оюунчимэг гишүүнээр тасаллаа. Ж.Бат-Эрдэнэ гишүүн асуултаа асууя. Ж.Бат-Эрдэнэ гишүүний микрофоныг өгье. 
 
Ж.Бат-Эрдэнэ: Үндсэндээ мэргэжлийн холбоод энэ төрийн үйл ажиллагаатай үйл ажиллагаагаа уялдуулаад явах дээр бол дэмжиж байгаа. Ерөнхийд нь дэмжиж байгаа. Урьд нь би бас танд саналаа хэлж байсан. 
 
Нэг асуулт байгаад байна. Яамдын үйл ажиллагаанд үндсэндээ хамтраад ажиллана гэж ойлгож байгаа шүү дээ. Тийм ээ. Тэгэхээр энд яамдын бодлого, Засгийн газраас гарч байгаа бодлого ерөнхийдөө салбарын бодлого руу хэрхэн оролцох вэ? Нэгдүгээрт. 
 
Хоёрдугаарт, яамдын өөрсдийнх нь бид нарын нэг том дутагдал байгаад байгаа нь бол мэргэжлийн байх, мэргэшсэн байх. Тэгээд тэр сонгон шалгаруулалтаа зөв хийгдээд төрийн албан дээр зөв хүн нь очсон, мэргэжлээ мэддэг, ажлаа мэддэг туршлагатай байх гэх мэтчилэн олон шалгуурууд бас алдагдаад байгаа шүү дээ. Энэ дээр хэрхэн уялдаж хоорондоо ажиллах ийм эрх үүргийн холбоо сүлбээсүүд хэр байгаа вэ? 
 
Нөгөөтэйгүүр бодлогод хэр уялдаж орох вэ? Хэтэрхий их уялдаж ороод, тэгээд татаж чангаагаад. Одоогийн байдлаар үндсэндээ мэргэжлийн холбоодыг зарим талаар маш сайн дэмжээд явж байгаа. Жишээ нь, би бол одоо урд өмнө нь ч дэмжиж байсан. Сая сайд хийхдээ ч дэмжиж байсан. Холбоодын асуудлуудыг. 
 
Энэ дээр юу гардаг вэ гэхээр амбицийн шинж чанартай тийм саналууд дандаа орж ирэх гээд байдаг. Яг мэргэжлийн үүднээс биш. Яг хөгжлийн үүднээс биш. Зүгээр л бодлогод оролцох гэсэн нэг тийм одоо юу гэдэг юм. Одоо өөрөөр хэлбэл тэр бодлогын гадна байгаа болохоор бодлого руу оръё гэсэн л ганцхан эрмэлзэлтэй л гүйж орж ирэх гээд байдаг болохоос биш яг мэргэжлийн үүднээс явж байгаа ажлыг заримдаа эвдэх гээд байдаг л даа. 
 
Тэгэхээр энэ уялдаан дээр хэр их сайн зөв харж үзсэн бэ? Энэ уялдаа чинь л зөв байвал энд хамтраад ажиллаад явахад болохгүй гэх зүйл ерөөсөө байхгүй. 
 
Ж.Ганбаатар: Н.Учрал гишүүн. 
 
Н.Учрал: Одоо бол яг тоогоороо энэ төрийн бус байгууллагууд гэхэд бүртгэлтэй 21 мянга 639, бүртгэлгүй 9 мянга 300 гээд шинэчилсэн бүртгэлд хамрагдаагүй гэхээр 30 мянган төрийн бус байгууллага байгаа юм байна. Энэ 30 мянган төрийн бус байгууллагаас одоо бараг нэг хүний ширээний нүдэнд бараг 5, 6 төрийн бус байгууллага байдаг гэдэг ийм үзүүлэлтүүд бараг гарсан. 
 
Тэгэхээр одоо тухайн ямар нам төрийн эрх барьж байна вэ гэдгээс шалтгаалаад тэр чиглэлийнх нь төрийн бус байгууллагууд тухайн тэр 4 жилд нь үйл ажиллагаа нь бэхэждэг. Бусад төрийн бус байгууллагууд нь оролцож чаддаггүй гээд ингээд ийм олон гомдлууд байдаг. 
 
Тэгэхээр сая бас Ж.Бат-Эрдэнэ гишүүний асуулттай би бас санал нэгдэж байгаа. Үүн дээр нэлээд их ярилцсан. Саналуудыг нэлээд сонссон. Тэгэхээр мэргэжлийн нэгдсэн холбоонд тавигдах шаардлагаа энэ 5 дугаар зүйл дээр нэлээд тодорхой болгосон юм. Гишүүн бол тухайн салбарт тасралтгүй 3-аас дээш ажилласан бол заавал гишүүн. Гишүүн нь төрийн бус байгууллага бол гээд ямар байх юм. Олон улсын байгууллагуудтай одоо ажилласан туршлагатай байна. Мөн төрийн бус байгууллага төрийн байгууллагатай гэрээ байгуулж ажил гүйцэтгэсэн бас тодорхой 5-аас доошгүй жил ажилласан байна гээд одоо зүгээр энгийн гишүүд нь бол гээд ингээд шалгууруудыг нэлээн өндөр тавьж өгсөн. Гишүүнчлэл нь ямар байх вэ гэдэг дээр. 
 
Тэгээд энэ төрийн бус байгууллага хэрвээ гишүүнээр орох юм бол салбартаа бас гурваас доошгүй жил идэвхтэй үйл ажиллагаа явуулсан, нийтэд үйлчилдэг байна. Хувь хүн байх юм бол тухайн салбарын магистраас дээш боловсролын зэрэгтэй, эрдэмтэн судлаач байна. Аж ахуйн нэгж бол тухайн салбарт 5-аас доошгүй жил ажилласан байна гээд. Энэ дээр тодорхой тэдэн төрийн бус байгууллага, тэдэн хувь хүн, тэдэн аж ахуйн нэгж гээд нийтдээ 15-аас дээш субьект байж энэ мэргэжлийн холбоо байгуулагдана гээд ингээд тавигдах шаардлагуудаар нь заасан. 
 
Хоёрт, тэр мэргэжлийн нэгдсэн холбооны их хурал гэдгийг нь нэлээн ойлгомжтой болгож эхэлж байгаа. Дүрэм журам нь ямар байх юм. Холбооныхоо тэр Ерөнхийлөгчөө яаж сонгох юм. Бүрэн эрх нь ямар байх юм. Их хурлын тов ямар байх юм бэ гээд. Ер нь нам төвтэй энэ тогтолцооноосоо энэ мэргэжлийн байгууллагууддаа суурилсан тогтолцоо руу шилжье гэдэг л ийм зорилгоор энэ Мэргэжлийн нэгдсэн холбооны эрх зүйн байдлын тухай хуулийг баталж гаргах шаардлагатай гэж үзэж байгаа. 
 
15 дугаар зүйл дээр болохоор сая Ж.Бат-Эрдэнэ гишүүний хэлдэг мэргэжлийн нэгдсэн холбоо төрийн байгууллагатай хамтарч ажиллах чиглэлүүдийг нь гаргаж өгсөн. Нийтдээ энэ чиглэлүүд дээр нэлээн нээлттэй заасан байгаа. Жишээ нь, одоо бол салбарын хүний нөөцийг чадавхжуулах дээр, зэрэг дэв дээр, итгэмжлэл олгох дээр, мэргэшүүлэх сургалтыг хүртэл зохион байгуулах чиг үүргийг мэргэжлийн холбоодод нь өгөөд явж бас болно. Одоо ч гэсэн бас практик дээр мэргэжлийн холбоод нь өөрсдөө энэ сургалтыг зохион байгуулаад явж байгаа туршлагууд, практикууд зөндөө байгаа. 
 
Төрийн өмчит болон төрийн өмчийн оролцоотой аж ахуйн нэгжүүдийн төлөөлөн удирдах зөвлөл, мэргэжлийн нэгдсэн холбоодын төлөөллийг оролцуулъя. Салбарын бүтээгдэхүүн, ажил үйлчилгээ, норм норматив, дүрэм журмыг боловсруулах, батлуулах, хэрэгжилтийг нь зохион байгуулахад нь оролцуулъя. Хөгжлийн бодлого, төлөвлөлтийн талаарх саналуудыг нь бас оролцуулъя гээд. Ингээд нийтдээ 12 чиглэлээр хамтарч ажиллаж болно гэдгийг зааж өгсөн. 
 
Тэгэхээр тухайн төрийн захиргааны төв байгууллага бол гэрээгээ байгуулаад одоо ямар чиглэлээр хамтарч ажиллах вэ гэдгийг нь өөрсдөө шийдээд явах бололцоотой. Гол нь нэг зүйл шийдэгдэж байгаа нь жишээ нь одоо Хүнсчдийн холбоо гээд байлаа гэхэд одоо маш олон хүнсчдийн холбоо байдаг. Тэгээд олон инженерүүдийн холбоо байдаг гээд. Эдгээр холбоод бол жишээ нь яамтай харьцах гэж байгаа бол дотооддоо зохион байгуулалтаа хийгээд зөвхөн нэг мэргэжлийн холбоогоороо яамтай харилцаж байж төрийн зарим чиг үүргээ хэрэгжүүлье гээд ингээд явж болж байгаа юм л даа. Тэгэхээр энэ чиглэл рүү нь нэлээд анхааръя гэж тооцсон. 
 
Харин тэр мэргэжлийн холбооныхоо нөгөө итгэмжлэлийг нь хэрхэн хийх вэ гэдэг дээр заавал сайдын зөвлөлөөр орох уу, эсвэл энэ орон тооны бус тийм нэг магадлан итгэмжлэх зөвлөл шиг аттестатчилал хийдэг ийм зөвлөл байх уу гэдэг дээр бас ажлын хэсгийг байгуулаад ярилцах бололцоотой. 
 
Энэ хуулийн хүрээнд энэ асуудлуудыг тодорхой тусгасан.
 
Ж.Ганбаатар: 1 минут өгье. Н.Учрал гишүүний микрофон. 1 минут. 
 
Н.Учрал: Тийм хэлбэрээр нэлээд олон асуудлуудыг бүхэлд нь зохицуулах гэж нэлээн хичээсэн. Одоо бол манай шинэ сая Үндсэн хуулийн хоёрдугаар хэлэлцүүлэг дээр мэргэжлийн холбоод гэдэг үг өөрөө орсон. Анх удаа. Мэргэжлийн холбоод гэдэг үг бол ингээд хуульд ороод өгч байгаа. 
 
Тэгэхээр бид мэргэжлийн холбооныхоо бие даасан хуулийг гаргаад. Төрийн бус байгууллагууд сонирхлынхоо бүлгээр ажиллана. Мэргэжлийн холбоо бол нөгөө эдийн засгийг төрөлжүүлэхэд нь, салбарын яамны үйл ажиллагааг дэмжлэг үзүүлэхэд тэр экспертүүдийн санал дүгнэлтүүдийг тусгахад гээд. Одоо эдийн засаг тал руугаа илүү бодитой ажиллана гэж ингэж ойлгож байгаа юм. 
 
Тэгэхээр төрийн бус байгууллага, мэргэжлийн холбоо хоёр бол өөр ойлголт. Одоо энэ төрийн бус байгууллагын хуулийг ингээд хэлэлцэж байхад мэргэжлийн холбоодтой энийг хольж хутгаад байгаа юм. Энэ бол төрийн бус байгууллагыг бүртгэлжүүлэх асуудал ерөөсөө биш юм гэдгийг бас хэлье. 
 
Ж.Ганбаатар: Ц.Гарамжав гишүүн асуултаа асууя. Ц.Гарамжав гишүүний микрофоныг өгье. 
 
Ц.Гарамжав: Мэргэжлийн холбоодын тухай хууль ер нь энэ баялаг бүтээгчдийг дэмжих асуудалтай холбоотойгоор энэ төрийн үйл ажиллагааг бас хэтэрхий төвлөрлийг сааруулахтай холбоотойгоор, бас хүнд суртлыг арилгахтай холбоотойгоор энэ бол уг нь хэрэгтэй чухал хууль байгаа юм. Цаг үе нь ч одоо гаргах шаардлагатай болсон. 
 
Нөгөө талдаа бодолцох асуудлууд бас их бий. Бид нар өнөөдөр мэргэжлийн холбоодын үүргийг ерөнхийдөө хэдэн агентлагууд гүйцэтгэж байгаа. Манай хэдэн агентлагууд л одоо хууль ёсны зөвшөөрөл зохион байгуулж зохицуулалтыг хийж явдаг. 
 
Тэгэхээр энэ агентлагууд дээр төвлөрсөн ажлуудыг одоо бид нар мэргэжлийн холбоодоор зарим хэмжээгээр зохицож хийлгэж болох эрх зүйн орчинг хууль дээр бүрдүүлж байгаа юм байна. Тэгэхээр мэргэжлийн холбоодын маань нэгдүгээрт орон тоо, бүтэц, зохион байгуулалт ямар вэ гэдгээс авахуулаад ямархуу эрх зүйн хүрээнд мэргэжлийн холбоод маань ажиллах юм. Санхүүжилтийн мэргэжлийн холбоод маань яаж зохицуулах юм? Нөгөө санхүүжилтээ хөөцөлдөөд мэргэжлийн холбоод маань бас ингээд туйлшраад нөгөө үйл ажиллагааны чиглэл нь гажуудаад. Явж явж баахан авлига нэхдэг, авдаг ийм үйл ажиллагаа руугаа мөнгө төвлөрүүлэхийн төлөө хөөцөлдөө явчих вий дээ. Тэгвэл одоо бүр нэг агентлаг дээрээ байснаасаа доор юм болоод. Одоо нэг авлигатай байсан бол одоо бид нар хэдэн мянган авлигачинтай болох вий гэдэг ийм асуудлыг бас анхаарах хэрэгтэй болов уу гэж бодож байна. 
 
Тэгэхээр хууль эрх зүйн орчин, эрхийнх нь хязгаарлалт, одоо мөн тэрийг хэрхэн сайн бий болж зохицуулж өгөх юм гэдэг асуудал дээр болгоомжтой хандахгүй бол. Түрүүчийн эрх авсан, ажиллаж байгаа одоо мэргэжлийн холбоодын зарим нэг хэлбэрийг харахад тийм зүйл өнөөдөр ажиглагдаж байгаа. Цаг нь арай эрт ч юм шиг, эрх өгөх нь арай эрт ч юм шиг ийм зүйлүүд ажиглагдаад байгаа учраас бүх салбараа задлаад одоо жишээлбэл ийм эрх өгдөг, зохицуулдаг, одоо тэр үйл ажиллагааг нь яах юм жишээлбэл одоо. Тэгвэл одоо үйл ажиллагаа, техник эдийн засгийн үндэслэл зэргийг, одоо төслүүдийн үйл ажиллагааг хэн хянах юм. Энэ мэргэжлийн талаасаа дүгнэлт хийж, хууль эрх зүйн зөвшөөрлүүдийг өгч байх юм гээд зохицуулах асуудлууд бол нэлээн их байгаа юм. 
 
Тэгээд энийг ямар шийдвэртэй байгаа юм. Ямар ч байсан энэ төвлөрлийг сааруулах эрх зүйн хэтэрхий шийдвэр гаргагчдын төвлөрлийг нэгтгэж байгаа энийг бол саармагжуулж байгаа нь бол зүйтэй. Тэгэхдээ нөгөө мэргэжлийн холбоод маань энэ дээр ёс зүйтэй шударга ажиллаж чадах уу, үгүй юу гэдэг асуудал энэ буцаад нөгөө талдаа гарч ирэх юм. Ийм хэмжээнд боловсруулсан уу, үгүй юу. Түүнээс биш нэг эрх өгөх, лиценз олгох ч юм уу одоо ийм тэр зүйлийн хойноос хөөцөлдсөн иймэрхүү холбоод байх юм бол одоо байгуулаагүй нь бараг дээр байгаа юм. Тэгэхээр энэ тал дээр тайлбар ямар байна. 
 
Ж.Ганбаатар: Н.Учрал гишүүн товчхон хариулбал зүгээр байна шүү. Н.Учрал гишүүн. 
 
Н.Учрал: Мэргэжлийн нэгдсэн холбоо бол одоо яг ийм ойлголт бол байхгүй. Бид нар өөрсдөө хоорондоо ярьдаг шүү дээ. Мэргэжлийн холбоодтойгоо харилцаж байна. Мэргэжлийн холбоодтойгоо хамтарч ажиллаж байна гээд. 
 
Монгол Улсын хууль тогтоомжийн хүрээнд одоо мэргэжлийн холбоо гэж юуг ойлгох юм. Мэргэжлийн холбоо гэж ямар байгууллага байх юм. Төртэйгөө яаж харилцах юм. Ямар гэрээ хэлцэл байгуулж болох юм бэ гэдэг нь ойлгомжгүй байгаа байхгүй юу. Хууль тогтоомжийн хүрээнд. Гэтэл сая хоёрдугаар хэлэлцүүлгээр Үндсэн хууль дээр мэргэжлийн холбоог анх удаа оруулж өглөө. Ийм дэвшил. 
 
Төрийн буй байгууллагын үйл ажиллагаа бол угаасаа явагдаж байгаа. Төрийн бус байгууллагууд төрийн зарим чиг үүргийг аваад. Зарим төрийн бус байгууллагууд нь бүр эрхийг олгодог. Тэр эрхийг нь гэрээний үндсэн дээр гүйцэтгээд төсөл хөтөлбөрийг хэрэгжүүлээд явж байгаа төрийн бус байгууллагууд байна. Танилтай талтай тийм байгууллагууд байдаг юм шиг байгаа юм. Дарга цэрэг нар нь бас сайд, дарга нарыг таньдаг тийм төрийн бус байгууллагууд байгаа байхгүй юу. 
 
Тэгэхээр тэрнээсээ шалтгаалахгүйгээр танай таван төрийн бус байгууллага хоорондоо нэгдээд яг энэ гишүүнчлэл тавигдсан шаардлагын дагуу гишүүнчлэлээ оруулаад мэргэжлийн нэгдсэн холбооныхоо их хурлаа хийгээд, дарга цэргээ сонгоод ингээд ир. Дотооддоо асуудлаа хэлэлц. Тэгээд нэг мэргэжлийн холбоодтой салбар болгон нэг л мэргэжлийн холбоотой харьцана гэх юм бол энэ зохион байгуулалт хүссэн хүсээгүй орно. 
 
Тэгээд нөгөө бусад улс төрийн үйл ажиллагаа явуулдаг, нийгэм олон нийтэд үйл ажиллагаа явуулдаг, нийгэмд үйлчилдэг байгууллагууд бол сонирхлынхоо бүлгээр тусдаа ажиллаад эхлэхээр энд хүссэн хүсээгүй цэгцэрнэ. Энэ байдал. 
 
Санхүүжилтийн асуудал дээр үнэхээр бодох ёстой. Тэгэхдээ санхүүжилтийн асуудлаар төрийн бус байгууллагууд бол одоо мөн л төрийн зарим чиг үүргийг гүйцэтгүүлэхээр төсөл хэрэгжүүлэх зорилгоор улсын төсвөөс олж байгаа хөрөнгөөрөө, өөрийн өмчлөлийн эд хөрөнгийг худалдах, түрээслэхээр олсон орлогоороо. Тэгээд л төсвийн хөрөнгөөр төрийн байгууллагын захиалгаар байгууллага, хувь хүнтэй байгуулсан гэрээний үндсэн дээр гүйцэтгэлээс бусад мэргэжлийн нэгдсэн холбооны үйл ажиллагааны үр дүнд бий болсон технологи, мэдээллийн сан, оновчтой менежмент гээд л ингээд олон асуудал. Эдгээр л санхүүжилтийн арга замууд байна шүү дээ. Одоо төрийн бус байгууллагуудад. Тэгээд энэ арга зам ч хэвээрээ л байна. 
 
Тэгэхдээ энэ хуулийн хамгийн гол ач холбогдол бол энэ олон төрийн бус байгууллагуудыг мэргэжлийн холбоод, төрийн бус байгууллагыг цэгцлэх гэж байна. 
 
Хоёрт, хэзээ ч бид нар үүрэг хүлээлгээгүй. Жишээ нь, яам заавал тэр барилгын тусгай зөвшөөрлийг тэр холбоонд өг. Эсвэл одоо тэр багшийн мэргэжлээр шалгалт явдаг тэр эрхээ зөвхөн тэр холбоонд өг гэж байгаа юм бол байхгүй. Одоо жишээ нь Хуульчдын холбоо бол шалгалтаа өөрсдөө аваад, лицензээ сунгаад, хуульчийн эрхийг нь олгоод ингээд явж болж байна шүү дээ. Үүнтэй адилхан нэг л холбоотой харьцаад эхлэхээр чинь эмх цэгцэд орох юм билээ. 
 
Тэгэхээр заавал үүрэг хүлээж байгаа юм ерөөсөө байхгүй. Жишээ нь, яам заавал эрхээ өгнө шүү. Яам заавал төсөл хөтөлбөрөө өгнө шүү гэдэг юм бол байхгүй. Зүгээр энэ 12 боломжийг гаргаад өгчихөж байгаа юм. Энэнийх нь дагуу салбарын яам ярилцаад аль асуудлыг мэргэжлийн холбоодтой хамтарч ажиллах болох вэ гэдэг нэмэлт хүч буюу нам төвтэй биш иргэн төвтэй зөв тогтолцоо руу Монгол Улс шилжих ийм боломж энэ хуулийн ард харагдаад байгаа юм гэдгийг бас хэлье. Баярлалаа. 
 
Ж.Ганбаатар: М.Оюунчимэг гишүүн асуултаа асууя. 
 
М.Оюунчимэг: Би ерөнхийдөө санал хэлье гэж бодсон юм. Энэ төрийн бус байгууллагуудтай холбоотой асуудал сүүлийн үед маш их анхаарал татаж байна шүү дээ. Энэ FATF-ийн цаад санаа нь хүртэл энэ Монгол Улсад төрийн бус байгууллагуудаараа дамжиж энэ төсвийн болоод бусад мөнгийг, төсөл хөтөлбөрийн мөнгүүдийг угаах явдал маш их байна. Энэ төрийн бус байгууллагуудаа цэгцлэх асуудал тулгарч байгааг яриад байгаа. Энэтэй холбоотой санхүүжилт, янз янзын болно. Дандаа л нэг төрийн бус байгууллагаар дамжуулж. Хуулийн цоорхой нь байгаад байгаа нь харагдаад байгаа юм. 
 
Тэгэхээр төрийн бус байгууллагуудыг цэгцлэх энэ эрх мэдэл бүхий албан тушаалтнуудаа өөрийн гэсэн төрийн бус байгууллагатай байхгүй байх, цэгцлэх асуудал бол зайлшгүй хэрэгтэй байгаад байгаа юм. 
 
Сая хэлж байна. Бүртгэлтэй 21 мянга 600, бүртгэлгүй 9 мянган мэргэжлийн холбоод байгаа гээд байгаа. Мэргэжлийн холбоо чинь өөрөө өнөөдөр ер нь улс төр, бизнесийн бүлэглэлийнхэнд үйлчилдэг. Зарим нь турхирахад нь нөлөөлдөг ч гэдэг юм уу. Зорилго нь шал өөр болчихоод байгаа байхгүй юу. Гэтэл яг тухайн байгууллагууд тэр мэргэжлийн холбоод нь өөрөө үйлдвэрчний эвлэл шиг сайн ажилладаг, шаардлага ихтэй байгаад байдаг. Гэтэл энэ нь өөрөө өнөөдөр ажилладаггүй ийм нөхцөл байгаад байгаа учраас энийг хууль эрх зүйн хувьд цэгцлэх зайлшгүй шаардлага байгаа л даа. Тэгэхдээ энэ асуудлыг Эдийн засгийн байнгын хороо дангаараа биш харин Хууль зүйн байнгын хороотой энэ асуудал хэлэлцэгдэх ёстой. Мэргэжлийн холбоодын энэ асуудал бол зүгээр нэг боловсруулсан, эсвэл нэг эрх ашиг нийлсэн хүмүүсийн боловсруулсан хуулийг Эдийн засгийн байнгын хороогоор оруулаад хэлэлцээд. Дараа нь энэ нь өөрөө бүр өөр юм болгоод туучих вий дээ. 
 
Тийм учраас Эдийн засгийн байнгын хороо, Хууль зүйн байнгын хороо хамтраад ажлын хэсэг гаргаад энэ асуудал маш нухацтай хэлэлцээд тэгээд энэ дээр нь ёстой нээрээ хэдэн жил дагаж мөрдөгдөх. Одоогийн энэ замбараагүй байдлыг цэгцлээд дараа нь энэ жишиг хууль болоод одоо Монголд төрийн бус байгууллагууд, мэргэжлийн холбоодыг яг тэр нөгөө олон улсын стандартынх нь дагуу ажиллах эрх зүйн орчныг бүрдүүлэх нь өөрөө их чухал байгаа. 
 
Тэгэхгүй бол яг эрэмдэг зэрэмдэг юм гаргачихаад дараа нь нөгөө л хуулийн цоорхойгоор сонгуульд өөрөө өөрсдийнхөө эсрэг баахан холбоотой болоод явчихвал бас их буруу. 
 
Түрүүн тэр Ж.Бат-Эрдэнэ гишүүний хэлдэг яг үнэн байхгүй юу. Одоо нэг байгууллага дээр 4, 5 мэргэжлийн холбоод төрийн бус байгууллагууд болчихоод бие биенийхээ эсрэг юм уу, эсвэл тухайн даргынхаа эсрэг. Эсвэл нөгөө албан тушаалыг нь авахын тулд мэргэжлийн холбоод гэсэн нэрээр нэг баахан хүмүүсийн асуудал үүсгэдэг. Нөгөөдүүл нь эргээд бас тийм асуудал үүсгэдэг гээд. Энэ бүр Монголд бизнес болон цэцэглэчихээд байгаа байхгүй юу. Тэгэхээр ийм байдлыг бид нар халахын тулд энэ хууль эрх зүйн хувьд нь асуудлыг оруулж ирж байгаа гэж харж байгаа. 
 
Тиймээс энэ дээр нухацтай хандах нь зүйтэй гэсэн байр суурийг илэрхийлмээр байна. 
 
Ж.Ганбаатар: М.Оюунчимэг гишүүнд баярлалаа. М.Оюунчимэг гишүүн угаасаа хамтарсан ажлын хэсэг гарна. Хууль зүйн байнгын хороотой хамтарсан ажлын хэсэг гарна. Тэгээд яах вэ Эдийн засгийн байнгын хороогоор хэлэлцээд, Хууль зүйн байнгын хороогоор хэлэлцэгдээд тэгээд хамтарсан ажлын хэсэг гарна гэдгийг бас хэлье. 
 
Энд бас би хоёр зүйлийг хэлье. Би ер нь тэгэхдээ Ц.Гарамжав гишүүн, М.Оюунчимэг гишүүн, Ж.Бат-Эрдэнэ гишүүнтэй санал нэг байна. Ер нь хөгжлийнхөө эхэнд энэ мэргэжлийн холбоодын гаргаж байсан алдаануудын тухай одоо янз янзын баримтат кинонууд байдаг. Бид бүгд л үзсэн. Тэр Фордыг одоо тэр мэргэжлийн холбоод нь яаж шахаж байсан юм, яаж боож байсан. Хэдэн жил шүүхээр тэр мэргэжлийнхээ холбоодтойгоо маргалдаж байж. Одоо яаж тэр хүнийг өрсөлдөөнөөс гаргаж байсан. Тийм ээ. Арынх нь том том компаниуд нь тэр Фордыг машин үйлдвэрлүүлэхгүй байх талаас нь яаж шахаж байсан. Тэр Техаст газрын тос байна гээд яриад байхад тэр мэргэжлийн холбоод нь тэр хүнийг яаж доромжилж байсан. Тэр хөгжлийнх нь эхний үе шүү дээ. Бараг л тэнэг, мангар, галзуу гээд бүх хөрөнгийг нь зогсоосон, боосон, хаасан. Тэгэхэд Техаст одоо өнөөдрийг хүртэл бараг зуу гаруй жил бараг дэлхийг хангахаар тийм хэмжээний газрын тосны орд гарч ирж байна шүү дээ. Гарч ирсэн байгаа шүү дээ. Та бүхэн бүгд л үзсэн байгаа. Бүгд түүхийг нь сонссон. 
 
Тэгэхээр мэргэжлийн холбоод буруу тал руугаа явах юм бол өрсөлдөөнийг хаадаг, хүнд суртлыг дэврүүлдэг. Дааж давшгүй төлбөр мөнгө нэхдэг. Жинхэнэ цүнхэндээ тамгатай явдаг том дарангуйлагч болж хувирдаг ийм байгаа шүү дээ. Одоо зүгээр замын компанид болоод барилгын компаниудын жишээнээс аваад харахад ч тийм байгаа. 
 
Тэгэхээр Н.Учрал гишүүний хуулийг бол дэмжиж байгаа. Н.Учрал гишүүн маш зөв талаас нь харж ярьж байгаад би бас баярлаж байгаа. Гэхдээ байнга яг тэрүүгээрээ байгаасай л гэж Улсын Их Хурлын гишүүд хүсэж байна шүү дээ. Нөгөө тал руугаа чиглээд явчих юм бол энэ чинь төрийн дарамтаас илүү маш том дарамт болчихно шүү. Өрсөлдөөнийг хаана гэж юуг хэлж байгаа вэ гэхээр өрсөлдөгч компанийг хаагаад оруулахгүй. Л.Болд гишүүн ээ. Тийм ээ. Та ажлын хэсэг ахална гэсэн саналтай байгаа учраас. Нөгөө өрсөлдөгч компанийнхаа зөвшөөрлийг нь өгдөггүй. Одоо ямар нэгэн ажил хийлгэдэггүй ийм болох вий гэж санаа зовж байгаа. 
 
Үг хэлэх гишүүд байхгүй учраас шууд саналаа хураая гэж. Д.Дамба-Очир гишүүний микрофоныг өгье. Д.Дамба-Очир гишүүн үгээ хэлье. Саналаа хэлье. 
 
Д.Дамба-Очир: Би Н.Учрал гишүүний оруулж ирж байгааг бол цэгцлэх гэж байна гэж би ойлгож байгаа. Нэгдүгээрт. 
 
Хоёрдугаарт, энэ яамдтай харьцдаг төрийн бус байгууллагууд гээд л. Одоо жишээлбэл барилга дээр гэхэд мэдэхгүй 20, 30 төрийн бус байгууллага байдаг юм гэсэн. Мэргэжлийн нэртэй. Янз янзын. Нэг нөхөр бол 7, 8 тамгаа өвөртөлчихсөн цохиж явдаг юм гэсэн. Энэ нь болохоор хөөрхөн бизнес болчихсон. Өөрөөр хэлбэл энүүгээрээ хэдэн төгрөг олоод сурчихсан. Ийм л юмнууд явж байгаа юм байна гэж. 
 
Энийг цэгцэлж чадах юм бол одоо би хоёр гараараа дэмжихэд бэлэн байна. Тэгээд нэг дээвэр дээр бүгдээр орж чаддаггүй юм билээ наадуул чинь. Бүгдээрээ амбицтай. Нэг нэг юм өөрсдөө байгуулаад цохидог. Тэрнийх нь цаана нь болохоор хэдэн төгрөг олдог. Яамтай харьцдаг. Янз бүрийн сургалтаас нь авахуулаад, эрх олгох ч байдаг юм уу. Тийм ээ. Бүх юм нь наагуур чинь явдаг байдаг. 
 
Төрийн бус байгууллагуудыг цэгцлэхдээ нэлээн сайн, хууль дээр нь бас тавьж байгаа шаардлагуудаа аятайхан хийж өгөхгүй бол. Н.Учрал гишүүн наадах чинь мэргэжлийн холбоод гэдэг чинь одоо тэр мэргэжлийн холбоодод нь орж байгаа аж ахуйн нэгжүүд өөрийнхөө эрх ашгийг хамгаалуулах л гэж орж байгаа байхгүй юу. Өөрөөр хэлбэл ерөөсөө хэдэн хүмүүсийн өөрсдийнхөө эрх ашгийг хамгаалахын тулд төрийн өмнө, бусад зүйлүүдийн өмнө одоо ингээд хамгаалж үйл ажиллагаа явуулж байхын тулд нэгдэж байгаа гэж би ойлгож байгаа шүү дээ. 
 
Тэгэхээр энэ тал дээр нь бас сайн анхаарахгүй бол ерөөсөө ингэж хяргаад өгнө, ингэж хасаад өгнө, ингэж оруулахгүй гэх юм уу. Мэргэжлийн төрийн бус байгууллагад нь ороогүй байх юм бол одоо юу гэдэг юм тендерт оруулахгүй гэдэг юм уу. Иймэрхүү юмнууд огт хийж болохгүй гэж би бодож байгаа юм. Тэгэхдээ тэр мэргэжлийн хүмүүс орох нэг нь ороод тэгээд өөрийнхөө эрх ашгаа хамгаалаад явдаг байгаа биз дээ. 
 
Ер нь цаашдаа бусад мэргэжлээсээ гадна мэргэжлийн биш төрийн бус байгууллагуудыг яах юм бэ гэдгийг бодохгүй бол болохгүй юм билээ. Уул уурхай дарамталдаг. Тийм ээ. Мөнгө олдог. Уул уурхайн чиглэлийн. Одоо болсон болоогүй баахан хөдөлгөөнүүд хийдэг. Улс төрийн хөдөлгөөнүүд хийдэг. Янз янз. Энэ чинь Хууль зүйн яаман дээр бол зүгээр төрийн бус байгууллага л байгаа шүү дээ. Тийм ээ. Төрийн бус байгууллага нэртэй. Зориудаар байгуулж байгаад, зохион байгуулалтад оруулж байгаа, мөнгө төгрөгөөр санхүүжүүлж байгаад одоо юу гэдэг юм гэхээр тэр гадаадын хөрөнгө оруулалт ороод ирэхээр хөөгөөд гаргачихдаг. Өөрсдөө тэгээд тэнд ард нь сууж байгаа нөхөд нь хураагаад авдаг энэ тэр. Гэх мэтчилэнгийн юмнууд зөндөө байгаад байгаа байхгүй юу наадах чинь. 
 
Одоо манайхны арга нь нарийсаад. Дандаа муу аргатай л бүгдээрээ. Тэгэхээр энэ зүйлүүдийг нь аягүй сайн харж байж хийхгүй бол болохгүй байх. Би зүгээр яах вэ гэхээр нэгэнт л ганц мэргэжлийн гэхээсээ илүү бусад төрийн бус байгууллагуудыг янз бүрийн сангууд байгаа шүү дээ. Тийм ээ. Тэгээд ерөөсөө улс төрийн байгууллагууд зөндөө байгаа. Турхирахын тулд. Одоо яах гэхээр өөрийнхөө хүсэл зоригийг биелүүлэхийн тулд гээд. Тийм зохион байгуулалтад оруулж байгаа юмнууд маш их байгаад байгаа. 
 
Нэг нөхөр гэхэд ерөөсөө мэдэхгүй 7, 8 тамга өвөртөлчихсөн явж байна гэж байгаа байхгүй юу. Тийм юмны тэргүүн, ийм юмны тэргүүн гээд ерөөсөө ярьдаг. Энэ нь бол мөнгө олох арга болчихоод байх шиг байгаа юм. Манайхны намын дарга гээд нэг нөхөр цохиж яваад л. Сонгууль болохоор хэлд орж ирээд л. Тэгээд нэг юм болохоо байх юм бол урдаа барьдаг. Нөгөөдөх нь хэдэн төгрөг аваад туудаг. Нэг иймэрхүү юмнууд намаас нь авахуулаад. Энэ чинь бүгдээрээ төрийн бус байгууллагууд байхгүй юу. Дээр дооргүй. 
 
Энийгээ цэгцэлж бас нэг цаанаа бас янзалж авахгүй бол болохгүй юм байна л гэж би зүгээр та бүхэнд санал болгодог юм уу. Эсвэл одоо энийг. Ийм юмнуудыг цэгцлэхгүй бол энэ хуулийг оруулж ирээд хэрэг байхгүй. 
 
Би зүгээр манай компани дээр үед барилгын ажил хийдэг байсан учраас тэр барилгын чиглэлийн юм бол тоо томшгүй олон төрийн бус байгууллага байдаг юм билээ. Аль нь ч гол нь юм, аль нь ч чухал нь юм, аль нь хамгийн том нь юм, аль нь хамгийн сайн нь юм. Бүү мэд. Бөөн амбицууд. Тэгээд л тэр холбооны дарга гээд бараг өмчилчихсөн. Арай л өөрийнхөө хувийн.../минут дуусав/
 
Ж.Ганбаатар: Д.Дамба-Очир гишүүнд баярлалаа. Санал хураалт явуулъя. Мэргэжлийн нэгдсэн холбоодын эрх зүйн байдлын тухай хуулийн төслийн үзэл баримтлалыг дэмжиж нэгдсэн хуралдаанд оруулан хэлэлцүүлэх нь зүйтэй гэсэн томьёоллоор санал хураалт явуулъя. 
 
81.8 хувиар санал дэмжигдлээ. 
 
Байнгын хорооны саналыг Б.Ундармаа гишүүн Их Хуралд танилцуулна. Б.Ундармаа гишүүн. 
 
Дараагийн асуудалдаа оръё. Ажлын хэсэг шинэчлэн байгуулах тухай Байнгын хорооны тогтоолын төсөл та бүхэнд дуулгана. 
 
Хөрөнгө оруулалтын банкны тухай хуулийг ахалж байсан манай Лувсанцэрэнгийн Энх-Амгалан дарга өөрийнхөө саналаар 44.69 тоот санал хүргүүлж ажлын хэсгээс чөлөөлөгдөх хүсэлтээ гаргасан. Тэгээд Байнгын хороон даргын хувьд энэ хуулийг Янгүгийн Содбаатар даргаар ахлуулах санал оруулж байна. Өөр саналтай гишүүд байна уу? Алга байна. Тэгвэл энэ хуулийг Янгүгийн Содбаатар ажлын хэсгийг ахлуулахаар тооцлоо. 
 
Хамгийн сүүлийн асуудлаа хэлэлцье. Улсын Их Хурал дахь Монгол Ардын намын бүлгээс Жижиг, дунд үйлдвэрлэлийн хөгжлийн дэд хороон даргаар Жадамбын Бат-Эрдэнийн нэрийг дэвшүүлсэн байна. 
 
Танилцуулгыг Улсын Их Хурлын гишүүн, намын бүлгийн дэд дарга Я.Содбаатар гишүүн хийнэ. Я.Содбаатар гишүүний микрофоныг өгье. 
 
Я.Содбаатар: Эдийн засгийн байнгын хорооны дарга, эрхэм гишүүд ээ, 
 
Улсын Их Хурал дахь Монгол Ардын намын бүлгээс Жижиг, дунд үйлдвэрлэлийн хөгжлийн дэд хорооны даргад Улсын Их Хурлын гишүүн Жадамбын Бат-Эрдэнийн нэрийг дэвшүүлж байна. 
 
Жадамбын Бат-Эрдэнэ 1990-1992 онд Оросын Холбооны Улсад Рекоб улсын үйлдвэрийн газрын менежер, 1994-2000 онд Ачит Эрдэнэ компанийн захирал, 2000-2004 онд Засгийн газрын хэрэгжүүлэх агентлаг Авто тээврийн газрын дарга, 2007-2012 онд Зам тээвэр, аялал жуулчлалын яамны Төрийн нарийн бичгийн дарга, 2012-2018 онд Монголын Төмөр зам төрийн өмчит компанийн төлөөлөн удирдах зөвлөлийн дарга, 2011-2012 онд МИАТ-ийн төлөөлөн удирдах зөвлөлийн дарга, 2013-2016 онд Булган аймгийн Монгол Ардын намын хорооны дарга, 2016 оноос Улсын Их Хурлын гишүүн, Жижиг, дунд үйлдвэрлэлийг хөгжлийн дэд хорооны гишүүнээр ажиллаж байна. 
 
2017-2018 онд Монгол Улсын Засгийн газрын гишүүн, Зам тээврийн хөгжлийн сайдаар тус тус ажиллаж байсан байна. 
 
Байнгын хорооны эрхэм гишүүд ээ, 
 
Улсын Их Хурал дахь Монгол Ардын намын бүлгийн саналыг хэлэлцэн шийдвэрлэж өгөхийг Та бүхнээс хүсье. 
 
Ж.Ганбаатар: Нэр дэвшигчээс асуух асуулттай гишүүд алга байна. Үг хэлэх гишүүд алга байна. Санал хураалт явуулъя. 
 
Монгол Улсын Их Хурлын Жижиг, дунд үйлдвэрлэлийн дэд хороон даргаар Улсын Их Хурлын гишүүн Жадамбын Бат-Эрдэнийг сонгосугай гэсэн Байнгын хорооны тогтоолын төслийг дэмжье гэсэн томьёоллоор санал хураалт явуулъя. Санал хураалт. 
 
81.8 хувиар санал дэмжигдлээ. Ж.Бат-Эрдэнэ гишүүндээ амжилт хүсэж, баяр хүргэе. 
 
Өнөөдрийн Байнгын хорооны хурал дууслаа. Гишүүддээ баярлалаа. 
 
Дууны бичлэгээс буулгасан:

